
Għeżież Soċji, Partitarji u Benefatturi,
Wasalna għal darb’oħra għal dawn il-jiem tant 

għal qalbna, il-jiem tal-Festa Titulari ta’ Santa Marija 
fl-Imqabba. Ġranet li jġibu magħhom ħafna xogħol, 
ħafna tħejjija u ħafna sagrifiċċji, iżda fuq kollox iġibu 
magħhom ferħ kbir fil-qalb ta’ kull min iħobb lil Santa 
Marija, lis-Soċjetà tagħna u lill-Festa tal-Imqabbin.

Festa li hija l-frott ta’ sena sħiħa ta’ ħidma minn 
ħafna voluntiera, Fergħat, soċji, partitarji u benefatturi 
li jagħtu sehemhom biex, jekk Alla jrid, għal darb’oħra 
jkollna Festa kbira u dinjituża li tixraq lill-Patruna 
u Protettriċi tagħna l-Imqabbin, Santa Marija, 
b’ċelebrazzjoni li tfakkar il-190 sena mill-miġja fostna 
tal-Vara Artistika u Devota ta’ Santa Marija, imnaqqxa 
fl-injam minn Xandru Farrugia fl-1836. Min jaf kemm 
quddiemha talbu ġenerazzjonijiet sħaħ, magħha ferħu u 
bkew missirijietna, u permezz tagħha baqgħet tissaħħaħ 
dik ir-rabta li ma tinħall qatt bejn il-poplu Mqabbi u 
Ommna Marija Assunta; il-Ġawhra, il-Qalb u l-Identità 
tar-raħal tagħna ddedikat lilHa.

Is-sena amministrattiva 2025/2026 kienet sena oħra 
memorabbli, kemm bħala Festa ċċelebrata kif ukoll 
bħala impenn mill-Fergħat u l-Kumitat Eżekuttiv.

Meta nħarsu lura lejn il-Festa tas-sena li għaddiet, 
naraw Festa li għal darb’oħra ġiet iċċelebrata b’dinjità, 
devozzjoni u impenn kollettiv kbir. Kienet Festa li fiha 
fakkarna b’mod xieraq il-75 sena mill-Proklamazzjoni 
tad-Domma tal-Assunta u t-80 anniversarju mill-
ewwel dehra pubblika tal-ewwel korp mużikali 
Mqabbi; l-Orkestra Santa Marija. Kienet ukoll Festa li 

fiha spikkat il-ħidma tal-Fergħat 
kollha fi ħdan is-Soċjetà, 
bil-prodott finali jkun Festa 
grandjuża minn kull aspett. 
Kellna wkoll l-unur nilqgħu 
fostna lill-President ta’ Malta, l-Eċċellenza Tagħha 
Myriam Spiteri Debono, li tat il-patroċinju tagħha lill-
programm vokali u strumentali tal-10 t’Awwissu.

Pass importanti ieħor għall-futur tas-Soċjetà li sar 
matul din is-sena amministrattiva huwa ftehim bejn 
l-Awtorità tal-Artijiet, il-Kunsill Lokali tal-Imqabba u 
ż-żewġ Soċjetajiet Mużikali Mqabbin, li jistabbilixxi 
qafas ta’ kollaborazzjoni għall-iżvilupp ta’ art fil-
lokalità tagħna, fejn porzjon minn din l-art se tgħaddi 
għand is-Soċjetà tagħna sabiex tiġi żviluppata u tintuża 
għal skopijiet li jsostnu u jsaħħu l-operat tas-Soċjetà 
u l-Festa Titulari ta’ Santa Marija fl-Imqabba. Minn 

Messaġġ tal‑President

Ommna Marija Assunta; il‑Ġawhra, il‑Qalb 
u l‑Identità tar‑raħal tagħna ddedikat lilHa

Carlo Sciberras 

Il‑President tas‑Soċjetà flimkien mal‑E.T. Mons. George Frendo 
nhar it‑30 ta’ Ottubru, 2025.

Il‑President tas‑Soċjetà flimkien mal‑President ta’ Malta, 
l‑Eċċellenza Tagħha Myriam Spiteri Debono.

Waqt iċ‑ċerimonja tal‑iffirmar ta’ kollaborazzjoni għall‑iżvilupp  
ta’ art fil‑lokalità tagħna.

qalbna nirringrazzjaw lill-Ministru l-Onor. Owen 
Bonnici, lill-Awtorità tal-Artijiet, u lill-Kunsill Lokali 
tal-Imqabba, b’mod partikolari lis-Sindku Grace Marie 
Zerafa, għall-fiduċja murija f’dan il-proġett.

Matul is-sena komplejna bil-ħidma tagħna fuq 
il-proġett tal-Planċier Artistiku, fuq disinn tal-artist 
Malti b’fama internazzjonali Jeremy Cachia; proġett 
prinċipali u ta’ prijorità massima, fejn bħalissa beda 
l-proċess tal-manifattura tal-qafas tal-ħadid. Għalhekk 
nappella mill-ġdid lil kull membru, partitarju, benefattur 
u Fergħa tas-Soċjetà sabiex ikomplu jkunu ta’ sostenn 
f’dan il-proġett kapitali.

Matul din is-sena kompliet ukoll il-ħidma fuq is-
sede tas-Soċjetà, b’mod partikolari permezz tal-proġett 
tal-intrata prinċipali tal-Każin, il-kamra tal-Kumitat u 
ż-żona tal-bar l-antik, kif ukoll ir-restawr tal-bibien u 
t-twieqi tal-faċċati tas-sede tas-Soċjetà. Proġetti bħal 

dawn huma importanti għaliex jolqtu wħud mill-ewwel 
spazji li jilqgħu fihom lill-membri, lill-partitarji u lill-
viżitaturi tagħna. Minn hawn nirringrazzja lill-Ministru 
l-Onor. Omar Farrugia u lill-Public Works tas-sostenn 
tagħhom f’dawn il-proġetti, kif ukoll lil sħabi membri 
tal-Kumitat u partitarji varji tal-ħidma manwali kbira li 
saret bi preparazzjoni għal dawn il-proġetti.

B’sodisfazzjon nara wkoll il-ħidma li kompliet 
tikber fil-qasam turistiku u kulturali u l-użu sostenibbli 
tal-assi u riżorsi tagħna fil-proġett turistiku Meet the 
Locals, fejn matul din is-sena l-attivitajiet kienu fuq 
skala akbar. Minn hawn nirringrazzja lil Antoine 

Farrugia u lill-ajjutanti kollha. Minn hawn inħoss li 
hemm potenzjal sabiħ biex inkomplu niżviluppaw dan 
il-qasam fi żmien li ġej.

Matul din is-sena rajna wkoll unuri u inizjattivi 
ġodda li komplew jagħmlu isem lis-Soċjetà tagħna, lill-
Festa tal-Imqabbin u lir-raħal tagħna. B’sodisfazzjon 
insemmu r-rikonoxximent miksub mill-Għaqda 
Armar Santa Marija permezz tar-rebħ tal-Premju Ġieħ 
l-Artiġjanat Malti għall-proġett Gateway to Devotion 
permezz tas-sopraporta artistika li tintrama fil-bidu ta’ 
Triq il-Parroċċa fil-Festa Titulari ta’ Santa Marija. Bla 
dubju wkoll, Mqabba Fest – l-uniku avveniment tax-
xorta tiegħu fl-Imqabba, imtella’ fit-3 ta’ Lulju – kien 
eżempju sabiħ ta’ kif ngħaqqdu flimkien il-mużika, il-
piroteknika, it-teknoloġija, it-talent lokali u l-komunità 
f’esperjenza waħda li għamlet ġieħ lill-Imqabba. Ma 
nistax ma nsemmix ukoll is-suċċess sabiħ miksub mit-

Wieħed mill‑gruppi tat‑turisti waqt il‑waqfa fil‑każin tagħna.Il‑bieb prinċipali tal‑każin waqt il‑fażi ta’ restawr mill‑ħaddiema 
tal‑Public Works.

It‑tlett bibien tal‑estensjoni tal‑każin wara l‑manutenzjoni li saret 
mill‑ħaddiema tal‑Public Works.

Waqt il‑ħidma manwali mwettqa mill‑membri tal‑Kumitat u 
l‑partitarji fil‑kmamar ta’ biswit l‑entrata prinċipali tal‑każin.

Il‑team tal‑St. Mary Pool Team tal‑staġun 2025‑2026.

7Soċjetà Santa Marija u Banda Re Ġorġ V – L-ImqabbaFesta 2026



An icon of contemporary architecture, Valletta’s Parliament building is the first of its 
kind in Malta. Consisting of two massive blocks of stone, carefully balanced on slender 
columns as part of a UNESCO World Heritage Site, the foundation required a very 
special substructure. We’re proud to have worked with an exceptional team of architects, 
structural engineers and surveyors, to create the advanced foundations needed for the 
iconic building in which the most important decisions are taken for our country.

THE fOUNdATiONS Of AN iCON



tim tal-pool fi ħdan is-Soċjetà tagħna, l-Mqabba Saint 
Mary Pool Team, li rebaħ il-Kampjonat Nazzjonali 
tal-Pool tat-Tieni Diviżjoni. Dawn kollha huma unuri 
li juru kemm il-ħajja tas-Soċjetà tagħna hija mifruxa 
f’oqsma varji, u kemm kull struttura fi ħdanha tista’ 
tagħti sehemha biex tkompli ssaħħaħ l-isem tas-Soċjetà.

Mal-anniversarju tal-190 sena tal-Vara Artistika 
u Devota ta’ Santa Marija, proprju din is-sena jaħbtu 
wkoll diversi anniversarji sbieħ, fosthom dak marbut 
mal-ħidma tal-Għaqda tan-Nar Santa Marija fl-20 
anniversarju mir-rebħ tal-ewwel edizzjoni tal-Malta 
International Fireworks Festival. Bla dubju, dan 
kien mument storiku għall-Għaqda tan-Nar, għas-
Soċjetà, għall-Imqabba u għal Malta. Insemmu wkoll 
anniversarji marbutin mas-Sezzjoni Żgħażagħ Santa 
Marija fl-okkażjoni tal-20 anniversarju mit-tieni 
fażi tal-ewwel skambju kulturali li sar fl-Imqabba, 
u l-20 anniversarju mill-ħruġ tal-ewwel ħarġa tal-
pubblikazzjoni it-Titular, fejn personalment inħossni 
xxurtjat li servejt fil-kariga ta’ President tas-Sezzjoni 
Żgħażagħ matul dawk is-snin.

Iżda minkejja l-proġetti, l-unuri u l-kisbiet, nibqgħu 
nemmnu li l-akbar saħħa tas-Soċjetà tagħna tibqa’ 
n-nies. Il-voluntiera tagħna! Intom li tagħtu ħinkom 
wara ġurnata xogħol, intom li ħafna drabi ftit tidhru, 
iżda tagħmlu ħafna. Intom li matul is-sena tkunu fil-
Każin, fil-post tan-nar u fl-imħażen. 

Intom li bħalissa tinsabu fit-toroq tagħna tarmaw 
l-armar, intom li bħalissa tinsabu fl-għelieqi tan-nar u 
fit-toroq tan-nar tal-art tippreparaw, intom li tinsabu 
fis-sala tal-kunċerti bl-istrumenti f’idejkom, intom 
li tinsabu fil-Knisja tagħna tmiddu jdejkom għal kull 
bżonn, u intom il-benefatturi li mal-ewwel sejħa tagħna 
narawkom ġejjin b’qalbkom f’idejkom. Mingħajrkom 
ilkoll ma jkunx hawn l-ebda Festa, ma jkunx hawn 
l-ebda proġett, ma jkunx hawn l-ebda attività.

Ir-riżorsi umani huma l-akbar assi li nipposjedu! 
Għalhekk, l-investiment fil-voluntiera tagħna jibqa’ 
wieħed mill-aktar investimenti importanti li tista’ 
tagħmel is-Soċjetà. 

F’dan l-ispirtu, proprju nhar il-Ħadd 12 t’April, 
ġie mtella’ b’suċċess għat-tieni darba Team Building 
Event, fejn il-voluntiera li jirrappreżentaw il-Fergħat u 

l-Istrutturi kollha fi ħdan is-Soċjetà kienu l-protagonisti 
ta’ ġurnata mill-isbaħ.

Hekk kif qed noqorbu dejjem aktar lejn il-ġranet tant 
għeżież tal-Festa Titulari ta’ Santa Marija, inħeġġiġkom 
tingħaqdu magħna bi ħġarkom għal kull attività li 
hemm ippreparata, kemm fil-festi esterni kif ukoll 
fil-funzjonijiet fil-Knisja. Ejjew nagħmlu minn din il-
Festa kbira l-isbaħ żmien ta’ ferħ, devozzjoni u għaqda. 
Ejjew niċċelebraw bil-qalb, iżda wkoll b’maturità u 
rispett. Festa kbira u ta’ statura bħal tagħna titlob minna 
entużjażmu, iżda titlob ukoll responsabbiltà. Għalhekk, 
ejjew ilkoll flimkien nifirħu u nferrħu, mingħajr ma 
nweġġgħu lil ħadd. Minn hawn nawgura kull suċċess 
lill-Fergħat kollha fi ħdan is-Soċjetà f’dak kollu li 
għandhom ippreparat.

Lil dawk kollha li ġew joqogħdu fir-raħal tagħna 
riċentament, minn hawn, f’isem is-Soċjetà, nagħtihom 
merħba u nistiedinhom jingħaqdu magħna għal din il-
Festa tal-Imqabbin, filwaqt li nsellem ukoll lill-ħutna 
l-emigranti li, għalkemm jinsabu ’l bogħod, il-qalb 
tagħhom tibqa’ tħabbat ma’ tagħna f’dawn il-jiem. Bl-
istess mod, ħsibijietna jmorru lejn l-anzjani u l-morda 
tagħna, u nwasslulhom messaġġ ta’ kuraġġ.

Fl-okkażjoni sabiħa ta’ din il-Festa, nixtieq 
nirringrazzja mill-qalb lil Fr Blake Camilleri, Kappillan 
tal-Parroċċa u Direttur Spiritwali tas-Soċjetà, tal-
ħidma, id-disponibbiltà u s-sostenn tiegħu matul iż-
żmien tiegħu fostna. Hekk kif wara l-Festa se tkun qed 
tintemm il-ħidma tiegħu bħala Kappillan tal-Parroċċa 
tal-Imqabba, inwasslulu l-apprezzament sinċier tagħna 
u l-isbaħ awguri għall-mixja tiegħu fil-ġejjieni. Fl-istess 
waqt, nagħtu merħba minn qalbna lil Fr Martin Borg, 
li nħatar Kappillan tal-Parroċċa tagħna ddedikata lil 
Santa Marija u, jekk Alla jrid, se jibda l-parrokat tiegħu 
lejn l-aħħar ta’ Awwissu. Nawgurawlu kull ġid u nħarsu 
’l quddiem biex inkomplu nibnu relazzjoni sabiħa 
bbażata fuq l-imħabba, ir-rispett u l-kollaborazzjoni.

Fl-okkażjoni ta’ din il-Festa nirringrazzja wkoll 
lill-Kleru, lir-Retturi, lill-Fratellanzi u lil dawk kollha 
li jagħtu sehemhom fil-ħidma tal-Knisja matul is-
sena, b’mod partikolari f’dan iż-żmien tal-Festa. 
Nirringrazzja b’mod partikolari lis-Segretarju s-Sur 
Jean Carl Grech, lit-Teżorier is-Sur Jonathan Mifsud, 
lil sħabi fil-Kumitat Eżekuttiv, lill-Fergħat kollha, lill-

Il‑parteċipanti tal‑Skambju Kulturali ġewwa s‑sala tal‑pittura.

Waqt l‑armar tal‑mains u l‑festuni għall‑Festa Titulari.

amministraturi tal-bottegin, lis-soċji, lill-partitarji u 
lill-benefatturi, filwaqt li nestendi l-gratitudni tagħna 
lejn dawk kollha li taw is-sostenn tagħhom matul is-
sena. Ringrazzjament speċjali nixtieq inwasslu lil 
Elbros Group, Zahra Group, Polidano Group u Bonnici 
Group. 

F’isem is-Soċjetà nixtieq nirringrazzja wkoll lill-
Konsulenti Legali Dr Mark Portelli u Dr Franco 
Debono, lill-Periti l-Onor. Toni Bezzina u s-Sur Manuel 
Żammit, lill-Uffiċjal tas-Saħħa u s-Sigurtà Stanley 
Azzopardi, u lill-Inġinier Onor. Stanley Żammit tas-
servizz tagħhom lis-Soċjetà fil-professjonijiet rispettivi 
tagħhom. Grazzi wkoll lis-Surmast Mro David Agius, 
lill-Assistent Surmast Mro Rene Camilleri, lill-
Għalliem tar-Ramm Mro Neil Zammit, lis-Sur Andrew 
Vassallo, Licensee tal-Post tan-Nar, lill-Editur ta’ din 
il-pubblikazzjoni s-Sur Jonathan Mifsud, u lil kull min 

irreklama. Nirringrazzjaw ukoll lis-Sindku s-Sinjura 
Grace Marie Zerafa, lill-Kunsilliera, lis-Segretarju 
Eżekuttiv u lill-ħaddiema fi ħdan il-Kunsill Lokali 
tal-Imqabba. Grazzi wkoll lill-Pulizija tad-distrett kif 
ukoll lill-Ministri, lis-Segretarju Parlamentari u lid-
Deputati kollha tad-Distrett tas-sostenn li dejjem sibna 
mingħandhom f’kull bżonn.

Għal din il-Festa kbira f’ġieħ il-Patruna tal-
Imqabbin, Santa Marija, nitolbu lil Alla sabiex id-
devozzjoni lejn Ommna Marija Assunta tkompli tkun 
hi li tmexxina, tħarisna u tindokrana matul dawn iċ-
ċelebrazzjonijiet kbar.

Minn qalbi nawgura Festa t-Tajba lill-Imqabbin 
kollha, u lil dawk l-irħula kollha li bħalna qed 
jiċċelebraw il-Festa tal-Assunzjoni ta’ Ommna Marija.

Viva Santa Marija, Patruna u Protettriċi tal-
Imqabba u l-Imqabbin!

Il‑parteċipanti li ħadu sehem fit‑Team Building event.

Is-Soċjetà Santa Marija u Banda Re Ġorġ V 
tixtieq tirringrazzja lill-partitarji kollha 

li jagħtu sehemhom f’kull kummissjoni u s-sotto kumitati 
għall-impenn u d-dedikazzjoni 

li juru matul is-sena kollha, b’mod partikolari fil-festa.

Grazzi kbira lill-benefatturi kollha ta’ din is-Soċjetà.

Messaġġ tas‑Sindku

Il‑Festa Maltija
Is‑Saħħa tal‑Għaqda  

bejn il‑Mużika, il‑Fidi u l‑Komunità
Grace Marie Zerafa 

Bħala Sindku, nemmen bis-sħiħ li l-festi mhumiex 
sempliċiment avveniment reliġjuż jew soċjali, iżda 
huma l-qalba tħabbat tar-raħal tal-Imqabba. Huma 
l-mument fejn il-komunità Mqabbija tingħaqad, fejn 
il-fidi tiġi murija b’mod pubbliku u fejn il-kultura 
tagħna l-Imqabbin tieħu l-isbaħ forma tagħha. Iżda 
wara l-briju, il-kuluri u l-purċissjonijiet hemm ħidma 
kontinwa minn bosta strutturi u għaqdiet li jaħdmu bla 
waqfien, fosthom is-soċjetajiet mużikali u l-fratellanzi. 
Għalkemm l-organizzazzjoni tal-festa mhijiex 
responsabbiltà tal-Kunsill Lokali, il-Kunsill xorta 
waħda jagħti l-appoġġ massimu tiegħu, mhux biss 
matul dawn il-ġranet tal-festa, iżda tul is-sena kollha, 
sabiex ikompli jsaħħaħ u jħares din it-tradizzjoni tant 
għażiża għall-komunità. 

Is-soċjetà mużikali hija l-qalb u l-enerġija tal-
festa. Il-marċi li bil-briju tagħhom jimlew it-toroq 
Imqabbin għal ħmistax fis-sena, il-programmi 
mużikali u anke l-armar u n-nar huma kollha frott ta’ 
ħidma kontinwa u dedikazzjoni. Il-każin mhuwiex 
biss spazju fejn jindaqqu strumenti, iżda huwa ċentru 
kulturali u soċjali fejn it-tradizzjoni tas-snajja’ Maltin 
tgħaddi minn ġenerazzjoni għall-oħra. Hawnhekk iż-
żgħażagħ jitgħallmu mhux biss il-mużika, iżda wkoll 
id-dixxiplina, ir-rispett u s-sens ta’ rabta lejn ir-raħal 
tagħhom. 

Fl-istess ħin, il-fratellanza tibqa’ s-sinsla spiritwali 
tal-festa. Hija dik l-għaqda li żżomm ħajja d-devozzjoni 
lejn il-Madonna, u li tieħu ħsieb il-funzjonijiet liturġiċi 
u l-purċissjoni. Il-membri tagħha, huma xhieda ħajja ta’ 
kontinwità storika u ta’ fidi li għaddiet minn missier għal 
iben u bint. Il-fratellanza mhijiex biss organizzazzjoni; 
hija wkoll simbolu ta’ għaqda spiritwali, li tfakkar lill-
komunità li wara l-festa hemm valuri aktar profondi li 
għandhom jigwidana. 

Meta wieħed jaħseb fuq ir-rabta bejn l-għaqda 
mużikali u l-fratellanza, jaraha bħala rabta soda li 
ilha mibnija fuq mijiet ta’ snin ta’ tradizzjoni, fidi u 
impenn lejn il-komunità Mqabbija. Sa mill-bidu nett, 
bit-twaqqif tal-fratellanza, bdiet tinbet u tikber id-
devozzjoni lejn is-Santissmu Sagrament u l-Madonna, 
li dejjem kienu l-qalba spiritwali tar-raħal Imqabbi. 
Aktar tard, meta twaqqfet is-soċjetà mużikali, din id-
devozzjoni ma baqgħetx biss fil-knisja, iżda kompliet 

tissaħħaħ u tinfirex b’mod aktar 
ħaj fil-ħajja ta’ kuljum, permezz 
tal-mużika, l-attivitajiet soċjali 
u kulturali u l-ħidma kontinwa 
li ssir matul is-sena kollha biex 
il-festa tkun tassew sħiħa u denja. 

F’dan kollu, il-Kunsill Lokali jagħti l-appoġġ tiegħu 
f’dak kollu li tippermetti l-liġi. Matul is-sena l-Kunsill 
ikun ta’ spalla kemm f’diversi għajnuniet finanzjarji 
għal diversi servizzi li l-Kunsill jitlob għalihom 
sabiex dejjem inkomplu nassistu. Nassiguraw ukoll 
illi l-permessi li hu responsabbli għalihom il-Kunsill, 
jiġifieri l-attivitajiet kollha li jsiru fuq barra mis-soċjetà 
matul is-sena u ma jkunux qegħdin isiru fi triq arterjali 
(il-bypass) jingħataw kollha mingħajr ħlas. 

Il-festa mhijiex biss għall-komunità tagħna, iżda hija 
wkoll opportunità biex nuru l-wirt u l-kultura tagħna lil 
oħrajn. Dan nistgħu narawh kull sena, għaliex il-festi 
Mqabbin jiġbdu lejhom numru kbir ta’ Maltin u turisti 
li jiġu biex igawdu u jitpaxxew b’dak kollu li jkunu 
wettqu s-soċjetajiet mużikali. 

Mill-esperjenza tiegħi kemm ilni Sindku u anke 
fil-Kunsill, is-suċċess tal-festa jiġi meta dawn it-tliet 
entitajiet jaħdmu tassew flimkien. Kull wieħed għandu 
rwol ċar; il-fratellanza tieħu ħsieb il-parti spiritwali, 
is-soċjetà mużikali tagħti l-ħajja u l-briju lit-toroq, u 

l-Kunsill Lokali jassisti safejn tippermetti l-liġi. Meta 
jkun hemm din il-kooperazzjoni sinċiera u kulħadd 
jiġbed ħabel wieħed, il-festa ma tkunx biss sabiħa, iżda 
ssir esperjenza li tmiss lin-nies u tibqa’ magħhom għal 
żmien twil. 

Din is-sena, iżda, il-festa ta’ Santa Marija se 
tieħu tifsira aktar profonda b’okkażjoni speċjali; il-
190 anniversarju mill-wasla tal-vara ta’ Santa Marija 
fir-raħal tal-Imqabba. Din l-vara mhijiex biss opra 
artistika, iżda hija simbolu ħaj tad-devozzjoni u 
l-identità tagħna. Għal kważi żewġ sekli, hija kienet 
xhud ta’ mumenti ta’ ferħ u ta’ prova, u dejjem serviet 
bħala punt ta’ referenza għall-komunità kollha, f’xi ħin 
jew ieħor tal-ħajja ta’ kull Imqabbi u Mqabbija. 

Anniversarju ieħor ta’ importanza li din is-sena qed 
tfakkar is-Soċjetà Mużikali Santa Marija u Banda Re 
Ġorġ V huwa l-għoxrin sena minn meta l-Għaqda tan-
Nar Santa Marija tal-Imqabba kitbet paġna mill-isbaħ 
fl-istorja tal-piroteknika Maltija bir-rebħ tal-ewwel 

edizzjoni tal-Festival Internazzjonali tal-Logħob tan-
Nar ta’ Malta. 

F’dik l-okkażjoni memorabbli, l-Għaqda ppreżentat 
spettaklu innovattiv ta’ logħob tan-nar sinkronizzat 
mal-mużika bl-isem ta’ “Dancing Stars Over The 
Water”, li impressjona kemm lill-ġurija kif ukoll lill-
pubbliku preżenti, biex spiċċat ir-rebbieħa ta’ dan 
il-festival. Dan is-suċċess mhux biss għolla l-isem 
tal-Għaqda tan-Nar Santa Marija, iżda wkoll kompla 
jsaħħaħ ir-reputazzjoni tal-Imqabba bħala wieħed mill-
irħula ewlenin fil-qasam tal-arti piroteknika f’pajjiżna. 

Il-festa Mqabbija tibqa’ eżempju ċar ta’ kif bil-
kollaborazzjoni bejn kulħadd, tista’ toħloq xi ħaġa li 
tħalli mpatt fuq il-lokalità. F’dinja li qed tinbidel malajr, 
din l-għaqda tibqa’ simbolu ta’ identità, tradizzjoni u 
komunità li għandna d-dmir li nħarsu u ngħaddu lill-
ġenerazzjonijiet futuri. 

F’ismi u f’isem il-familja nawgura l-Festa t-Tajba 
lill-Imqabbin kollha.

ice_cream_dubai_adv_2026.indd   5 16/07/2026   3:57 PM

Inħeġġu aktar nies 
jagħtu s-sehem tagħhom fl-armar tal-knisja

Messaġġ mill‑Kappillan

Santa Marija: Sinjal ta’ Dak  
li Alla Jista’ Jagħmel fina

Dun Blake Camilleri 

Il-festa ta’ Santa Marija hija stedina biex nerfgħu 
għajnejna lejn is-sema u niftakru f’dak li Alla jixtieq 
jagħmel fil-ħajja ta’ kull wieħed u waħda minna. Meta 
niċċelebraw it-Tlugħ fis-Sema tal-Verġni Mqaddsa 
Marija, ma nkunux qed niċċelebraw biss privileġġ 
mogħti lilha, iżda wkoll il-futur li Alla ħejja għal dawk 
kollha li jħobbuh u jimxu warajh.

Marija hija l-kapulavur tal-grazzja ta’ Alla. F’ħajjitha 
kollha hija ħalliet lil Alla jaħdem fiha. Ma fittxitx il-
glorja għaliha nnifisha, iżda dejjem għarfet li kull ma 
kellha kien don mingħand Alla. Kienet mara li semgħet 
il-Kelma ta’ Alla u għexitha b’fedeltà. Kienet mara li 
emmnet anke meta ma fehmitx kollox. Kienet mara li 
baqgħet wieqfa taħt is-salib meta ħafna oħrajn telqu.

Huwa għalhekk li llum narawha mgħollija fil-glorja 
tas-sema. Alla ma jabbandunax lil dawk li jafdaw fih. 
Dak li beda fiha bil-grazzja tiegħu, wasslu għall-milja 
tiegħu fil-glorja eterna. It-Tlugħ ta’ Marija fis-sema 
huwa l-frott ta’ ħajja mgħixa kompletament għal Alla.

Din il-festa tfakkarna li l-ħajja tagħna mhijiex 
magħluqa bejn it-twelid u l-mewt. Aħna maħluqa għal 
destin ħafna akbar. Fil-fond ta’ qalb kull bniedem 

hemm xewqa għall-eternità, 
xewqa għal ferħ li ma jispiċċa 
qatt, xewqa għall-imħabba li 
ma titmermirx. Din ix-xewqa 
mhijiex illużjoni; hija l-vuċi ta’ 
Alla li qed isejħilna lejh. Marija hija l-prova li din is-
sejħa hija vera.

Meta nħarsu lejn Marija, nindunaw ukoll kemm 
Alla jagħti valur lill-persuna umana. Alla ma jsalvax 
biss ir-ruħ; Alla jrid isalva lill-bniedem kollu. Għalhekk 
Marija tinsab fis-sema bir-ruħ u bil-ġisem. F’dinja li 
ħafna drabi tnaqqas il-valur tal-bniedem jew tkejlu biss 
b’dak li jipproduċi jew jippossjedi, Marija tfakkarna 
fid-dinjità kbira li Alla ta lil kull persuna.

Iżda hemm messaġġ ieħor profond. Marija ma 
tinsabx ’il bogħod minna. Hija Omm. Fil-glorja tagħha 
ma nsietx lil uliedha. Hija tkompli takkumpanjana fil-
mixja tal-fidi. Fil-mumenti ta’ dubju, tfakkarna biex 
nafdaw. Fil-mumenti ta’ tbatija, tfakkarna li s-salib 
mhux l-aħħar kelma. Fil-mumenti ta’ dlam, tfakkarna 
li Alla dejjem jibqa’ leali.

Forsi l-akbar tagħlima li tagħtina Santa Marija hija 

Rendikont Ċelebrazzjonijiet fil‑Knisja tal‑Festa Santa Marija 2025
DĦUL
Envelopes, donazzjonijiet u kaxxa quddiem il-vara	 €4,105
Ġabra Speċjali tal-Ħadd qabel il-Festa	 €1,300
Ġabra waqt il-ħruġ u d-dħul tal-vara	 €1,170
Total Dħul	 €6,575

ĦRUĠ
Orkestra 	 €4,025
Fjuri	 €180
Daqq ta’ Qniepen	 €450
Daqq ta’ Orgni fil-Kwindiċina	 €240
Servizz ta’ Kor	 €525
Servizz ta’ Sigurtà	 €142
Servizz ta’ Saċerdoti 	 €385
Dawl	 €800
Total Ħruġ	 €6,747

Żbilanċ Ċelebrazzjonijiet fil-Knisja tal-Festa Santa Marija 2025	 €172

li nħallu lil Alla jmexxina. Ħajjitha kollha kienet “iva” 
kontinwa lill-Mulej. Mhux dejjem kienet taf fejn kien 
se jwassalha, iżda kienet taf min kien qed imexxiha. U 
dan kien biżżejjed. Hawnhekk tinsab il-vera qdusija: 
mhux li jkollna kontroll fuq kollox, iżda li npoġġu 
ħajjitna f’idejn Alla b’fiduċja sħiħa.

F’din il-festa, waqt li nħarsu lejn Marija mtellgħa 
fis-sema, nitolbu l-grazzja li qalbna ma tintrabatx biss 
mal-affarijiet li jgħaddu. Nitolbu li nitgħallmu ngħixu 

b’għajnejna fuq Kristu, b’qalbna miftuħa għall-grazzja 
tiegħu u b’tama soda fil-wegħda tal-ħajja eterna.

Marija, li waslet fil-milja tal-glorja, tfakkarna li 
l-aħħar destin tagħna mhuwiex it-trab tal-art, iżda l-ferħ 
bla tmiem tal-preżenza ta’ Alla. U għalhekk, fil-festa 
tagħha, il-Knisja kollha tħares lejha u tgħid b’fiduċja: 
“Uri lilna lil Ġesù, il-frott imbierek tal-ġuf tiegħek.”

Il-festa t-tajba lil kulħadd!

Messaġġ mis‑Segretarju Ġenerali

Grazzi mill-qalb  
tal-ħidma

JeanCarl Grech 

Għeżież Membri, Benefatturi, u Poplu Mqabbi,
Bħal f’kull żmien ta’ din il-ħabta, il-qalb ta’ kull 

Imqabbi tibda tħabbat b’ritmu differenti. L-arja fir-
raħal tagħna timtela b’entużjażmu u eċitament hekk 
kif jingħata bidu għall-festa Glorjuża ta’ Santa Marija. 
Il-festa mhix sempliċiment mument ta’ xalar fil-ħajja 
tagħna ta’ kuljum, iżda hija l-akbar xhieda ta’ min aħna: 
komunità waħda, magħquda taħt il-ħarsien ta’ Ommna 
Marija Assunta u l-armonija tas-Soċjetà Santa Marija u 
Banda Re Ġorġ V.

L-artiklu ta’ din is-sena huwa wieħed ta’ riflessjoni, 
iżda fuq kollox wieħed ta’ ringrazzjament kbir u ma 
jaqtax lil kull min, b’mod jew ieħor, jagħmel minn 
kollox biex din is-Soċjetà tkompli tikber, tirnexxi u 
tispikka.

Inroddu Ħajr lir-Riżorsi Umani Tagħna: Il-Voluntieri u 
Dawk li Ġew Qabilna

Xejn minn dak li naraw madwarna, mit-tiżjin fit-
toroq, id-dwal, in-nar, il-marċi u l-iżviluppi fil-każin, 
ma jseħħ b’mod maġiku. Wara kull dettall żgħir hemm 
siegħat twal ta’ xogħol, għaraq u sagrifiċċju min-naħa 
tal-voluntiera kollha tas-Soċjetà. Lilkom kollha li matul 
is-sena sħiħa tagħtu minn ħinkom, fluskom u saħħitkom 
mingħajr ma tistennew xejn lura: nirringrazzjawkom 
minn qiegħ qalbna. Intom il-mutur li jżomm din is-
Soċjetà miexja ‘l quddiem b’ritmu mgħaġġel u b’livell 
ta’ eċċellenza.

Fl-istess ħin, il-ħarsa tagħna bilfors trid tmur lura 
lejn dawk kollha li marru qabilna. Dawk l-Imqabbin 
li bnew il-pedamenti sodi ta’ din is-Soċjetà fi żminijiet 
meta r-riżorsi kienu ferm iktar limitati. Is-Soċjetà 
tagħna hija wirt prezzjuż li għaddewlna f’idejna 
b’ħafna mħabba u dedikazzjoni. Huwa d-dmir sagru 
u morali tagħna li mhux biss nieħdu ħsieb dak li 
ħallewlna, iżda nikkurawħ, nsaħħuh, u ntejbuħ bil-
għan li ngħadduh lill-ġenerazzjonijiet ta’ wara b’aktar 
kburija u sodisfazzjon.

Appoġġ li Jassigura l-Kontinwità: Is-Sostenituri u 
l-Sponsors Tagħna

Soċjetà u banda li jaħdmu fuq livell tant għoli 
għandhom bżonn sostenn finanzjarju u morali kontinwu. 
Hawnhekk nixtiequ nwasslu r-ringrazzjament pubbliku 
u l-akbar stima tagħna lil:

Sponsors u l-Benefatturi: Il-
kontribuzzjonijiet finanzjarji 
tagħkom huma l-ossiġnu u 
l-pedament li jippermettulna 
nwettqu proġetti ta’ skala 
kbira u nsaħħu l-livell tal-
festa tagħna.

L-Awtoritajiet u l-Politikanti: Grazzi tas-support, 
tas-smigħ u tal-kollaborazzjoni kontinwa biex 
noħolqu opportunitajiet ġodda u nwettqu diversi 
inizjattivi għall-ġid tal-komunità Mqabbija.

Il-Membri u s-Soċji kollha: Kull għotja, żgħira 
jew kbira, mill-partitarji tagħna tgħodd, tagħmel 
differenza enormi, u tagħti r-ruħ lil kull proġett li 
nadottaw.

Il-Qalba u s-Sustanza: L-Element Spiritwali u 
l-Anniversarju tal-190 Sena

Filwaqt li ċ-ċelebrazzjonijiet esterni huma mill-isbaħ 
u huma frott l-ingranaġġ kulturali u artistiku tagħna, ma 
rridu qatt ninsew għaliex nagħmlu dak kollu li nagħmlu. 
L-għan prinċipali u l-pedament li fuqu mistrieħa din is-
Soċjetà kien u jibqa’ l-element spiritwali.

Din is-sena, dan l-element jieħu tifsira ferm aktar 
profonda u speċjali. Qed niċċelebraw l-anniversarju 
memorabbli tal-190 sena mill-wasla tal-vara devota 
u majestuża ta’ Santa Marija fl-Imqabba. Għal kważi 
żewġ sekli, din l-opra mill-isbaħ kienet referenza tad-
devozzjoni, il-konsolazzjoni fil-mumenti diffiċli u 
s-simbolu tal-għaqda għall-poplu Imqabbi.

L-anniversarju tal-190 sena m’għandux ikun 
biss numru fl-istorja tagħna, iżda sejħa ġdida sabiex 
inġeddu l-fidi tagħna. Il-festa hija l-opportunità tad-
deheb tagħna biex nagħrfu r-riformi u l-virtujiet li 
toffrilna Ommna Marija: l-umiltà, il-ġenerożità, il-fidi 
u l-imħabba lejn il-proxxmu. Nagħmel appell sinċier 
u mill-qalb lill-Imqabbin u l-partitarji kollha tagħna 
biex jipparteċipaw bi ħġarhom u jagħtu l-prijorità li 
jimmeritaw l-funzjonijiet u l-attivitajiet spiritwali fil-
Knisja Parrokkjali. Hija l-fidi tagħna f’Santa Marija u 
r-rispett lejn dan il-wirt ta’ 190 sena li jagħtu t-tifsira 
vera u profonda lil kull marċ, lil kull repertorju u lil kull 
murtal li jaqsam is-smewwiet tagħna.

Ringrazzjament Speċjali lill-Kappillan Dun Blake 
Camilleri:

F’dan il-kuntest spiritwali u komunitarju, ma nistax 
ma nirringrazzjax b’mod speċjali u bl-akbar stima lill-
Kappillan tagħna, Dun Blake Camilleri. Bl-umiltà, 
id-dedikazzjoni u l-ħidma siekta tiegħu, Dun Blake 
rnexxielu jwettaq xogħol imprezzabbli biex itejjeb u 
jsaħħaħ l-ambjent fil-parroċċa u fir-raħal kollu. Grazzi 
għat-tmexxija prudenti u d-djalogu apert tiegħu, ilħaqna 
riżultati u ftehim storiċi kif ukoll wettaqna ‘inroads’ li, 
mingħajr l-impenn u l-viżjoni tiegħu, qatt ma kienu 
jkunu possibbli. Grazzi minn qiegħ qalbna mill-ġdid 
tal-għajnuna, il-paċenzja u l-ħidma kontinwa tiegħek 
f’raħalna, u talli kont ta’ spalla f’kull pass.

Ħidma bla Waqfien tal-Kumitat Eżekuttiv u 
s-Sezzjonijiet Diversi

Matul din is-sena li għaddiet, il-Kumitat Eżekuttiv 
flimkien mas-sezzjonijiet kollha fi ħdan is-Soċjetà, 
ħadmu id f’id b’dedikazzjoni totali u b’riżultati 
li jitkellmu waħedhom. Fost il-ħafna xogħlijiet, 
attivitajiet u inizjattivi li ttellgħu matul l-aħħar tnax-
il xahar, din is-sena jibqgħu stampati tliet proġetti u 
tragwardi ewlenin li jixhdu l-viżjoni moderna tagħna:

Il-Proġett tal-Planċier il-Ġdid: Inizjattiva ta’ 
kobor u arti li tnediet u li ser tkun qed tissejjes 
fuq il-livell artistiku mill-aqwa u t-tradizzjoni tas-
Soċjetà tagħna.

L-Ewwel Edizzjoni ta’ MqabbaFest: Inizjattiva 
innovattiva li wriet il-kapaċità u l-massa ta’ din is-
Soċjetà li tevolvi u toħloq attivitajiet kulturali ta’ 
livell nazzjonali filwaqt li żżomm l-identità unika 
tagħha.

Ir-Revamp tal-Intrata tas-Sede: Id-dehra l-ġdida 
u r-ristrutturar modern li ngħata lill-intrata tal-
każin tagħna biex illum tilqa’ lill-membri, l-għeżeż 
partitarji u l-viżitaturi kollha bl-aktar mod dinjituż u 
bi kburija lejn l-istorja tagħna.

Aħna konxji li dawn il-proġetti ma kinux ikunu 
possibbli mingħajr is-sinerġija u d-dinamika tal-membri 
tal-kumitat u s-sezzjonijiet kollha, fejn ħafna individwi 
jagħtu xogħol u sforz f’diversi oqsma fl-istess ħin biex 
is-Soċjetà tibqa’ dejjem fuq quddiem nett.

Grazzi lill-Partitarji u Appell Finali
Fl-aħħarnett, ngħid grazzi enormi lill-partitarji 

u bandisti kollha tas-Soċjetà Santa Marija u Banda 
Re Ġorġ V. L-entużjażmu u l-lealtà tagħkom huma 
l-akbar saħħa u enerġija tagħna. Mingħajr il-preżenza u 
l-appoġġ tagħkom, il-festa tagħna ma jkollhiex l-istess 
ruħ u relattività.

Inħeġġeġ sabiex matul il-jiem tal-festa li ġejjin, 
inkomplu nuru min aħna bil-ġmiel u l-esebizzjoni 

tat-tradizzjonijiet tagħna. Ejja niċċelebraw mill-qalb, 
b’rispett kbir lejn xulxin, lejn ir-raħal tagħna u lejn 
il-proxxmu, inżommu f’moħħna s-sigurtà ta’ kulħadd 
u filwaqt li ngħixu din il-festa b’devozzjoni mill-
aktar profonda lejn Ommna Marija Assunta f’dan 
l-anniversarju speċjali.

Il-Festa t-Tajba lil kulħadd u Viva Santa Marija 
omm ir-raħal tal-Imqabba!

Waħda mill‑kmamar biswit l‑entrata waqt it‑twaħħil tal‑irħam.

Waħda mill‑kmamar wara li nqala l‑madum.

Impressjoni artistika tal‑entrata.

The Kitchen That 
Never Sleeps 

Open 24/7



Appell mit‑Teżorier

Il‑futur jinbena  
bil‑kontribut ta’ kulħadd

Jonathan Mifsud 

Għeżież Soċji, Partitarji u Benefatturi,
Il-ħajja saret wisq mgħaġġla u erġajna ninsabu fix-

xahar t’Awwissu, ix-xahar li fih niċċelebraw il-Festa 
tal-Patruna Santa Marija. Il-qofol tal-preparamenti 
bħalissa jinsabu għaddejjin ġmielhom, ilkoll b’għan 
wieħed; dak li niċċelebraw il-Festa Titulari b’mod 
xieraq. Dawn iċ-ċelebrazzjonijiet ma jkunux possibbli 
ħlief għall-għajnuna finanzjarja u manwali li intom 
ilkoll tagħtu matul is-sena kollha!

Meta nħarsu lejn il-Festa tas-sena preċedenti naraw 
li l-ispejjeż tal-baned, il-poloz tal-assigurazzjoni 
u l-materjali komplew jiżdiedu, u dan iħeġġiġna 
naħdmu b’aktar impenn biex il-Festa Titulari tibqa’ tiġi 
organizzata bl-aħjar mod. Kif konna wegħidna, is-sena 
l-oħra reġgħet ingħaqdet magħna t-tieni banda f’Jum 
il-Festa, li akkumpanjat il-purċissjoni bil-Vara Titulari 
ta’ Santa Marija. 

Din is-sena qegħdin niċċelebraw żewġ anniversarji 
importanti: il-190 sena tal-vara artistika ta’ Santa Marija 
fostna l-Imqabbin u l-20 sena minn meta sirna l-ewwel 
Champions tan-nar Maltin fil-Malta International 
Fireworks Festival. Dawn l-anniversarji jfakkruna fil-
ħidma u l-kisbiet ta’ dawk li ġew qabilna.

Nhar id-29 ta’ Lulju 2025, waqt il-ħruġ min-Niċċa 
tal-Vara Titulari ta’ Santa Marija, ġew inawgurati u 
mberkin żewġ trieħi artistiċi ġodda: waħda għall-artal 
Titulari, iddisinjata minn Manwel Grech, u oħra għall-
artal tal-Agunija, iddisinjata minn Silvio Pace. Iż-
żewġ trieħi ġew manifatturati mill-kumpanija George 
Zammit & Sons, bis-sapport ġeneruż tal-familja ta’ 

Nenu u Catherine Ellul li huma 
benefatturi tat-terħa tal-artal 
tat-Titular u l-partitarji li taw 
sehemhom finanzjarjament 
b’risq it-terħa tal-artal tal-
Agunija. Nirringrazzjaw lil kull min ikkontribwixxa 
għal dawn it-trieħi li ntużaw għall-ewwel darba fil-
Festa Titulari tas-sena l-oħra u komplew isebbħu 
l-knisja tagħna.

Kif konna ħabbarna s-sena l-oħra, ix-xogħol fuq 
il-bażi tal-ħadid tal-Planċier Artistiku issa inbeda u 
l-mira hi li din tkun lesta għall-Festa Titulari tas-sena 
d-dieħla. Minn hawn nirringrazzja lil kull min huwa 
involut f’dan il-proġett ferm ambizzjuż għas-Soċjetà 
tagħna u nerġa nappella għall-għajnuna finanzjara 
tagħkom sabiex ma nħallux piżijiet kbar fuq is-Soċjetà 
tagħna matul iż-żminijiet. Infakkar ukoll li iżjed ’il 
quddiem ser inkunu qegħdin inħabbru skemi ta’ ġbir 

Il‑Banda Re Ġorġ V waqt il‑purċissjoni ta’ Jum il‑Festa tas‑sena 
l‑oħra.

It‑terħa tal‑artal tal‑Agunija.

It‑terħa tal‑artal tat‑Titular.

The Kitchen That 
Never Sleeps 

Open 24/7

b’risq dan il-proġett. Din il-fażi ġiet ko-finanzjata minn 
Nicolò Fund taħt l-skema tal-Arts Council Malta, mis-
Sezzjoni Nisa Titulari, minn partitarji u mill-familja 
ta’ Mario Farrugia (Il-Bożin). Biex inkomplu niġbru 
fondi, fit-3 ta’ Lulju tellajna b’suċċess il-festival 
‘Mqabba Fest 2026’. Nirringrazzja lit-tim organizzattiv 
li ppreżenta spettaklu mill-aqwa mimlija talent Malti, 
wirja impressjonanti tad-drones u nar sinkronizzat mal-
mużika mill-Għaqda tan-Nar tagħna stess.

Matul l-aħħar xhur ġie installat il-Goods Lift fl-
imħażen tas-Soċjetà sabiex l-għaqdiet ikunu jistgħu 
jagħmlu użu minnu. Biex seta’ jibda jopera, kien 
meħtieġ li jiġi installat provvista ta’ dawl 3-phase u 
jsiru t-tibdiliet meħtieġa fis-sistema tad-distribuzzjoni. 

Dan il-proġett sar possibbli grazzi għall-fondi tal-
‘Malta Council for the Voluntary Sector’ permezz tal-
iskema ‘VOPS’, kif ukoll għall-kontribut tas-Sezzjoni 
Nisa Titulari. F’isem is-Soċjetà, nirringrazzja lil kull 
min ta s-sehem tiegħu fit-twettiq ta’ dan il-proġett.

Fl-okkażjoni tal-75 anniversarju mill-
proklamazzjoni tad-Domma tal-Assunta, is-Soċjetà 
Santa Marija u Banda Re Ġorġ V organizzat ġimgħa 
ta’ attivitajiet kommemorattivi. Dawn kienu jinkludu 
katekeżi minn Rev. Prof. Jonathan Farrugia, velja 
ta’ talb organizzata mill-Fratellanza tas-Santissmu 
Sagrament, Akkademja Mużiko-Letterarja taħt id-
direzzjoni ta’ Mro David Agius, quddiesa fil-Knisja 
Parrokkjali tal-Imqabba, kif ukoll il-parteċipazzjoni 
fil-quddiesa nazzjonali tal-anniversarju fil-Konkatidral 
ta’ San Ġwann ippreseduta mill-E.T. Mons. Charles J. 
Scicluna, Arċisqof ta’ Malta.

Wara xitwa b’ammont abbundanti ta’ xita, din is-sena 
nħasset il-ħtieġa li jsiru interventi ta’ manutenzjoni fuq 
il-ħitan tal-appoġġ u tat-tromba tal-binja tal-każin. Sar 
ukoll kisi u tibjid mill-ġdid tat-tromba minn ġewwa, il-
kurituri tal-ewwel sular u taż-żona ta’ madwar it-taraġ 

Il‑Goods Lift installat.

Il‑Katekeżi dwar id‑Domma tal‑Assunta minn Rev. Prof. Jonathan 
Farrugia nhar it‑28 ta’ Ottubru 2025.

L‑Akkademja Mużiko‑Letterarja li saret fil‑Knisja Parrokkjali 
tal‑Imqabba nhar it‑30 ta’ Ottubru 2025.

Parteċipazzjoni fil‑Quddiesa nazzjonali tal‑anniversarju 
fil‑Konkatidral ta’ San Ġwann.

t’isfel. Dawn ix-xogħlijiet twettqu minn ħaddiema 
professjonali taħt is-superviżjoni tas-Sur Michael 
Ghigo. 

Din is-sena erġajna ngħatajna l-opportunità li 
nibbenefikaw mill-appoġġ tal-Aġenzija Żgħażagħ u 
tal-Għaqda Nazzjonali Każini tal-Banda permezz tal-
iskema ‘It-Taħriġ Mużikali taż-Żgħażagħ fil-Każini 
tal-Banda 2026’. Dan il-finanzjament, flimkien mal-
investiment kontinwu tas-Soċjetà, ikompli jsaħħaħ it-
tagħlim tal-mużika fi ħdan l-Imqabba.

Permezz ta’ din l-iskema qed noffru sessjonijiet 
ta’ introduzzjoni għall-mużika, tagħlim prattiku fuq 
diversi strumenti, lezzjonijiet tat-teorija mużikali, kif 
ukoll investiment f’istrumenti u riżorsi ġodda għall-
istudenti tagħna. Kull min jixtieq jitgħallem strument 
u jingħaqad mal-iskola tal-mużika tagħna, għandu 
jagħmel kuntatt magħna.

Il-maltempata Storm Harry ħalliet il-marka tagħha 
madwar il-pajjiż, u s-Soċjetà tagħna wkoll ġarrbet xi 
ħsarat. Madankollu, grazzi għall-fondi mogħtija mill-
‘Malta Council for the Voluntary Sector’, dawn setgħu 
jissewwew fi żmien qasir, u b’hekk l-impatt tagħhom 
fuq is-Soċjetà nżamm għall-minimu.

Ir-riżorsi umani u l-ħidma volontarja huma 
l-qalba ta’ din is-Soċjetà sabiex tibqa tiffunzjona u 
għalhekk propju fit-12 ta’ April 2026 reġa’ ġie mtella’ 
b’suċċess għat-tieni darba Team Building Event 
għall-voluntiera, ġewwa Montekristo Estate. F’dan 
l-avveniment rajna diversi voluntiera mill fergħat 
differenti fi ħdan din is-Soċjetà magħquda f’timijiet 
jilgħabu logħob innovattiv u li jqanqal l-kreattività. 
Rajna li s-sessjonijiet tal-attivitajiet jkunu mmirati 

għal etajiet kollha; miż-żgħir sal-kbir għax il-ħidma 
fis-Soċjetà tagħna ssir b’mod kollettiv. Is-sessjonijiet 
kienu mmexxija minn JUGS Malta li minn hawn 
nirringrazzjawhom tal-mod professjonali ta’ kif dawn 
ġew immexxija filwaqt li nirringrazzjaw ukoll lil 
Montekristo Estate tal-akkoljenza. Ta’ min jgħid li dan 
il-proġett kien ko-finanzjat mill-Iskema Komunitarja 
għall-iżvilupp u l-Innovazzjoni 2025 maħruġ mis-
Segretarjat Parlamentari għaż-Żgħażagħ, ir-Riċerka u 
l-Innovazzjoni. Grazzi mill-qalb lill-parteċipanti kollha 
li lkoll flimkien għamilna din il-ġurnata bħala waħda 
memorabbli.

Matul dawn l-aħħar snin, kien jinħass dejjem aktar 
il-bżonn li l-entrata prinċipali tal-każin, flimkien maż-
żewġ kmamar li jinsabu maġenbha, jgħaddu minn 
xogħlijiet ta’ manutenzjoni u rinnovazzjoni sabiex 
jingħataw dehra aktar dinjituża u xierqa għall-karattru 
storiku ta’ Palazz. Għal dan il-għan, ftit xhur ilu ġiet 
ingaġġata disinjatriċi professjonali biex tħejji disinn li 
jikkumplimenta dan l-ispazju u jsaħħaħ il-valur estetiku 
tiegħu. Wara li d-disinn ġie approvat, bdew ix-xogħlijiet 
fejn membri tal-Kumitat Eżekuttiv, flimkien ma’ 
numru ta’ partitarji, taw is-sehem volontarju tagħhom 
fit-twettiq tal-ħidma meħtieġa. Fost ix-xogħlijiet li 
twettqu kien hemm it-tneħħija tal-għamara, il-qligħ 
tal-madum eżistenti, it-tneħħija tal-ħamrija ta’ taħtu, it-
tqattigħ ta’ trinek fil-ħitan għat-tqegħid tas-servizzi tal-
elettriku, it-tqegħid tat-torba, il-kisi mill-ġdid tal-ħitan 
u t-tqegħid ta’ madum apposta bħala bażi għall-irħam. 
Bħalissa, ix-xogħlijiet jinsabu fl-aħħar fażi tagħhom, 
fejn qed jitqiegħed l-irħam b’disinn eleganti u adattat 
għall-ambjent.

Nieħu din l-opportunità biex nirringrazzja minn 
qalbi lill-individwi u lill-kumpaniji kollha li, b’xi mod 
jew ieħor, taw l-appoġġ u l-għajnuna tagħhom sabiex 
dawn ix-xogħlijiet setgħu jitwettqu b’suċċess. Ta’ 
min isemmi wkoll li, f’ċerti fażijiet ta’ dan il-proġett, 
ingħatat l-għajnuna meħtieġa mill-Ministeru għax-
Xogħlijiet Pubbliċi u l-Ippjanar permezz ta’ skemi 
maħsuba biex jappoġġjaw l-għaqdiet volontarji.

Is-Soċjetà Santa Marija u Banda Re Ġorġ V din is-
sena ibbenefikat minn fondi permezz tal-fond ‘Wirt 
Artistiku 2026’ li huwa amministrat mill-Kunsill Malti 
għall-Arti. Permezz ta’ dawn il-fondi se jkompli jsir 

Waqt ix‑xogħol ta’ tibjid tal‑kuritur tal‑ewwel sular.

Il‑partitarji waqt waħda mil‑logħbiet organizzati.

L‑aljievi tal‑banda waqt il‑Kunċert fil‑bidu tas‑sena.

aktar investiment fil-Banda, fl-armar kif ukoll fis-sigurtà 
tal-logħob tan-nar. Dawn il-proġetti jġibu magħhom 
piż finanzjarju, u għalhekk l-għajnuna volontarja u 
finanzjarja tagħkom hija essenzjali. Nirringrazzja lis-
Sinjura Marica Grima u lis-Sinjura Maria Ghigo tal-
impenn tagħhom sabiex inkisbu l-fondi meħtieġa matul 
is-sena.

Ftit tal-ġimgħat ilu ġie ffirmat ftehim bejn l-Awtorità 
tal-Artijiet, il-Kunsill Lokali tal-Imqabba u ż-żewġ 
Soċjetajiet Mużikali Mqabbin għall-iżvilupp ta’ art fil-
lokalità. Permezz tiegħu, porzjon minn din l-art se jiġi 
allokat lis-Soċjetà tagħna biex jissaħħu l-ħidma tagħha 
u l-organizzazzjoni tal-Festa Titulari ta’ Santa Marija. 
Nirringrazzjaw lill-Ministeru għall-Kultura, l-Artijiet 
u l-Gvern Lokali, lill-Awtorità tal-Artijiet, lill-Kunsill 
Lokali tal-Imqabba u lis-Soċjetà Mużikali Madonna 
tal-Ġilju għall-kollaborazzjoni f’dan il-pass, li fil-futur 
se jkun ta’ ġid għall-komunità Mqabbija kollha.

Minħabba ż-żieda fl-ispejjeż u l-proġetti li 
għaddejjin, is-Soċjetà bdiet tesplora opportunitajiet 
ġodda ta’ dħul permezz ta’ inizjattivi turistiċi fuq skala 

żgħira. Għal dan il-għan, is-sala l-ġdida tal-każin 
intużat biex tospita gruppi żgħar ta’ turisti u jiġu offruti 
servizzi relatati. Dawn iż-żjarat kienu possibbli grazzi 
għall-impenn ta’ diversi voluntiera. Nirringrazzja 
b’mod partikolari lis-Sur Antoine Farrugia, kif ukoll 
lil kull min ta l-ħin u t-talenti tiegħu biex iwassal il-
wirt u t-tradizzjonijiet tal-Festa Titulari tagħna u jħalli 
memorja sabiħa lill-viżitaturi.

Fl-aħħar nett, nirringrazzja lis-soċji, il-fergħat, 
il-partitarji u l-benefatturi kollha tas-Soċjetà, b’mod 
speċjali lill-Elbros Group, Zahra Group, Bonnici 
Brothers, David Cassar, Divino Wines & Spirits 
u Polidano Group tal-appoġġ kontinwu tagħhom. 
Inħeġġiġkom tibqgħu ġenerużi bl-għajnuna u 
d-donazzjonijiet tagħkom biex flimkien inkomplu 
nsaħħu dak li bnejna.

Nawguralkom il-Festa t-Tajba u nħeġġiġkom 
tattendu għall-funzjonijiet tal-Knisja u għall-attivitajiet 
kollha. Ejjew niċċelebraw festa kbira flimkien!

Viva Santa Marija!

A professional salon with a dedicated team, delivering the 
latest colour techniques, cuts, keratin treatments & more. 

Booking your consultation in advance is 
highly reccommended.

Master Color Expert & Wella Educator

We also offer hair education 
courses for new students 
enrolling in this career and also 
refresher courses for more 
advanced students and 
established hairdressers.

Donazzjonijiet jintlaqgħu wkoll 
permezz ta’ BOV Mobile Pay:

79 815 815

WE'RE OPEN 24/7



Bħala Surmast Direttur ta’ din il-banda issa riesaq 
lejn it-30 sena tiegħi. Hija triq twila li mhijiex xi waħda 
faċli biex issegwi dak kollu li sar matul is-snin taħt 
diversi kumitati differenti u f’ċirkustanzi differenti. 

Inħares b’umiltà għal dak kollu li għamilt matul 
dawn is-snin kollha u jekk Alla jrid nilħqu dak it-
tragward fejn ser inkun riesaq għal ammont ta’ snin li 
s-Surmast George Martin għamel ma’ din is-Soċjetà. 

Kif wieħed jista’ japprezza qatt ma jkun xejn faċli 
biex wieħed jaddatta ma’ diversi opinjonijiet diversi 
ta’ Kumitati diversi, iżda dejjem irnexxielna nsibu 
bilanċ meħtieġ biex inkunu nistgħu nibqgħu mmexxu 
l-banda ’l quddiem fuq kull front u bi kburija ngħid 
li mill-att mużikali l-Banda Re Ġorġ V saret waħda 
fost l-ewlenin ta’ pajjiżna fejn jidħlu kunċerti ta’ livell, 
unuri prestiġjużi u ideat innovattivi. 

Ovvjament f’dan il-messaġġ jien ser inkun qed 
nikkonċentra l-aktar fuq it–tixrid tal-kultura tal-
mużika. Meta tqis dawn is-snin kollha li għaddew fit-
tmexxija, hija sfida kbira biex wieħed jifformalizza 
diversi programmi biex jilħaq il-gosti ta’ kulħadd. 
L-ewwel punt kardinali meta jien nagħmel l-għażla 
tas-siltiet għal kull kunċert li l-banda teżegwixxi, dawn 
iridu jkunu ta’ ċertu livell bħala impenn. Dan hu punt 
importanti biex niżgura li l-banda timmira għal ċertu 
livell. 

Fil-qasam bandistiku preżenti sfortunatament qed 
nara li ħafna mill-baned qed imorru lil hinn minn 
dan. Ir-raġunijiet għal dan huma varji, jew għaliex 
is-Surmastrijiet ikunu għadhom naqra mingħajr 
esperjenza u għalhekk jibżgħu jieħdu 
riskju, jew ma jkollomx konoxxenza tal-
kompożizzjonijiet kif suppost wieħed irid 
ikollu meta jkun qed ifassal programm, 
jew inkella l-banda partikolari ma jkollhiex 
l-elementi meħtieġa biex wieħed ikun jista’ 
jesegwixxi mużika impenjattiva. Għalhekk 
hawn tidħol l-akkademja fejn Surmast irid ikun 
mibni u msawwar b’ċertu tagħrif fuq l-istorja 
tal-kompożituri ta’ kull epoka. 

Dawn huma fatturi li diversi kumitati 
tal-baned ġewwa pajjiżna jridu jqisu meta 
jappuntaw diriġenza ta’ banda. Hekk biss 
nistgħu ngħollu l-livell. 

Punt ieħor li jien nikkunsidra 
meta nfassal il-programmi 
hu l-versatilità. Meta nkunu 
versatili nkunu qed nuru li 
l-Banda dejjem tevolvi u 
nesegwu arranġamenti ta’ ċertu statura fuq livell 
impenjattiv. Il-versatilità twassalna nilħqu punt ieħor, 
dak li nilħqu l-gosti ta’ kulħadd. 

Matul dawn is-snin ukoll kellna x-xorti li nagħmlu 
relazzjonijiet internazzjonali. Għalhekk ridna wkoll 
nadattaw biex inressqu l-mużika tradizzjonali Maltija 
barra minn xtutna wkoll. Din is-sena ser ikollna 
l-opportunità u esperjenza ġdida fejn flimkien mal-
Banda tagħna ser ikollna solista fuq il-Klarinett; il-
Professur Antonello Timpani. Permezz tal-mużika 
li hija lingwa internazzjonali nkunu qed inkomplu 
nagħmlu iktar konnessjonijiet ma’ artisti barranin. Dan 
hu dak li jagħmilna differenti minn ħaddieħor. Is-serjetà 
li nadotta meta ssir l-għażla hija pedina importanti biex 
inkomplu niġbdu udjenza numeruża waqt il-kunċerti 
mużikali. Naf li mhux dejjem ikun hemm qbil unanimu, 
iżda mil-lat mużikali jien inkun qed nara fronti li 
ħaddieħor ma jkunx qed jara, mill-esperjenza li ksibt 
kemm ilni nidderieġi fil-qasam mużikali. Għalhekk 
wieħed iġib l-istima u jgħolli l-livell tal-banda. 

Hawn min ibaxxi l-livell tal-arranġamenti li 
jindaqqu biex jgħaddi mit-tieqa minflok jara li jgħolli 
l-element tal-mużiċisti biex ikollhom iktar għarfien u 
jgħollu rwieħhom fil-livell tekniku u repertorju iktar 
diffiċli li jgħolli l-livell bandistiku f’pajjiżna. Irridu 

Messaġġ mis‑Surmast Direttur

Il‑baned bħala ambaxxaturi  
tal‑Kultura Maltija

Mro David Agius 
A. Mus LCM, A.Mus V.C.M. (Hons), ALCM

L‑allievi tal‑Banda Re Ġorġ V waqt il‑home concert  
organizzat fid‑9 ta’ Jannar 2026.

nqisu li l-livell b’hekk biss jista’ jogħla f’pajjiżna. Aħna 
m’għandniex kompetizzjonijiet li jiggrada l-baned 
bħar-Renju Unit pereżempju. 

Irridu nibqgħu inħarsu ’l quddiem għal iktar 
okkażjonijiet li nintegraw ma’ mużiċisti fuq livell iktar 
internazzjonali. Għalhekk dejjem nisħaq, kif ukoll mal-
Assistenti tiegħi fi ħdan l-iskola tal-mużika, li rridu 
nenfasizzaw fuq kwalità u mhux kwantità. 

Bħalissa għandna numru konsiderevoli ta’ allievi 
jitgħallmu diversi strumenti. Dan jixhdu mill-“Home 
Concerts” li organizzajna matul din is-sena fejn wieħed 
jista’ jara li n-numru ta’ allievi hu wieħed sodisfaċenti u 
jagħmlilna kuraġġ għal-ġejjieni. 

Il-kwalità tal-mużiċisti, sfortunatament qed tonqos. 
Għalkemm qed ikun hawn ħafna skemi biex jgħinu 
fit-taħriġ, dan it-taħriġ qed imur lil hinn minn dak 
li tgħallimna fil-ġenerazzjoni tagħna. Meta konna 
nitgħallmu, aħna għadna sal-ġurnata tal-lum jekk 
tgħaddilna silta impenjattiva quddiemna nqarrbuha 
sewwa mal-ewwel salt li nagħtuha. Għaliex? Is-sistemi 
ta’ tagħlim li konna nitgħallmu bihom qed jinbidlu 
minn kif konna nafuhom aħna u kif konna trawwimna 
aħna, fejn dawn is-sistemi mhux qed jibnu l-mużiċist 
robustikament biex ikun ippreparat għal kull sfida. 
Jaffettwa ħafna wkoll ir-repertorju li qed ikollhom 
persentaġġ qawwi tal-baned fejn il-mużika impenjattiva 
qed tonqos b’mod drastiku kif diġà elenkajt hawn fuq. 

Fil-ġenerazzjonijiet tal-lum nħoss li dan l-iskop 
mhux jintlaħaq biżżejjed. Dan nesperjenzaħ sewwa bil-
fatti waqt il-provi ta’ kull kunċert li nkun ser intella’. 
Fil-ġenerazzjoni tagħna aħna tgħallimna sewwa 
għax kellna surmastrijiet li kienu jieħdu r-riskju, 
għaddejna mużika impenjattiva u bis-saħħa t’hekk 
tellajna repertorju qawwi li tellgħana mużiċisti denji li 
nilqgħu kull sfida. Għalhekk inħoss li dan huwa ċiklu 
li għaddejjin minnu u jekk wieħed jagħlaq għajnejh 
ser immorru għall-agħar. Qed ninstemgħa ftit negattiv, 
iżda f’dan l-ispazju nixtieq li nagħti l-opinjoni tiegħi 
biex forsi wieħed iqis naqra l-andament qabel ikun tard 

wisq. Jien qed nitkellem mill-esperjenza li ksibt fost 
l-iktar Surmastrijiet preżenti li ilni f’dan il-qasam. 

Jien dejjem nisħaq li anke waqt sempliċiment marċ 
ikun fejn ikun l-eżekuzzjoni trid tkun perfetta. Illum 
permezz tal-mezzi soċjali ma tkunx taf min għandek 
qed jisimgħu. Bħala wieħed li nsegwi l-andament ikun 
hemm każi fejn aħjar nagħlaq widnejja!!! 

Din il-kritika għandha tittieħed b’mod kostruttiv 
biex ma nitilfux dak li bnejna u sawwarna matul is-snin. 
Qed nitkellem u nagħti l-opinjoni tiegħi b’passjoni u 
b’esperjenza f’dan il-qasam kulturali. Hemm ħafna 
x’wieħed jgħid iżda dan l-ispazju żgur mhux biżżejjed 
biex issemmi kollox. 

Fuq nota pożittiva ferm issa qed naraw il-proġett tal-
planċier artistiku qed jieħu l-ħajja. Inħarsu ’l quddiem 
biex dan il-proġett jitwettaq bħal ma twettqu proġetti 
kbar ħalli din is-Soċjetà tibqa żżid max-xogħlijiet 
artistiċi li dejjem rebħu l-unuri. Kummenti fil-vojt li 
jsiru minn xi wħud ma jagħmlux dehen għall-kultura 
Maltija. Din il-ħaġa ta’ kummenti bħal “ta’ l-ewwel, 
l-ikbar, meravilji etċ.” ma treġix. Kull Soċjetà jkollha 
l-prijoritajiet differenti u problemi differenti iżda fl-
aħħar mill-aħħar passi ’l quddiem ikunu dejjem ta’ ġid 
għall-kultura bandistika Maltija għal kull Soċjetà. 

Nasal biex nagħlaq dan il-messaġġ tiegħi bir-
ringrazzjamenti. Grazzi lill-Kumitat Eżekuttiv li dejjem 
wera fiduċja fija tul dawn l-aħħar snin. Grazzi kbira 
tmur lejn il-mużiċisti kollha li dejjem kienu hemm ta’ 
sapport biex dejjem organizzajna kunċerti kbar denji 
li juru l-abbilta’ tal-mużiċisti tagħna. Grazzi lilkom 
il-partitarji li minn sena għall-oħra tiżdiedu għax fejn 
hemm l-għaqda hemm is-saħħa!!! 

Fl-aħħar u mhux l-inqas lil marti Antonella, għax 
bis-sapport tagħha tul dawn is-snin kollha stajt nkompli 
ħidmieti fi ħdan din is-Soċjetà li saret waħda prominenti 
f’pajjiżna għas-suċċessi kemm Nazzjonali u iktar u 
iktar dawk Internazzjonali fejn jagħmluha unika fir-
raħal tal-Imqabba!!! 

Viva Santa Marija!

Innu tal-Mqabba – Lil Raħal Twelidi 
Inġ. Mro Anthony Camilleri

Omaggio al Circolo Giorgio V 
Mro David Agius 

Centuria 
James Swearingen

Verdiamo 
Giuseppe Verdi, arranġament ta’ Mro Michael Pirotta

Dune 
Hans Zimmer, arranġament ta’ Inġ. Mro. Rene’ Camilleri

Oblivion 
Astor Piazzolla, arranġament ta’ Lorenzo Pusceddut 

Solist Internazzjonali fuq il-Klarinett: Antonello Timpani

Sal-aħħar 
Arranġament ta’ Mro Joe Brown 

Ikanta Fabrizio Faniello

Eighties Hits 
Arranġament ta’ Mro Michael Pirotta

L-ewwel tfajla li ħabbejt 
Arranġament ta’ Mro Joe Brown 

Ikantaw Vittorio Gauci u Fabrizio Faniello

Concertino per Clarinetto  
Carl Maria Von Weber 

Solist Internazzjonali fuq il-Klarinett: Antonello Timpani

Festa 
Arranġament ta’ Mro Joe Brown 

Ikantaw Vittorio Gauci u Fabrizio Faniello

Innu lil Maria Assunta 
Leonard Farrugia

Innu tal-Banda Re Ġorġ V 
Inġ. Mro Anthony Camilleri

Il‑Kunċert Vokali u Strumentali Annwali 
mill‑Banda Re Ġorġ V

Taħt id‑direzzjoni tas‑Surmast Direttur Mro David Agius

It‑Tnejn 10 t’Awwissu 2026, fid‑9:00pm

Is‑Sinjura Alaizah‑Soleil Gerada 
b’rikonoxximent tal‑impenn bħala 

l‑Aljieva mal‑Banda Re Ġorġ V.

Is‑Sur Neil Zammit b’rikonoxximent 
għas‑suċċess li kiseb ta’  

Fellowship fil‑kompozizzjoni  
mil‑London College of Music.

Angie Casha – Preżentatriċi tal‑Kunċert 
Mużikali.

Is‑Sinjura Rebecca Magri b’rikonoxximent 
minn Di Rocco Ltd fl‑impenn lejn  

il‑Banda Re Ġorġ V.

Is‑Sur Gabriel Mizzi li kien Solist waqt 
il‑Programm Strumentali u Vokali 2025.

Keith Demicoli – Preżentatur tal‑Kunċert 
Mużikali.

L‑Eċċellenza tagħha Myriam Spiteri Debono ‑ President ta’ Malta 
li l‑kunċert sar taħt il‑patroċinju tagħha.

Is‑Sur Frans Vella talli kien strumentali 
sabiex saru l‑uniformijiet tal‑bandisti 

riċentament.

Is‑Sinjura Elisa Sacco b’awgurju 
għall‑ħatra tagħha bħala għalliema 

tal‑istrumenti Flute u Piccolo  
mal‑Banda Re Ġorġ V.

Francesca Catherine Farrugia ‑ Sopran 
waqt il‑Kunċert Mużikali.

Prez.entazzjonijiet mis-Soc.jetà



Donazzjoni mingħand is‑Sinjura Amanda 
Spiteri f’isem il‑Kumitat Sezzjonali 
tal‑Partit Nazzjonalista fl‑Imqabba.

Donazzjoni mingħand il‑kunsillier  
Patrick Ghigo.

Donazzjonijiet mingħand is‑Sindku Marie 
Grace Zerafa f’isem il‑Kunsill Lokali 

tal‑Mqabba u f’isimha.

Donazzjoni mingħand  
l‑Onor. Stanley Zammit.

Donazzjoni mingħand  
l‑Onor. Omar Farrugia.

Donazzjoni mingħand is‑Sinjura  
Virginia Darmanin f’isem il‑Kumitat  

tal‑Partit Laburista tal‑Imqabba.

Donazzjoni mingħand il‑kunsillier  
Noel Galea.

Donazzjoni mingħand is‑Sur Victor Galea 
f’isem il‑familja tiegħu.

Donazzjoni mingħand  
l‑Onor. Toni Bezzina.

Preżentazzjoni ta’ strument mingħand 
l‑Onor. Ministru Owen Bonnici.

Preżentazzjoni ta’ strument mingħand 
l‑Onor. Ministru Julia Farrugia.

Donazzjoni miis‑Sinjura Gianella Ghigo f’isem 
Il‑Kulleġġ San Benedittu Skola Primarja 
Francis Xavier Mangion tal‑Imqabba.

Donazzjoni mingħand il-kunsillier  
Owen Sciberras

Donazzjoni mingħand is‑Sinjura  
Maria Galea f’isem il‑Kumitat  

tal‑Fergħa Nisa Titulari.

Donazzjoni mingħand  
l‑Onor. Ministru Stefan Zrinzo Azzoppardi.

Prez.entazzjonijiet lis-Soc.jetà









Għeżież partitarji u ammiraturi tal-baned, għaddiet 
sena oħra ta’ ħidma. Sena li kienet iffukata fuq żewġ 
binarji għall-futur tal-banda tagħna; l-iżvilupp tal-
mużiċisti futuri u l-infrastruttura.

Kien ta’ pjaċir kbir li fl-aħħar Home Concert rajna 
numru sabiħ u kwalità ta’ żgħażagħ li bdew it-tagħlim 
tagħhom fit-teorija f’dawn l-aħħar tlett snin, li llum 
avvanzaw sew fl-istrument rispettiv. Dan grazzi għall-
investiment tul dan l-aħħar snin bl-għajnuna tal-Kumitat 
Eżekuttiv u l-Kummissjoni Banda. Biżżejjed insemmu 
li bħalissa l-iskola tal-mużika tħaddan erbgħa għalliema, 
sabiex b’hekk flimkien ma’ provi regolari tal-Youth Band 
u l-Banda tista’ tgħid li ta’ kuljum fost il-ġimgħa l-każin 
ikollu attività mużikali. Huwa dan li għandu jibqa’ 
jiddistingwina minn Soċjetajiet oħra, ladarba verament 
nixtiequ li l-Banda Re Ġorġ V ikollha futur sostenibbli. 

Ilkoll bqajna niftakru s-servizz tal-Banda tagħna 
f’nhar il-festa tas-sena l-oħra. Kien servizz b’kull intopp 
possibbli, minħabba l-ammont ta’ impenji għall-bandisti 
fil-festi li jkun hawn madwar Malta u Għawdex. Minn 
hawnhekk nirringrazzja lid-delegat ħabrieki Antoine 
Farrugia, li ħadem sabiex il-banda ħarġet bl-unuri. F’dan 
is-servizz indaqqu innijiet ġodda miktubin apposta għas-
Soċjetà Santa Marija u Banda Re Ġorġ V, u ser naraw li 
din is-sena dan is-servizz jerġa jsir u jissaħħaħ. 

L-infrastruttura tal-banda ngħatat prijorità assoluta, 
permezz ta’ diskussjonijiet u ħidma mal-artist Jeremy 
Cachia għall-planċier ġdid sabiex il-banda ikollha 
l-pjattaforma tal-futur. Ġew sottomessi u approvati 
diversi applikazzjonijiet ta’ fondi, u skatta l-proċess 
tal-manifattura tal-ħadid. Bħala Kummissjoni Banda 

fiduċjużi li dan il-proġett 
jitwettaq għall-ġid tal-Banda. 

Nibqa’ nisħaq u nemmen 
li l-ikbar challenge għall-futur 
tibqa’ l-interess tal-bandisti 
preżenti u futuri fil-Banda. Jidher li t-tul tal-marċi u 
ripetizzjoni ta’ repertorju huma l-fatturi prinċipali li qed 
iwasslu għal dan. 

F’dan ir-rigward nemmen li l-amministrazzjoni tal-
baned Maltin mhux qegħda tindirizza din il-problema 
biżżejjed. Ikun ta’ ġid għall-baned jekk is-servizzi 
fil-festi kollha jiġu modernizzati u jsiru iktar attraenti 
billi jonqos il-ħin, kif ukoll tonqos il-frekwenza tal-
attivitajiet. Dan kien pjanat li jsir snin ilu, iżda qatt ma 
sar xejn tant li saħansitra komplew jiżdiedu l-ħinijiet tas-
servizzi mużikali. Nemmen ukoll li bħala Banda li tħares 
għall-futur, irridu nibqgħu naġġornaw ir-repertorju fil-
kunċerti tagħna għal wieħed konċiz u kurrenti, mingħajr 
ħafna stress żejjed fuq il-mużiċisti tal-post li wara kollox 
qegħdin jagħtu servizz volontarju. 

Għaldaqstant, bħal f’kull ħaġa oħra l-importanza 
li niġġeddu mhux bilfors fin-nies iżda b’mod speċjali 
fil-ħsieb. Irridu ninfetħu għal dak li ż-żgħażagħ jixtiequ 
jaraw fil-Banda tagħna mingħajr ma tintilef l-identità, 
anke jekk il-kritika iddejaqna. Irridu naġġornaw mal-
ħajja tal-lum ta’ kull persuna li jagħti s-sehem tiegħu 
volontarju. Irridu nippjanaw iktar fit-tul, biex nagħtu 
skop attraenti ta’ il-għala mużiċist għandu jibqa’ jiġi 
jagħti s-sehem tiegħu jew tagħha mal-Banda tar-raħal. 
B’hekk biss nistgħu naraw li jkollna l-futur tagħna 
assigurat. 

Għandna ġranet sbieħ ta’ festa quddiemna, li ta’ 
kull sena terġa’ tlaqqa’ lill-familji għall-attivitajiet 
mużikali, talb, marċi, kif ukoll għax-xogħol tal-arti tal-
armar u n-nar. Bħala Soċjetà minn dejjem konna ta’ 
quddiem sabiex nesponu t-talent mużikali u naġġornaw 
l-attivitajiet tal-mużiċisti tagħna. Bħalma sar fl-aħħar 
snin, ser naraw li nkomplu naġġornaw is-sehem tal-
mużiċisti tagħna fil-festa. 

Nistedinkom għall-programm annwali tal-
10 t’Awwissu fejn rajna li jkun show b’mużika, 
arranġamenti, kantanti u mużiċisti professjonali, filwaqt 
li nawgura minn qalbi l-Festa t-Tajba lill-Imqabbin 
kollha. Viva Santa Marija!

Messaġġ mill‑Assistent Surmast Direttur

Il‑Futur Tagħna

Inġ. Mro René Camilleri 
B.Eng.(Hons) (Melit), ALCM, M.Sc (Brunel), ALCM (Comp.)

Il‑Banda Re Ġorġ V waqt is‑servizz mużikali ta’ waqt il‑Purċissjoni.

Things can 
go wrong.
We put them right.

Joseph Busuttil Ltd. Tied Insurance Intermediary • jbs16@hotmail.com

GASANMAMO.COM

Ħal Safi
61, Żurrieq Road
T: (+356) 2768 2095, 2168 2095     

Joseph Busuttil Ltd. (Enrolment No. C94669) is authorised under the Insurance Distribution 
Act & licensed to carry out Tied Insurance Intermediary activities for GasanMamo Insurance 

Ltd., which is authorised under the Insurance Business Act & regulated by the MFSA.



Messaġġ mill‑Għalliem tal‑Mużika Sezzjoni Ram

Iż‑Żgħażagħ u l‑Mużika:  
Investiment fil‑Preżent u fil‑Futur

Mro Neil Zammit 
B.Com, B.Accty. (Hons), MBA (Derby), CPA, MIA, 

A.Mus LCM, L.Mus LCM, ALCM (pianoforte), ALCM, LLCM 

Il-mużika hija lingwa universali li tgħaqqad il-
popli, tesprimi l-emozzjonijiet u tibni komunitajiet. 
Fi żmien fejn iż-żgħażagħ qed jaffaċċjaw sfidi ġodda 
kuljum, il-mużika tibqa’ waħda mill-isbaħ għodod 
li tgħinhom jiżviluppaw il-ħiliet tagħhom, isaħħu 
l-karattru u jsibu spazju fejn jesprimu t-talenti tagħhom. 
Għalhekk, l-irwol tas-soċjetajiet mużikali bħas-Soċjetà 
Santa Marija u Banda Re Ġorġ V tal-Imqabba huwa 
ta’ importanza kbira, mhux biss fil-qasam artistiku, 
iżda wkoll fil-formazzjoni ta’ ċittadini responsabbli u 
impenjati fis-soċjetà.

L-istudju tal-mużika joffri benefiċċji li jmorru ferm 
lil hinn mit-tagħlim ta’ strument jew il-qari ta’ noti 
mużikali. Diversi studji juru li t-tagħlim tal-mużika 
jtejjeb il-konċentrazzjoni, id-dixxiplina, il-memorja u 
l-kapaċità li wieħed isolvi l-problemi. Barra minn hekk, 
jgħin biex jiżviluppa sens ta’ responsabbiltà, paċenzja 
u perseveranza, kwalitajiet li huma essenzjali f’kull 
aspett tal-ħajja. Meta student jitgħallem biċċa mużika 
ġdida, ikun qed jitgħallem ukoll kif jistinka biex jilħaq 
għan, kif jegħleb id-diffikultajiet u kif japprezza l-frott 
tax-xogħol u d-dedikazzjoni tiegħu.

Fil-każin tal-banda tagħna, l-edukazzjoni mużikali 
hija prijorità. Permezz tal-impenn tal-għalliema u tal-
amministrazzjoni, numru sabiħ ta’ tfal u żgħażagħ qed 
jingħataw l-opportunità li jitgħallmu strument mużikali 
f’ambjent li jinkoraġġixxi kemm it-tagħlim kif ukoll 

il-ħbiberija. Il-lezzjonijiet isiru 
b’mod regolari u mingħajr 
ħlas, u huma mfassla biex kull 
student javvanza skont il-ħila u 
r-ritmu tiegħu. Dan jgħin biex 
kull student iħossu motivat u appoġġjat tul il-vjaġġ 
mużikali tiegħu. Barra minn hekk, dawn it-tfal qed 
ikollhom iċ-ċans li jdoqqu flimkien, u dan jgħin ħafna 
fl-iżvilupp tat-tfal infushom u fit-teknika mużikali. 

Parti importanti minn din il-formazzjoni hija wkoll 
it-tagħlim tat-teorija tal-mużika. Fil-fatt, kull sena 
diversi studenti minn tagħna jippreparaw ruħhom 
biex joqogħdu għall-eżamijiet tat-teorija tal-London 
College of Music (LCM). Dawn l-eżamijiet mhux biss 
jagħtu ċertifikazzjoni rikonoxxuta internazzjonalment, 
iżda joffru wkoll bażi soda għall-istudju mużikali 
futur. It-tagħlim tat-teorija jgħin lill-istudenti jifhmu 
aħjar il-lingwa tal-mużika, jiżviluppaw il-ħila tal-qari 
tal-partituri u japprezzaw aktar il-kompożizzjonijiet 
li jdoqqu jew jisimgħu. Kull suċċess miksub f’dawn 
l-eżamijiet huwa pass ieħor lejn livell ogħla ta’ tagħlim 
u motivazzjoni sabiex ikomplu javvanzaw fil-karriera 
mużikali tagħhom. Huwa ta’ sodisfazzjon kbir naraw 
aktar żgħażagħ jagħrfu l-valur ta’ dawn il-kwalifiki u 
jħaddnu l-isfida b’entużjażmu.

Bħala soċjetà mużikali, għandna d-dmir li nibqgħu 
ninvestu fiż-żgħażagħ tagħna. Kull student ġdid li 

jingħaqad magħna huwa investiment fil-futur 
tal-banda, iżda wkoll fil-futur tal-komunità 
tagħna. Il-mużika għandha s-setgħa li tibni 
karattri, toħloq ħbiberiji, tgħallem valuri 
u tgħaqqad lin-nies madwar għan komuni. 
Nittamaw li aktar tfal u żgħażagħ jagħżlu li 
jagħmlu parti minn din il-familja mużikali, 
fejn mhux biss jitgħallmu jdoqqu strument 
jew jistudjaw it-teorija tal-mużika, iżda wkoll 
jiksbu esperjenzi li jibqgħu magħhom tul 
ħajjithom kollha. 

Nawgura lil kulħadd il-Festa t-Tajba!
Viva Santa Marija!

Preżentazzjoni taċ‑ċertifikati tal‑eżamijiet tal‑London College of Music.

Planċier  
– Il-Bidu ta’ Proġett Ġdid

Il-Kumitat Eżekuttiv 

Fis-sena 2024, il-Kumitat Eżekuttiv ħa d-deċiżjoni 
diffiċli iżda importanti li jinbeda proġett ta’ planċier 
totalment ġdid. Dan wara li l-planċier li ntrama l-aħħar 
fis-sena 2023 kien qed joffri diffikultà fl-armar minħabba 
d-dinamika u l-materjal tiegħu. Din id-deċiżjoni kienet 
waħda ferm diffiċli minħabba diversi raġunijiet, fosthom 
il-ħidma sfieqa u volontarja li saret min partitarji fuq dan 
il-proġett, kif wkoll l-ammont ta’ donazzjonijiet li nġabru 
mill-partitarji matul is-snin. 

B’hekk, ġie magħżul l-artist ta’ fama Internazzjonali 
s-sur Jeremy Cachia biex ilesti disinn li jixraq l-armar 
li żviluppa tul iż-żmien fil-pjazza tagħna, filwaqt li 
jimmassimizza l-ispazju disponibbli. Maħdum fuq banda 
ta’ 65 bandist, koristi u strumentatura, id-disinn tal-
artist Cachia huwa wieħed imponenti u t’artistrija kbira. 
Dan intlaqa’ bi kliem ta’ tifħir minn diversi esperti fil-
qasam. L-idea hija illi fil-ġenb tal-planċier isiru żewġ 
pedestalli b’anġli, li flimkien mad-daqq tal-mużika fuq 
il-planċier iwassluna għal Madonna mtellgħa s-sema 
permezz ta’ statwa ġdida fuq wara tal-planċier il-ġdid. 
Dan id-disinn ġie approvat f’laqgħa ġenerali iktar kmieni 
fis-sena 2026, flimkien ma’ kwotazzjonijiet li nġiebu 
għax-xogħol tal-istruttura tal-ħadid, u l-pavimentar. Saru 
diversi diskussjonijiet biex jiġi assigurat illi l-ħadid ikun 
jista’ jintrama b’mod faċli, sabiex b’hekk jiġu ndirizzati 
l-problemi eżistenti. 

Ġie ffirmat il-kuntratt u nbeda x-xogħol tal-
manifattura tal-istruttura. Il-pjan huwa li mill-festa 2027, 

l-istruttura bil-pavimentar tintrama għall-użu tal-Banda 
Re Ġorġ V u l-baned mistiedna. Sussegwentement, isir 
ix-xogħol kollu relatat mad-disinn tal-artist Cachia mill-
volontarji tal-Kummissjoni Armar, sabiex jibqa’ biss id-
dettalji fl-iskultura u l-pedestalli mad-dawra tal-planċier.

Proġett ambizzjuż, iżda possibbli grazzi għall-
esperjenza tat-tim preżenti fi ħdan il-Kummissjoni 
Armar b’ko-ordinazzjoni mill-Kumitat Eżekuttiv. Minn 
din il-festa, ser jiġu mnedin skemi ta’ finanzjament 
filwaqt li nirringrazzjaw mill-qalb lil-familja ta’ Mario 
Farrugia (Il-Bozen) tal-għajnuna sabiex il-manifattura 
tal-istruttura skattat mill-ewwel. 

Id-deċiżjoni li jsir planċier ġdid ittieħdet sabiex 
jiġi assigurat illi dan il-
proġett jitlesta u jitgawda 
għal ġenerazzjonijiet futuri, 
fl-inqas żmien possibbli. 
Għandna biex inkunu kburin 
u tassew ħerqana bid-disinn 
ta’ dak li jidher li ser ikun 
wieħed mill-isbaħ planċieri 
fil-pajjiż. Għaldaqstant, m’ 
għandna nħallu lil ħadd 
jaqtgħalna qalbna u bħalma 
saru diversi proġetti kbar tul 
iż-żmien li bħala Soċjetà aħna 
kburin bihom, fiduċjużi li dan 
il-proġett jitwettaq, bil-ftit 
għajnuna mingħand il-ħafna. 

Il‑pjanta tal‑bażi tal‑ħadid tal‑Planċier.

Id‑disinn tal‑faċċata tal‑Planċier Artistiku.

Messaġġ mill‑Fratellanzi tas‑Santissmu Sagrament  
u tar‑Rużarju Mqaddes

Il‑ħidma tal‑Fratellanza  
tas‑Santissmu Sagrament

Clayton Sciberras 
Rettur

Il-Festa Titulari ta’ Santa Marija tibqa’ l-qofol tal-
ħajja reliġjuża tal-Parroċċa tagħna b’mod speċjali 
tal-Fratellanza tas-Santissmu Sagrament, għax tiġbor 
flimkien lill-komunità kollha f’ċelebrazzjoni ta’ fidi, 
devozzjoni u fraternità. Din hija okkażjoni li fiha 
nġeddu l-impenn Nisrani tagħna u nħarsu b’tama lejn 
il-futur, dejjem taħt il-ħarsien ta’ Santa Marija.

Matul is-sena kollha l-Fratelli jagħtu sehemhom 
b’mod attiv fl-attivitajiet kollha tal-Parroċċa, kemm fil-
purċissjonijiet u ċ-ċelebrazzjonijiet liturġiċi, kif ukoll 
fl-adorazzjonijiet u okkażjonijiet oħra ta’ talb. Barra 
minn hekk, ħafna siegħat ta’ volontarjat jingħataw 
għall-armar u t-tħejjija tal-Knisja Parrokkjali għall-
festi u l-funzjonijiet, kif ukoll għall-kura tal-armar 
sagru u tal-patrimonju tal-Fratellanza. Din il-ħidma, 
ħafna drabi siekta u moħbija, hija xhieda ta’ mħabba 

lejn il-Knisja u lejn il-Patruna tagħna, u tagħmel il-
Fratellanza komunità ħajja ta’ servizz, fidi u għaqda.

Il-Fratellanza tkompli tikber mhux biss fil-ħidma 
tagħha iżda wkoll fil-membri tagħha. Din is-sena 
kellna s-sodisfazzjon li nilqgħu erbgħa Fratelli ġodda li 
għamlu l-professjoni tagħhom lejlet il-Festa ta’ Corpus Membri mill‑Fratellanzi waqt l‑armar ġewwa l‑Knisja.

Il‑Fratellanza tas‑Santissmu Sagrament li ħadet sehem 
fil‑purċissjoni tat‑Translazzjoni fil‑Festa Titulari.

Waqt waħda mil‑laqgħat ta’ formazzjoni li ġew imħejjija.

4 membri li professaw fil‑Fratellanza tas‑Santissmu Sagrament 
nhar is‑6 ta’ Ġunju 2026.

Cristi, sinjal sabiħ li l-ispirtu ta’ servizz u devozzjoni 
lejn l-Ewkaristija għadu ħaj fostna. Ta’ min insemmu 
l-laqgħat ta’ formazzjoni li ġew imħejjija kemm għall-
Fratelli l-ġodda kif ukoll il-laqgħa ġenerali fejn ingħata 
rendikont ta’ x’seħħ matul is-sena l-oħra kif ukoll 
pjanijiet għal din is-sena u snin li ġejjin.

Filwaqt li l-attivitajiet u ċ-ċelebrazzjonijiet huma 
l-aktar aspett viżibbli tal-ħidma tal-Fratellanza, minn 
wara l-kwinti għaddej xogħol kontinwu ta’ ppjanar, 
manutenzjoni u restawr tal-patrimonju prezzjuż tagħna. 
Bħalissa jinsab għaddej ix-xogħol fuq l-istandard tal-
Vjatku, magħruf ukoll bħala l-Bandalora, bil-ħsieb li 
jintuża fiċ-ċelebrazzjonijiet ta’ din is-sena. Fl-istess 
waqt għaddej ix-xogħol fuq l-istandard il-prim tal-
Fratellanza, magħruf bħala tal-Ħarufa, li minħabba 
l-ħsara estensiva li ġarrab ser issir kopja ġdida 
tiegħu, sabiex dan il-wirt storiku jibqa’ jitgawda mill-

ġenerazzjonijiet futuri. Ġew imfassla wkoll pjanijiet 
għar-restawr estensiv tal-bankun u l-bradella tal-Vara 
Titulari, bil-mira li dan il-proġett jitlesta sal-2028, meta 
nkunu qed infakkru l-mitt sena mill-bradella preżenti. 
Barra minn hekk, diġà qed jitħejjew il-pjanijiet għar-
restawr tal-Vara Titulari ta’ Santa Marija fl-okkażjoni 
tal-għeluq il-200 sena tagħha, proġett li bla dubju 
se jkun wieħed mill-aktar importanti fil-ħarsien tal-
patrimonju artistiku u devozzjonali tal-Parroċċa. 

Sadanittant, għadu kif tlesta b’suċċess ir-restawr 
tas-sett tal-gandlieri primi ta’ Santa Marija, filwaqt li 
immedjatament wara l-festa se jibda r-restawr tas-sett 
tal-gandlieri sekondi, sabiex dawn ikomplu jżejnu 

ċ-ċelebrazzjonijiet liturġiċi tagħna 
bl-isbaħ mod. Apparti minn hekk, 
din is-sena tlesta x-xogħol fuq is-sett 
ta’ gandlieri tat-tubru, li wara snin 
twal reġgħu ntramaw għall-ewwel 
darba fuq l-artal maġġur għaż-
żmien tar-Randan, nirringrazzjaw 
lil Carmelo Camilleri (missier il-
kappillan tal-parroċċa Dun Blake 
Camilleri), tax-xogħol siewi tiegħu 
fuq dan il-proġett. Attwalment, 
għaddej xogħol ta’ manutenzjoni 
fuq is-sala tal-armar, fejn jintrefa’ 
parti mill-patrimonju tal-fratellanzi 
tal-Imqabba. Nirringrazzjaw lill-
voluntiera kollha li qed jagħtu il-
ħin tagħhom għal dan il-proġett tant 
meħtieġ.

Propju fil-festa ta’ Corpus Cristi 
sirna nafu li Dun Blake Camilleri 
kien ser jispiċċa minn Kappillan 
tal-Parroċċa lejn l-aħħar t’Awwissu. 
Nieħu din l-okkażjoni biex minn 
hawnhekk nirringrazzja lil Dun 

Blake għax-xogħol siewi tiegħu fil-parroċċa tagħna 
bħala Kappillan kif ukoll bħala Direttur Spiritwali 
tal-Fratellanza tagħna. Nirringrazzjawh tal-ħidma 
pastorali u spiritwali kollha li wettaq fil-komunità u 
fil-Fratellanza tagħna u nifirħulu mill-qalb għall-istudji 
futuri tiegħu, filwaqt li nitolbu lil Santa Marija tassistih 

Il‑ħsarat evidenti fuq l‑istandard il‑prim tal‑Fratellanza, magħruf 
bħala tal‑Ħarufa.

Wieħed mis‑sett 
tal‑gandlieri primi 
ta’ Santa Marija li 
ġew irrestawrati.

Is‑sett ta’ gandlieri tat‑tubru armat fuq l‑artal maġġur għaż‑żmien 
tar‑Randan.

Il‑Fratellanza tas‑Santissmu Sagrament fil‑Purċissjoni ta’ Ħadd il‑Palm nhar 
id‑29 ta’ Marzu 2026.

Il‑Fratellanza tas‑Santissmu Sagrament u tar‑Rużarju Mqaddes
li ħadu sehem fil‑Purċissjoni ta’ Chorpus Christi nhar il‑5 ta’ Ġunju 2026.

u tmexxih f’din il-fażi ġdida tal-ministeru 
tiegħu. Fl-istess ħin, nagħtu merħba mill-
qalb lil Dun Martin Borg bħala l-Kappillan 
il-ġdid tal-Parroċċa tal-Imqabba. Nitolbu 
lill-Mulej ibierku fil-missjoni tiegħu fostna u 
jkollu s-saħħa u l-għerf biex ikompli jmexxi 
l-komunità tagħna fil-fidi u fl-għaqda.

Nitolbu lil Santa Marija tkompli tħares 
lill-familji tagħna, lill-għaqdiet kollha tal-
Parroċċa u lil dawk kollha li, b’ħidma siekta 
u ġeneruża, jagħtu sehemhom biex il-Parroċċa 
tal-Imqabba tibqa’ komunità ħajja, magħquda 
u mimlija bl-imħabba ta’ Alla.

Viva Santa Marija!

Għeżież soċji, partitarji u dilettanti tal-armar, ser 
nibda dan l-artiklu tiegħi billi nirringrazzja lil kull min 
kien ta’ għajnuna fil-festa tas-sena l-oħra biex stajna 
narmaw raħal sħiħ minn fistun sa pavaljun. Illum il-
ġurnata, il-volontarjat qed jonqos u għalhekk huwa 
tajjeb li wieħed japprezza u jindokra dak li għandu 
b’mod speċjali fil-jiem tal-festa fejn il-bżonn tal-
għajnuna manwali hija waħda konsiderevoli.

Ix-xogħol li gawdejna matul il-festa tas-sena l-oħra 
u dak li se naraw fil-festa ta’ din is-sena huwa grazzi 
wkoll għall-ħidma ta’ ħafna voluntiera li jibqgħu 
għaddejjin tul is-sena kollha. Wara li tgħaddi l-festa u 
l-armar kollu jidħol lura fl-imħażen, isir il-ħasil tiegħu 
u l-manutenzjoni li jkun hemm bżonn biex dak li 
għandna nibżgħu għalih. 

Sopraporta “Tal‑Parroċċa”
Kliem ta’ tifħir biss kellna fuq il-proġett tas-

sopraporta “Tal-Parroċċa” li matul il-festa tas-sena 
l-oħra stajna naraw fażi fejn ħareġ ħafna d-dettall u 
l-arti li fiha. Mhux kulħadd għandu l-privileġġ bħalna 

li nistgħu ingawdu opra ta’ livell għoli bħal din, eżatt 
faċċata tal-Knisja minn fejn toħroġ l-vara Titulari ta’ 
Santa Marija. 

Wieħed seta’ japprezza aktar l-arti fl-iskultura li 
hija magħmulha minnha din is-sopraporta b’disinn 
u mudellar tal-iskultura fit-tafal mill-bravu Manwel 
Grech. Ma jistax jonqos li x-xogħol fil-fibre sar mis-
Sur Michael Ghigo li ddedika ħafna mill-ħin tiegħu 
għal din l-opra maestuża. Kien xogħol l-istess Michael 
Ghigo, fejn wieħed seta’ japprezza d-dawl jiddi ħiereġ 
miċ-ċentru tas-sopraporta biex b’hekk ħarġu l-effetti 
kollha possibbli.

Ma nistgħux ma nsemmux lis-Sur Mario Camilleri 
li ħadem qatigħ biex l-iskultura u l-qafas tas-sopraporta 
setgħu jiġu indurati u sfumati, dan dejjem taħt il-ħarsien 
tal-artist Manwel Grech biex ir-riżultat finali kien ta’ 
livell għoli. 

Ix-xogħol fuq il-faċċata l-oħra beda matul din is-
sena u se jkompli matul is-sena li ġejja biex fil-festa 
tas-sena d-dieħla ser nkunu nistgħu naraw il-prodott 
finali, li minn kif rajna s’issa m’għandix dubju li se 
jkompli jgħolli l-livell ta’ armar f’raħalna, xogħol li 
narawh biss fix-xahar t’Awwissu.

Rebħ ta’ unur mistħoqq
Matul din is-sena l-Għaqda Armar Santa Marija 

ddeċidiet li tipparteċipa għall-Premju Ġieħ l-Artiġjanat 
Malti mtella’ mill-Malta Crafts Foundation għall-
proġetti li saru matul is-sena 2025 minn diversi artisti u 
għaqdiet oħrajn minn madwar Malta u Għawdex.

Fis-26 ta’ Ġunju 2026 waqt is-serata ta’ premjazzjoni 
li għaliha kienu preżenti s-Segretarju ta’ din is-Soċjetà, 
is-Sur Jean Carl Grech flimkien mas-Sur Michael Ghigo, 
membru attiv ta’ din l-Għaqda, tħabbru r-rebbieħa ta’ 
diversi kategoriji. Fil-kategorija “Prodotti Artiġjanali 
maħdumin minn għaqdiet tal-festi” din l-għaqda 
rebħet din il-kategorija hekk kif klassifikat fl-ewwel 
post fost diversi proġetti oħrajn magħmulin minn 
artisti lokali permezz tal-proġett bl-isem ta’ ‘Gateway 
to Devotion’, li jikkonsisti f’sopraporta artistika 
tridimensjonali li tintrama fil-bidu ta’ Triq il-Parroċċa 
li din l-istess għaqda ħadmet fuqha fis-snin ta’ qabel u 
ġiet inawgurata fil-festa li għaddiet. Dan l-unur ikompli 
jżid mas-serje ta’ unuri li din is-Soċjetà diġà għandha 

Messaġġ mill‑Għaqda Armar

Qabża ta’ kwalità  
fil‑livell ta’ armar

Ian Camilleri 

Is‑sopraporta ta’ Triq il‑Parroċċa.

• Ìarr tal-Konkos • Torba
• Blokki tal-Franka • Bricks
• Blokki tas-Sejjie˙

Tar-Robba l/o Kirkop KKP 9090, Malta
Tel: 2168 3558, 2168 5332 Fax: 2164 2834
John Ghigo : 9949 3311
Jurtin Ghigo : 9945 7162
E-mail: johnghig@maltanet.net
Web: www.tarrobbarecycling.com

For all types of 
original, second 

hand and imitation 
autoparts with the 
best prices found 

locally!!!

u li jpoġġiha minn ta’ quddiem nett f’Malta fejn tidħol 
l-arti. Apprezzament għal dan is-suċċess imur lejn il-
voluntiera ta’ din l-għaqda li ħadmu fuq dan il-proġett, 
lis-Sezzjoni Żgħażagħ Santa Marija li kkummisjonawh 
u lill-artist bravu s-Sur Manwel Grech li ħa ħsieb id-
disinn u l-immudellatura fit-tafal ta’ din is-sopraporta.

Pedestalli tal‑Anġli
L-istorja tal-pedestalli tal-anġli tmur lura għal aktar 

minn 100 sena, u għalkemm tagħmel kemm tagħmel 
xogħol fihom biex tippreservahom, l-elementi tat-
temp jafu jarmulek ħafna mix-xogħol li tkun għamilt. 
Infatti, dan kien dak li seħħ matul il-festa li għaddiet 
hekk kif bejn il-lejl tas-16 u s-17 t’Awwissu, wara li 
kien irnexxielna nżarmaw kollox minbarra dan is-sett 
ta’ pedestalli, għamlet ħalba xita ġmiela u saritilhom 
il-ħsara. 

B’hekk erġajt meddejt għonqi għax-xogħol u 
wara li ħadt pariri siewja, il-wiċċ tal-pedestalli 
flimkien mad-dahar tagħhom, waħħaltilhom injam 

marine biex inkomplu nippreservaw aktar dawn il-
pedestalli. Dan huwa xogħol li mhux se jkun jista’ jiġi 
apprezzat daqstant għaliex ma jidhirx fil-għajn, imma 
nassigurakom li kien importanti ħafna. 

Wara li fil-festa tas-sena l-oħra stajna ngawdu 
minn restawr ta’ wieħed mill-anġli, grazzi għall-artist 
Imqabbi Rosario Zammit, din is-sena wkoll se ngawdu 
minn restawr ta’ żewġ anġli oħra li sarilhom restawr 
mill-istess artist. Fil-festa ta’ din is-sena, wieħed se 
jkun jista’ josserva girlandi tal-fjuri ġodda f’idejn 
dawn l-anġli, xogħol maħdum bl-idejn mill-mara tiegħi 
Daniela Camilleri. 

Waqt il‑preżentazzjoni tal‑Premju Ġieħ l‑Artiġjanat Malti 2025.

Wiċċ ġdid għall‑Pedestalli tal‑Anġli.

L‑anġlu li sar restawr fuqu 
matul il‑festa tas‑sena 

l‑oħra.

Sett ta’ fjuretti ġodda f’idejn l‑anġli.

L‑istatwa l‑ġdida tar‑Re David. Is‑sbuħija tal‑istatwa tar‑Re 
David.

bov.com

Nappoġġjaw 
il-komunità tagħna, 
ġenerazzjoni wara l-oħra.



Dehra ta’ Triq il‑Parroċċa armata għall‑festa.

San Xmun wara li sarlu restawr. San Ġakbu ż‑żgħir wara li 
sarlu restawr.

L‑istatwa tal‑Appostlu San 
Mattew waqt ir‑restawr.

L‑istatwa ta’ Sant’Andrija 
waqt li kien għaddej 

ir‑restawr fuqha.

Is‑Sur Duncan Gauci waqt li kien 
qed isir ir‑restawr u ż‑żebgħa 

tal‑istatwi.

L‑Appostlu Sant’Andrija wara li 
sarlu r‑restawr.

Il‑proġett tal‑istatwi fi Triq Karmenu Ciantar
Fil-festa tas-sena l-oħra komplejna bil-proġett 

tal-istatwi fi Triq Karmenu Ciantar fejn grazzi għall-
benefatturi s-Sur Tommy, is-Sinjura Lydia u l-familja 
Agius, żanżanna statwa tar-Re David. Ir-riżultat tal-
istatwarju bravu Għawdxi, is-Sur Michael Cutajar 
Zahra kien wieħed ta’ livell għoli u ta’ kwalità, hekk 
kif kienu ħafna d-dilettanti li kellhom kliem ta’ tifħir. 
Ta’ dan nirringrazzjaw minn qalbna nirringrazzjaw lill-
benefatturi li bis-saħħa tagħhom stajna nkomplu nżidu 
mal-istatwi mprezzabli li għandna.

Wara li s-sena l-oħra stajna ngawdu minn restawr ta’ 
żewġ Appostli – San Xmun u San Ġakbu ż-Żgħir, din 
is-sena se jkollna tliet statwi tal-Appostli li sarilhom 
restawr. L-artist Imqabbi s-Sur Rosario Zammit ingħata 
l-inkarigu biex jirrestawra l-istatwa ta’ San Mattew 
filwaqt li s-Sur Duncan Gauci flimkien mas-Sur Mario 
Camilleri taw bidu għar-restawr ta’ żewġ statwi tal-
Appostli – Sant’Andrija u San Tumas. Apparti dawn 
iż-żewġ statwi, huma ħadu ħsieb li jirrestawraw u 
jsir l-indurar bid-deheb fuq anġlu ieħor tat-Triq il-

DRAIN LAYING
CORE DRILLING

+356 7901 1949
justinggalea158@gmail.com



Għalhekk, jiena ħadt l-inkarigu li nixkatla, niżbogħ 
u nisfuma dawn il-labardi biex b’hekk għall-festa ta’ din 
is-sena se nkunu nistgħu ngawdu u napprezzaw aktar 
l-iskultura li fihom. Apparti dan, il-globi ta’ taħthom 
inbidlulhom il-bozoz kollha biex stajna naqilbu għall-
bozoz LEDs u ta’ kulur wieħed.

Pavaljuni ġodda għal Triq San Bażilju u xogħol ieħor
Fil-festa tas-sena l-oħra stajna ngawdu minn sfumar 

ta’ pavaljun ieħor fi Triq Santa Katerina fejn wara li 
ffinalizzajna l-ħjata tas-sett ta’ dawn l-erba’ pavaljuni, 
fadlilna biss l-isfumar ta’ żewġ pavaljuni oħra li dan 
se narawh lest għall-festa tas-sena d-dieħla. Dan grazzi 
għax-xogħol ta’ sfumar mill-artist bravu u ta’ kelma, 
is-Sur Shaun Cavallo. Dan l-istess artist irnexxielu 

jiffinalizzalna s-sett ta’ pavaljuni għal Triq Valletta, 
fejn għall-ewwel darba matul din il-festa se naraw triq 
kompluta bil-pavaljuni finalizzati bl-isfumar b’kollox.

Kien inħass il-bżonn ukoll li jsir restawr ta’ waħda 
mill-pitturi tal-bandalori li tintrama fil-pjazza, hekk kif 
iż-żebgħa bdiet titqaxxar u għalhekk l-artist Għawdxi 
ta’ livell għoli u ta’ kwalità, s-Sur Paul Falzon, li kien 
pitter dan ix-xogħol, għamlilna replika tal-pittura 
eżistenti. Matul il-festa ta’ din is-sena se nkunu nistgħu 
ngawdu dan il-kapulavur. 

Fl-aħħar u mhux l-inqas, matul din is-sena li 
għaddiet, is-Sur Antoine Abdilla ta bidu għall-proġett 
ambizzjuż ieħor ta’ pavaljuni ġodda għal Triq San 
Bażilju. Hawn ġie inkarigat l-artist Għawdxi s-Sur 
Joseph Cauchi biex jaħdmilna fuq id-disinn ta’ dan is-

Xogħol waqt ir‑restawr 
tal‑istatwa tal‑Appostlu San 

Tumas.
L‑Appostlu San Tumas wara li 

sarlu r‑restawr.

Parroċċa. Dan juri kemm aħna bħala Għaqda tal-Armar 
nippruvaw nippreservaw dak li għandna ħalli jkompli 
jitgawda minn uliedna.

Sfumar ta’ labardi
Snin ilu, il-labardi ta’ fuq l-arbli li jintramaw fil-

pjazza u fi Triq Karmenu Ciantar kien sarilhom xogħol 
ta’ indurar bid-deheb, u li baqgħu jitgawdew. Din is-
sena ħassejna l-bżonn li s-sett li jintrama fil-pjazza 
jinbidlu l-istil tiegħu.

Labarda bil‑kuruna, xetru u pannu.

Labarda bin‑nome di Maria.

Pavaljun sfumat ġdid fi Triq Santa Katerina.

Il‑Pavaljuni ta’ Triq il‑Belt Valletta.

Ħsarat li ġarrbet il‑pittura tal‑bandalora.

Il‑wiċċ tal‑Madonna 
fil‑pittura l‑ġdida 
għall‑bandalori 

tal‑pjazza.

Ix‑xogħol ta’ tfassil u ħjata għadda minn 
fuq il‑karta għar‑riżultat finali.

Waqt li kien qed isir ix‑xogħol 
fuq il‑pavaljuni l‑ġodda.

Pendent mill‑pavljani l‑ġodda 
għal Triq San Bażilju.

sett ta’ pavaljuni kif stajtu ssegwu fil-programm tas-
sena l-oħra.

It-tfassil u tixlil ta’ dawn il-pavaljuni kien f’idejn is-
Sur Abdilla, flimkien mal-mara tiegħi Daniela Camilleri 
u s-Sinjura Anna Cardona fejn ħietu u ħadmu biex ilestu 
l-ewwel pavaljun minn dan is-sett ta’ sitta. Għalhekk 
għal din is-sena se nkunu nistgħu naraw l-ewwel 
pavaljun sfumat grazzi għall-artist ieħor ta’ kwalità’, is-
Sur Redrian Micallef. Kif stajtu tosservaw fid-disinn li 
ħriġna fil-programm tas-sena l-oħra, dawn il-pavaljuni 
se jkunu marbutin mal-Papiet li tkellmu dwar Marija 
Santissima. L-istampar tal-pitturi tal-Papiet u tal-Anġli 
li se jkunu qegħdin jitwaħħlu mal-pavaljun li sar mill-
istampatur is-Sur Clint Baldacchino. 

Kif se tkunu tistgħu tosservaw matul il-festa, dawn 
il-pavaljuni fihom ammont ta’ xogħol konsiderevoli, 
hekk kif diversi kuluri ta’ drapp ġie impoġġi fuq xulxin 
biex seta’ joħroġ l-effett sabiħ li fl-aħħar mill-aħħar se 
nkunu nistgħu ngawdu.

Inħeġġu
aktar żgħażagħ jagħtu s-sehem tagħhom 

fl-Armar

Ringrazzjamenti
Ma nistax nibda r-ringrazzjamenti tiegħi u ma 

nsemmix lis-Sur Kevin Camilleri li kull meta ġejna 
bżonn is-servizzi tiegħu għall-ikliet ta’ matul is- 
sena bħala fundraising, dejjem sibnieh minn ta’ 
quddiem. 

Nirringrazzjaw ukoll lis-Sur Raymond Vella li hu 
wieħed mill-partitarji ħabrieka li għandha s-Soċjetà 
fejn kompla bix-xogħol tal-liedna, fejn din is-sena se 
naraw ammont ta’ liedna ġdida f’diversi toroq. Lis-
Sur Edward Galea li għamel manutenzjoni fuq diversi 
fistuni għal madwar ir-raħal. 

L-armar u ż-żarmar fit-toroq ma jista’ jsir qatt jekk 
mhux bil-għajnuna ta’ ħafna voluntiera li jagħtu ħinhom 
u saħħithom fiż-żminijiet impenjattivi ta’ qabel u wara 
l-festa. Minn hawn nirringrazzja lil kull min b’xi mod 
jew ieħor jagħti mill-ħin tiegħu biex ikun jista’ jintrama 
u jiżżarma l-armar kollu fl-inqas żmien possibbli. 

Apprezzament ukoll lill-Kumitat Eżekuttiv tas-
sehem fl-armar u ż-żarmar tal-mains u l-fistuni. Dan ma 
jistax ikun possibbli mingħajr l-għajnuna tal-isponsors 
prinċipali li huma, Polidano Group, Anthony Galea 
(il-Beqqa) u Andrew Grech (tal-Frida) li ta’ kull sena 
jagħtuna l-appoġġ tagħhom b’mod speċjali fl-użu tal-
makkinarji biex jinġarr u jintrama l-armar. 

Nagħlaq billi nappella lil kull min jista’ b’xi mod 
jew ieħor jagħti daqqa t’id tiegħu biex għall-festa ta’ din 
is-sena narmaw ir-raħal kif għandu jkun u nirringrazzja 
lil kull min fil-passat ta sehmu b’mod manwali u 
finanzjarju biex inkunu nistgħu narmaw armar mill-
isbaħ għall-festa Titulari. 

Viva Santa Marija!

Għeżież Soċji, Partitarji u Benefatturi,
Għaddiet sena oħra u għal darb’oħra wasal iż-żmien 

tant mistenni li flimkien niċċelebraw il-festa f’ġieħ 
il-Patruna għażiża tar-raħal tagħna, Santa Marija. 
Għalina, bħala Għaqda tan-Nar, din tfisser il-qofol ta’ 
sena sħiħa ta’ ħidma, impenn u sagrifiċċju minn numru 
kbir ta’ voluntiera li, b’dedikazzjoni kbira, ilhom 
jaħdmu bla waqfien sa minn ftit jiem wara li ntemmet 
il-festa tas-sena li għaddiet. Il-frott ta’ din il-ħidma ser 
jerġa’ jitgawda permezz ta’ programm ta’ spettakli li 
nittamaw li jkun denju tal-festa tant għażiża għalina 
lkoll.

L-attivitajiet tal-Għaqda ma waqfux mal-festa tas-
sena li għaddiet. Fil-fatt, ftit wara konna mistiedna 
nipparteċipaw b’wirja fil-festa ta’ Santa Marija 
fiż-Żebbuġ, Għawdex, filwaqt li f’Diċembru tajna 
sehemna wkoll fil-festa tal-Immakulata Kunċizzjoni 
ġewwa Bormla permezz ta’ spettaklu ta’ nar tal-art u 
nar tal-ajru.

L-2026 bdiet b’impenn prestiġjuż hekk kif fit-
tokki ta’ nofsillejl tal-Ewwel tas-Sena ħadna sehem 

fi spettaklu nazzjonali fil-Port 
il-Kbir flimkien ma’ diversi 
kmamar tan-nar oħra minn 
madwar Malta. Aktar tard 
ipparteċipajna wkoll fil-Festival 
Internazzjonali tan-Nar ta’ Malta, u ftit wara fil-Festa 
ta’ San Publiju l-Furjana, segwit ukoll ħruq ta’ Murtali 
u Nar tal-Art fil-San Ġwann il-Battista fix-Xewkija, 
fejn komplejna nuru l-ħidma u l-livell li l-Għaqda 
tagħna qed tkompli tilħaq.

Matul ix-xahar ta’ Lulju l-impenji komplew 
jiżdiedu, bdejna b’wirja Piro mużikali u ħruq ta’ murtali 
waqt Mqabba Fest, festival li sar għall-ewwel darba 
mis-Soċjetà tagħna u li kien suċċess kbir. Komplejna 
b’wirja ta’ nar tal-ajru fil-Festa ta’ San Ġorġ ġewwa 
r-Rabat Għawdex u nar tal-ajru u nar tal-art fil-festa 
ta’ Kristu Re f’Raħal Ġdid. Ix-xahar t’Awwissu wkoll 
ser ikun wieħed impenjattiv, hekk kif, apparti l-festa 
tagħna, ser inkunu qed nipparteċipaw ukoll fil-festa 
ta’ San Lawrenz fil-Birgu. Hekk kif tgħaddi l-Festa 
il-ħidma tkompli billi se nkunu qed nipparteċipaw fil-

Messaġġ mill‑Għaqda tan‑Nar

Ħidma bla waqfien  
fl‑Arti tal‑Piroteknika

Andrew Vassallo 
Licensee

Pirotekniċi mill‑Għaqda tan‑Nar flimkien mal‑Kappillan Dun Blake Camilleri

73Soċjetà Santa Marija u Banda Re Ġorġ V – L-ImqabbaFesta 2026





Festa ta’ San Pawl ġewwa l-Munxar Għawdex.
Minbarra l-ħidma piroteknika, matul ix-xhur tax-

xitwa komplejna ninvestu biex intejbu aktar il-livelli 
ta’ sigurtà fil-post tan-nar. Dan seta’ jsir grazzi għall-
fondi miksuba taħt l-iskema għall-“Wirt Artistiku 
2026” amministrata mill-Kunsill Malti għall-Arti. Dan 
l-investiment huwa xhieda tal-impenn kontinwu tagħna 
biex il-ħidma kollha titwettaq bl-ogħla standards ta’ 
sigurtà.

Naturalment, il-ħidma kollha twassal għall-festa ta’ 
din is-sena. Matul il-jiem tal-festa ħejjejna programm 
varjat ta’ spettakli, bil-qofol jintlaħaq bejn id-9 u l-15 
t’Awwissu. Din is-sena ser inkunu qed nintroduċu 
diversi innovazzjonijiet ġodda kemm fl-ispettakli 
tan-nar kif ukoll fil-murtali tradizzjonali, bil-għan 
li nkomplu npaxxu lill-pubbliku u nżommu ħajja 
t-tradizzjoni li tant hija għal qalbna.

F’dan il-mument nixtieq nesprimi r-ringrazzjament 
sinċier tiegħi lill-membri, lis-soċji u lill-partitarji 
kollha għall-appoġġ kontinwu tagħkom, b’mod 
speċjali permezz tad-donazzjonijiet li matul is-
sena tkomplu tagħtuna. Il-piż finanzjarju biex jiġu 
organizzati spettakli ta’ dan il-livell qiegħed dejjem 
jiżdied, u għalhekk kull għajnuna, kbira jew żgħira, 

tibqa’ essenzjali biex inkunu nistgħu nkomplu noffru 
spettakli mill-aqwa. Minn qalbi nirringrazzjakom bil-
quddiem tal-ġenerożità u l-fiduċja tagħkom fil-ħidma 
tagħna.

Ma nistax ma nirringrazzjax ukoll lill-Kumitat 
Eżekuttiv tas-Soċjetà, lis-sidien tal-għelieqi li 
jagħmlulna l-post disponibbli għall-ħruq tan-nar, 
lill-Kunsill Lokali, lill-awtoritajiet u lill-Korp tal-
Pulizija għall-kooperazzjoni u l-appoġġ tagħhom. 
Ringrazzjament speċjali jmur ukoll lil dawk kollha 
li jgħinuna permezz tal-inġenji tagħhom, lil dawk li 
joffru l-appoġġ finanzjarju tagħhom, kif ukoll lill-
membri kollha tal-Kamra tan-Nar u lil kull min jaħdem 
minn wara l-kwinti fil-brim u f’ħafna xogħlijiet oħra 
li, għalkemm mhux dejjem jidhru, huma kruċjali għas-
suċċess ta’ dak kollu li nippreżentaw.

Nagħlaq billi nawgura lill-poplu kollu tal-Imqabba, 
lis-soċji, lill-benefatturi u lill-partitarji kollha Festa 
t-Tajba. Nittama li dawn il-jiem ikunu okkażjoni 
oħra ta’ għaqda, tradizzjoni u ċelebrazzjoni, filwaqt 
li ngawdu flimkien il-frott tal-ħidma li tant persuni 
ddedikaw tul is-sena kollha sabiex nagħtu ġieħ xieraq 
lill-Patruna tagħna, Santa Marija.

Viva Santa Marija!

L-Għaqda tan-Nar Santa Marija ssellem il-memorja tas-Sur John 
Andrew Vassallo, li għadda għall-ħajja ta’ dejjem fil-31 ta’ Ottubru 
2025. John Andrew kien strumentali fil-ħidma tiegħu b’risq is-
Soċjetà, partikularment fis-sehem tiegħu fil-bini tal-post tan-nar 
preżenti u l-imħażen tal-armar. Għal snin twal kien ukoll jgħin 
fil-manifattura tal-logħob tan-nar ma din l-istess għaqda. Minn 
qalbna nwasslu messaġġ ta’ kondoljanzi lill-familja. Agħtih O 
Mulej il-mistrieħ ta’ dejjem.

FREE TRANSPORT AVAILABLE TO & FROM BLOOD DONATION CENTRE BY BOLT

Messaġġ mill‑Għaqda Nar tal‑Art

Minn disinn għal Nar tal‑Art  
li jsebbaħ il‑festa

Joseph Briffa 

Għeżież Soċji, Partitarji u Ammiraturi,
Reġgħet waslet il-Festa wisq għażiża għalina 

l-Imqabbin, il-Festa Titulari ta’ Santa Marija. Festa 
kompluta minn kull att u li hija rinomata mal-Maltin 
kollha għall-ispettakli kbar li nafu noħolqu aħna. 

Għal din l-aħħar sena l-membri ħabrieka ta’ din 
l-għaqda ħadmu qatigħ, jistinkaw biex ikunu jistgħu 
jippreparaw l-aqwa prodotti biex finalment ingawdu 
ħarqa varjata spettakolari ta’ nar tal-art mekkanizzat 
għall-Festa ta’ din is-sena. 

Apparti l-manifattura tan-nar il-membri kienu qed 
jaħdmu fuq diversi rdieden ġodda li ser ikunu qed 
jiżżanżnu għal din il-Festa, fejn minn disinn fuq il-
karta, jitkompla bi tfassil u fl-aħħar mill-aħħar għal 
reddiena li kulħadd igawdi. Dan jinkludi ħsibijiet kbar 
biex jinħolqu dejjem effetti ġodda u innovattivi, li 
ħafna drabi jkun jinkludi siegħat kbar ta’ provi fi skiet 
biex wieħed jasal fejn ikun jixtieq. Din is-sena, wara 
ħidma kontinwa, il-membri ħadmu wkoll fuq irdieden 
oħra innovattivi ta’ din l-għaqda biex nkunu nistgħu 
nerġgħu ngawduhom għall-ħarqa tal-Festa.

Għall-Festa ta’ din is-sena wieħed għandu jistenna 
ħarqa kbira varjata ta’ rdieden kbar u ta’ kull tip, fosthom; 

mekkaniżmu, universals, 3D, 
oħrajn b’fintuna tal-kulur u 
oħrajn ġodda innovattivi, li żgur 
wieħed m’għandux jitlef. 

Tajjeb li ngħidu li din 
l-għaqda ssostni lilha nnifisha permezz tal-ħruq tan-
nar tal-art li tagħmel għal festi varji ġewwa Malta u 
Għawdex biex tkun tista’ tkopri l-ispejjeż li jkollha 
għall-ħarqiet tal-Festa. Il-ħarqiet l-oħra apparti dawk 
tal-Festa ġewwa l-Imqabba huma; Tapit ta’ 17-il arblu 
ġewwa Raħal Ġdid, ħarqa għall-Festa ta’ San Ġwann 
il-Battista ġewwa x-Xewkija, żewġ ħarqiet għall-Festa 
ta’ Kristu Re Raħal Ġdid u ħarqa għall-Festa ta’ San 
Pawl ġewwa l-Munxar

Grazzi kbira lill-membri ħabrieka tax-xogħol 
kollu li jagħmlu matul is-sena kollha u wkoll lill-
familjari tagħhom tas-sapport li jagħtu. Grazzi ukoll 
lis-sostenituri li dejjem nsibuhom t’għajnuna f’kull 
bżonn, żgur li bl-għajnuna tagħhom ix-xogħol ikun 
iktar faċli. L-akbar Grazzi tmur dejjem lejn Ommna 
Marija Mtellgħa s-Sema u nirringrazjawha li dejjem 
tkun magħna u tħarisna minn kull periklu.

Viva l-Kbira Santa Marija!
Membri 
mill‑għaqda Nar 
tal‑Art wara 
l‑ħarqa ta’ Lejlet 
il‑Festa Titulari 
2025.

Bil-ferħ u l-entużjażmu li dejjem jikkaraterizzawna, 
is-Sezzjoni Żgħażagħ Santa Marija tal-Imqabba 
qed tħares ’il quddiem lejn il-Festa Titulari 2026; 
ċelebrazzjoni li tgħaqqad lill-komunità kollha madwar 
il-patroċinju għażiż tal-Assunta.

Il-festa tagħna mhijiex biss żmien ta’ dekorazzjonijiet 
sbieħ, marċi u logħob tan-nar, iżda fuq kollox hija 
opportunità biex inkomplu nsaħħu l-għaqda bejnietna u 
nżommu ħajja t-tradizzjoni li rċivejna mingħand dawk 
li ġew qabilna. Bħala żgħażagħ, inħossu responsabbiltà 
kbira li nkomplu nibnu fuq il-ħidma ta’ ġenerazzjonijiet 
sħaħ li taw tant għal din il-festa u li ħadmu bla heda 
biex il-wirt tagħna jibqa’ jgħix minn sena għall-oħra.

Matul is-sena li għaddiet, il-membri tas-Sezzjoni 
Żgħażagħ ħadmu b’dedikazzjoni fuq diversi inizjattivi, 
attivitajiet soċjali, attivitajiet ta’ ġbir ta’ fondi u 

xogħlijiet relatati mal-festa. Kull inizjattiva kienet 
opportunità sabiex il-membri jkomplu jsaħħu r-rabtiet 
ta’ bejniethom filwaqt li jikkontribwixxu għat-tħejjijiet 
tal-festa. 

Dawn l-isforzi kollha jsiru b’mod volontarju u 
b’għan wieħed: li nkomplu nagħtu s-sehem tagħna biex 
il-Festa Titulari ta’ Santa Marija tibqa’ waħda mill-
isbaħ espressjonijiet tal-identità Mqabbija.

Wieħed mill-aktar avvenimenti mistennija fil-
programm tal-festa huwa bla dubju l-Marċ tat-Tielet 
Jum tat-Tridu, li matul is-snin sar appuntament ferm 
għal qalb il-partitarji tal-festa. Din l-attività tiġbor 
mijiet ta’ partitarji, żgħażagħ u familji li jinżlu fit-toroq 
tal-Imqabba sabiex flimkien joħolqu atmosfera unika 
ta’ ferħ, mużika u kuluri. Kull sena, il-marċ ikompli 
jikber fil-popolarità tiegħu u jiġbed lejh mhux biss 
Mqabbin iżda wkoll bosta dilettanti tal-festi minn 
lokalitajiet oħra.

Messaġġ mis‑Sezzjoni Żgħażagħ

Ċelebrazzjonijiet  
li jgħaqqdu lill‑komunità

Luke Grech 

Uħud miż‑żgħażagħ u l‑adolexxenti ġewwa l‑knisja.

Waqt xena mid‑Dramm kontemporanju tal‑Ġimgħa Mqaddsa 
‑ Għażliet.

Uħud miż‑żgħażagħ waqt il‑ftuħ tal‑Wirja  
“La Semana Santa de España fl‑Imqabba 2026”.

L‑atturi tad‑Dramm kontemporanju tal‑Ġimgħa Mqaddsa 
‑ Għażliet.

HARDWARE. SAFETY. MARINE.

SHOP ONLINE
AFERRIGGI.COM

A: 10, Aldo Moro Road, Marsa, MRS 9065, Malta  T: +356 2167 3719, +356 7905 0756, +356 7967 3719  
E: info@aferriggi.com    A.FERRIGGI

NEW 
SHOWROOM

Misraħ il-Fidwa, Mqabba (ħdejn il-bandli)

Tel: 2164 7381
All you need in one stop shop

Free delivery
Great choices on delicatessen, beverages, 

wines, detergents, etc.



Il‑Kumitat tas‑Sezzjoni Żgħażagħ 2025‑2026. Il‑folla tal‑marċ fit‑Tielet Jum tat‑Tridu tal‑Festa Titulari 2025.

Nar li nħaraq waqt “Towers of Fire” minn fuq il‑bejt tal‑każin.

Il-Marċ tat-3 Jum tat-Tridu huwa okkażjoni fejn 
il-passjoni għall-festa tinħass b’mod speċjali. Il-
baned, il-briju tal-partitarji, il-bnadar, il-kulur aħmar u 
l-atmosfera festiva joħolqu esperjenza li tibqa’ mfakkra 
għal żmien twil. Huwa wkoll mument li juri kemm il-
festa kapaċi tgħaqqad nies ta’ etajiet differenti madwar 
għan wieħed – il-qima lejn Santa Marija u l-imħabba 
lejn il-lokalità tagħna.

Fl-istess waqt, is-Sezzjoni Żgħażagħ tkompli 
taħdem sabiex tattira aktar żgħażagħ biex jipparteċipaw 
fil-ħajja tal-festa. Nemmnu li l-futur tal-festa jinsab 
f’idejn il-ġenerazzjonijiet il-ġodda, u għalhekk naħdmu 
sabiex nagħtuhom spazju fejn jistgħu joffru l-ideat, 
it-talenti u l-enerġija tagħhom. Il-festa hija skola ta’ 
volontarjat, ħbiberija u impenn komunitarju li tgħin 
biex jinbnew relazzjonijiet b’saħħithom u sens akbar 
ta’ appartenenza.

Ma nistgħux ma nirringrazzjawx lill-voluntiera 
kollha, lill-kumitati, lill-benefatturi u lil kull min b’xi 
mod jew ieħor joffri l-għajnuna tiegħu. Kemm jekk 
permezz ta’ xogħol manwali, appoġġ finanzjarju jew 
sempliċiment preżenza attiva fl-attivitajiet organizzati, 
kull kontribuzzjoni hija importanti u apprezzata. Il-
festa hija frott il-ħidma ta’ ħafna persuni li jagħtu mill-
ħin tagħhom bi spirtu ta’ ġenerożità u mħabba lejn il-
parroċċa u lejn Santa Marija.

Din il-festa hija wkoll tifkira tal-valuri li 

jgħaqqduna bħala komunità: rispett, solidarjetà, 
għaqda u devozzjoni. Huma dawn il-valuri li jagħmlu 
l-Festa Titulari ta’ Santa Marija mhux biss avveniment 
annwali, iżda parti integrali mill-identità tal-poplu 
Mqabbi.

Nitolbu lill-Assunta biex tkompli tħares lill-
komunità tagħna, lill-familji tagħna u liż-żgħażagħ 
kollha tal-Imqabba. Jalla l-Festa Titulari 2026 tkun 
waħda mimlija ferħ, rispett, għaqda u bosta memorji 
sbieħ li jibqgħu magħna għal snin twal.

Viva Santa Marija!
Viva l-Imqabba!
Viva l-Festa Titulari 2026!

Joseph Mizzi Aluminium works FREE QUOTATIONS

 
Address Work shop & Office
LQA040A mob    : 99445686
Luqa industrial estate  
Luqa,MALTA. Email : mizalum@gmail.com

For aluminium products with competitive prices and professionally done with years of experience in aluminium works.

We fabricate aluminium apertures like doors & windows with new profiles and a large range of colours .

We cater for customer made structure as greenhouse,verandas,skylight,facades and more.

Call for free quotation for : Louvers fixed & adjustable
Double glazed apertures (with Argon Gas)
Showers & Partitions
Insect screens & Roller nets
Hinged , Sliding & Revolving apertures
Maltese Balcony's , Stairs & Handrails
Security Main Doors
Arched apertures & Folding doors

We do also Soffit Ceilings in Mineral Fibre & Gypsum in various models





PHARMACY & CLINIC

Opening Hours: Mon - Fri 8am-1pm & 4pm-7pm • Sat 8am-12:30pm & 4pm-7pm

2, Triq L-Imterrqa, L-Imqabba • T. 21641133 • E. mqabba@ammangion.com

W. remedies.com.mt • Shop Online: remediespharmacies.com

MQABBA

GENERAL PRACTITIONER 
IN ATTENDANCE DAILY

Dr. Victor Camilleri

PODOLOGIST
Mr Kurt Azzopardi
By appointment 



Messaġġ mis‑Sezzjoni Nisa Titulari

B’Imħabba u Dedikazzjoni  
lejn Santa Marija

Maria Galea 

Kull sena, meta joqrob Awwissu, il-qalb tal-
Mqabbin tibda tħabbat b’ritmu differenti. Hija s-sejħa 
ta’ Santa Marija, li għal darb’oħra tlaqqagħna flimkien 
biex niċċelebraw il-festa tagħha, festa li mhux biss 
tfisser tradizzjoni u ferħ, iżda wkoll għaqda, sagrifiċċju 
u mħabba lejn dak kollu li jagħmilna komunità waħda.

Iżda din is-sena, qabel kull kelma oħra, inħoss 
id-dmir li nsellem b’għożża u b’rispett il-memorja 
ta’ Ġakkina Camilleri, li ħalliet din id-dinja fit-12 ta’ 
Jannar 2026. Ġakkina kienet tat kontribut siewi matul 
is-snin li kienet f’din is-sezzjoni – mara ta’ qalb kbira, 
dejjem lesta tagħti sehma, b’umiltà u b’dedikazzjoni, 
kull fejn kien hemm bżonn. Il-preżenza tagħha kienet 
tagħti kuraġġ, il-ħidma tagħha kienet ispirazzjoni, u 
t-tbissima tagħha kienet sinjal ta’ ġenerożità sinċiera. 
Għalkemm illum m’ għadhiex magħna, il-memorja 
tagħha tibqa’ tgħix fil-ħidma tagħna u fil-qlub ta’ dawk 
kollha li kellhom il-privileġġ jaħdmu magħha.

Bi mħabba u rikonoxximent insellmu wkoll il-
memorja ta’ Mansweta Farrugia, li ħallietna fit-28 
ta’ April 2026. Mansweta wkoll kienet għal xi snin 
tagħmel parti mill-Kumitat tan-Nisa u tat ukoll is-
sehem tagħha b’dedikazzjoni u b’impenn matul is-
snin. Kienet magħrufa għall-ispirtu ferrieħi tagħha, 
speċjalment meta kienet ittella’ t-tombla, fejn kienet 
ixxerred il-ferħ u tqanqal tbissima fuq wiċċ tant nies. 
Il-preżenza tagħha kienet apprezzata minn kulħadd, 
u l-ħidma tagħha ħalliet marka sabiħa fost dawk li 
kellhom ix-xorti jiltaqgħu magħha u jaħdmu magħha. 
Għalkemm m’ għadhiex magħna, il-memorja tagħha 
tibqa’ tgħix fil-qlub tagħna u tibqa’ mfakkra b’għożża 
u b’apprezzament.

Fl-istess waqt, insellmu wkoll b’talb u 
b’rikonoxximent lill-partitarji kollha tas-Soċjetà 
tagħna li matul din is-sena ssejħu għall-ħajja ta› dejjem. 
Nitolbu lil Santa Marija biex tilqagħhom fil-paċi u 
l-glorja tagħha, filwaqt li tagħti l-faraġ lill-familji u lill-
għeżież tagħhom.

Is-sena li għaddiet kienet waħda ta’ tifkira u 
ringrazzjament ukoll. F’Novembru 2025 iċċelebrajna 
l-75 anniversarju mill-Proklamazzjoni tad-Domma tal-
Assunta, avveniment li fakkarna fil-fond tad-devozzjoni 
lejn Santa Marija u fil-wirt spiritwali li ngħożżu bħala 
komunità Mqabbija.

Bħala Sezzjoni Nisa, matul is-sena kollha naħdmu 
biex noħolqu okkażjonijiet fejn il-komunità tagħna 
tista’ tiltaqa’. It-tombli u l-High Teas li norganizzaw 

Uħud mill‑membri tas‑Sezzjoni Nisa Titulari.

Parteċipazzjoni fl‑attivitajiet imtella’ għall‑75 anniversarju 
mill‑Proklamazzjoni tad‑Domma tal‑Assunta.

Ġakkina Camilleri Mansweta Farrugia

huma ħafna aktar minn sempliċi attivitajiet; huma 
mumenti ta’ ferħ, ta’ ħbiberija u ta’ kumpanija. Huma 
okkażjonijiet fejn, b’mod partikolari n-nisa u l-anzjani, 
isibu spazju biex joħorġu mid-dar, jiltaqgħu ma’ xulxin, 
jilgħabu t-tombla, jaqsmu kelma u jitbissmu flimkien. 
F’dinja li qed issir dejjem aktar mgħaġġla, dawn il-
laqgħat għandhom valur li ma jitkejjilx.

Waħda mill-attivitajiet li ħadna sehem fiha 
kienet dik organizzata mill-Kunsill Lokali fid-29 
ta’ Novembru, “Il-Mixegħla tal-Pjazza”. Għal din 
l-okkażjoni, il-membri tas-Sezzjoni Nisa ħejjew ħelu 
tradizzjonali tal-Milied u ikel ieħor li tqassam lil dawk 
kollha li attendew. Kien mument sabiħ ta’ għaqda 
u kollaborazzjoni, li kompla juri kif, permezz tal-
volontarjat, nistgħu nagħtu sehemna wkoll f’inizjattivi 
li jġibu lill-komunità tagħna aktar qrib xulxin.

Il-ħidma tagħna, iżda, ma tieqafx mal-attivitajiet. 
Kull meta jkun hemm bżonn, ningħaqdu mal-kumitati 
u s-sezzjonijiet l-oħra tas-Soċjetà, kemm fix-xogħol 
tal-ħjata kif ukoll f’kull servizz ieħor li jkun meħtieġ. 
Bl-istess dedikazzjoni nieħdu ħsieb ukoll l-indafa tal-
każin, speċjalment qabel u waqt l-aktar okkażjonijiet 

importanti, għax nemmnu li kull dettall huwa parti mir-
rispett li nuru lejn is-Soċjetà tagħna.

Ma nistgħux ninsew li l-volontarjat illum sar sfida 
akbar minn qatt qabel. Il-ħajja saret aktar mgħaġġla, 
il-ħin sar dejjem aktar prezzjuż, u ħafna minna 
nqassmu l-ġranet tagħna bejn ix-xogħol, il-familja u 
l-ħafna responsabbiltajiet tal-ħajja. Minkejja dan kollu, 
għad hemm min jagħżel li jagħti ftit mill-ħin tiegħu, 
mhux għax għandu wisq ħin, iżda għax għandu qalb 
kbira. Din hija l-vera essenza tal-volontarjat: li tagħti 
mingħajr ma tistenna xejn lura, ħlief is-sodisfazzjon li 
tkun tajt sehmek għall-ġid tal-komunità u tas-Soċjetà li 
tant inħobbu.

Waħda mill-akbar sodisfazzjonijiet ta’ din is-sena 
kienet il-preżentazzjoni tas-somma ta’ €5,000 għall-
Planċier Artistiku waqt il-programm tal-10 t’Awwissu. 
Barra minn hekk, is-Sezzjoni Nisa tat ukoll €200 lil 
kull sezzjoni fi ħdan is-Soċjetà. Dawn mhumiex biss 
ċifri; huma xhieda tal-fiduċja li jagħtuna n-nies, tal-
ġenerożità tagħhom u tal-ħidma bla waqfien ta’ tant 
voluntiera li matul is-sena kollha jagħtu minn ħinhom 
biex flimkien inkomplu nsaħħu lis-Soċjetà tagħna.

F’din l-okkażjoni nixtieq inwassal il-gratitudni 
tiegħi lill-membri kollha tas-Sezzjoni Nisa. Kull 
waħda minnhom tagħti sehemha b’mod differenti, iżda 
kollha għandhom l-istess għan: li jservu b’imħabba u 
b’dedikazzjoni. Grazzi wkoll lill-familji tagħhom, li 
b’sapport u paċenzja jagħmluha possibbli li dawn in-
nisa jkomplu jagħtu sehemhom. Ringrazzjament sinċier 
imur ukoll lil kull min jattendi l-attivitajiet tagħna u 
joffrilna l-appoġġ tiegħu, għax mingħajrkom il-ħidma 
tagħna ma tkunx possibbli.

Fl-aħħar nett, f’ismi u f’isem sħabi kollha tas-
Sezzjoni Nisa, nawguralkom festa mimlija barkiet, 
ferħ u għaqda. Inħeġġiġkom tattendu bi ħġarkom għall-
funzjonijiet reliġjużi, li huma l-qalba u r-raġuni vera 
taċ-ċelebrazzjoni tagħna. Fl-istess ħin, nieħdu gost 
flimkien b’sens ta’ responsabbiltà, b’rispett lejn xulxin 
u mingħajr ma nfixklu jew nweġġgħu lil ħadd, sabiex il-
festa ta’ Santa Marija tibqa’ tassew festa li tgħaqqadna 
u timliena bi kburija li aħna Mqabbin.

Il-Festa t-Tajba lil kulħadd, u j’alla Santa Marija 
tkompli tbierek lill-familji tagħna, lis-Soċjetà tagħna 
u lill-voluntiera kollha li, fis-skiet u b’dedikazzjoni, 
jagħmlu tant ġid matul is-sena kollha.

Viva Santa Marija!

Waqt l‑attività “Il‑Mixegħla tal‑Pjazza”.

Preparazzjoni ta’ ħelu għal waqt l‑attività “Il‑Mixegħla tal‑Pjazza”.

Waqt il‑ħidma ta’ tiswija fuq il‑bnadar.

Waqt il‑preparamenti tal‑fjuri.

Prop. Daniel Farrugia •	 Electrical	&	Light	Fittings

•	 Plumbing	Fittings

•	 Drain	Pipes	&	Fittings

•	 Cement

•	 Tile	Adhesive	&	Grouting

•	 Membrane

•	 Plastering	materials

•	 Geysers

•	 Plastic	&	Fibre	Tanks

•	 Modern	LED	Bulbs

•	 Range	of	Power,	Hand	&	Air	Tools

E-mail:	danielfarrugia08@gmail.com

FREE DELIVERY
Opening Hours:

Monday to Friday: 
7.00 a.m. - 7.00 p.m.

Saturday: 
7.00 a.m. - 1.00 p.m.

•	 Stainless	Steel	Sinks	&	Mixers	

•	 Various	types	of	Ladders

•	 Key	Cutting	including	Security	Keys

•	 Safety	Wear	&	Safety	Shoes

•	 Outdoor	&	Indoor	Paint

•	 Summer	items	(BBQs,	charcoal,	
umbrellas,	fans,	etc.)

•	 Garden	Tools	&	Furniture

•	 Heaters

•	 Household	items	(toasters,	kettles,	etc.)

•	 Marine	Stainless	Steel	items

10%



“It-tfal tal-lum huma l-wirt ħaj tas-Soċjetà ta’ 
għada. Dak li niżirgħu f’qalbhom illum, għada jagħti 
l-isbaħ frott.”

Dan il-ħsieb ilu jmexxina tul is-snin u jibqa’ 
l-pedament tal-ħidma tagħna. Il-Klabb Tfal tat-Titular 
u l-Go Reds Adolexxenti Titulari mhumiex biss gruppi 
ta’ tfal u adolexxenti li jiltaqgħu għal diversi attivitajiet, 
iżda huma l-qalb li tħabbat għall-futur tas-Soċjetà 
tagħna.

Huma l-ġenerazzjoni li, pass wara pass, qed 
titgħallem tħaddan b’imħabba d-devozzjoni lejn Santa 
Marija, il-festa u l-familja kbira li tifforma s-Soċjetà 
tagħna. Permezz tagħhom qed inkomplu nibnu fuq 
il-pedamenti sodi li ħallewlna ta’ qabilna, filwaqt li 
nħarsu ’l quddiem lejn il-ġenerazzjonijiet futuri.

Il-Klabb Tfal tat-Titular jilqa’ fih tfal sa ħdax-il 
sena, sabiex wara jkomplu l-mixja tagħhom fi ħdan 
il-klabb Go Reds Adolexxenti Titulari. L-għan tagħna 
huwa li nrawmu fihom sens qawwi ta’ appartenenza u 
mħabba lejn Santa Marija, lejn il-festa u lejn is-Soċjetà, 
f’ambjent fejn permezz ta’ esperjenzi edukattivi, 
kulturali u rikreattivi jistgħu jikbru fil-valuri, fil-
ħbiberija u fis-servizz.

Festa tat‑Tfal – Tradizzjoni li tkompli tikber
Fost l-aktar appuntamenti mistennija matul is-

sena hemm il-Festa tat-Tfal, li tiġi ċċelebrata fis-7 ta’ 
Awwissu u li llum għandha post speċjali fil-kalendarju 
tas-Soċjetà tagħna.

Għaċ-ċkejknin din hija ġurnata mimlija ferħ u 
emozzjoni, li tilħaq il-qofol tagħha fil-mument tant 
mistenni meta jerfgħu fuq spallejhom l-istatwa ta’ 
Santa Marija tat-Tfal.

Din is-sena din il-festa tieħu tifsira aktar profonda 
hekk kif qed infakkru l-ħames anniversarju mill-wasla 
tal-istatwa ta’ Santa Marija tat-Tfal. F’dawn il-ftit snin 
hija saret simbolu ta’ din iċ-ċelebrazzjoni u kisbet post 
tassew speċjali fil-qlub tat-tfal kollha.

L-istatwa hija xogħol l-artist Għawdxi Michael 
Cutajar Zahra u l-bradella hija xogħol ta’ Carmel Ellul. 
Din saret bis-saħħa tal-ġenerożità ta’ John Ghigo, li 
ffinanzja din l-istatwa.

Il-wasla tagħha kien ħabat maż-żmien diffiċli tal-
pandemija tal-COVID-19 u minħabba r-restrizzjonijiet 
li kienu fis-seħħ dak iż-żmien, ma setgħetx toħroġ fit-
toroq tar-raħal kif kien ippjanat u għalhekk ġiet esebita 
fil-gallerija tal-Każin sabiex kulħadd seta’ jammira 
s-sbuħija tagħha.

Illum, ħames snin wara, l-istatwa saret parti 
inseparabbli mill-Festa tat-Tfal. Kull sena t-tfal 
jistennew b’ħerqa kbira dak il-mument meta jerfgħuha 
fit-toroq tar-raħal, f’xhieda mill-isbaħ ta’ devozzjoni, 
ferħ u mħabba lejn il-Patruna tagħna.

Mumenti ta’ devozzjoni u għaqda
Il-festa tibda biċ-ċelebrazzjoni tal-Quddiesa, li 

matulha ssir ukoll il-preżentazzjoni tat-trabi lil Santa 
Marija. Wara, bl-akkumpanjament tal-Banda, l-istatwa 
toħroġ mill-Każin u tibda l-purċissjoni mat-tfal, waqt li 
jindaqqu innijiet Marjani li joħolqu atmosfera ta’ ġabra, 
talb u devozzjoni.

Mal-wasla fil-pjazza, it-tfal joffru fjura quddiem 
l-istatwa ta’ Santa Marija – ġest sempliċi iżda mimli 

Messaġġ mill‑Klabb Tfal tat‑Titular u  
Klabb Go Reds Adolexxenti Titulari

Il‑wirt ħaj tas‑Soċjetà tagħna
Maria Galea 

Festa Tfal 2025.

tifsira, li jesprimi l-imħabba u l-fiduċja tagħhom fil-
Madonna.

Minn hemm ’il quddiem, il-festa tkompli b’daqq ta’ 
marċi brijużi mill-Banda Re Ġorġ V, li jimlew il-pjazza 
b’ferħ u entużjażmu.

L-għada tal-festa nkomplu wkoll bit-tradizzjoni 
sabiħa tax-Xalata, fejn l-Adoloxxenti, flimkien mas-
Sezzjoni Nisa, jorganizzaw serata ta’ Wine & Pizza 
fil-pjazza. Matul il-lejla jintwerew filmati tal-festa li 
jġeddu fil-memorja, l-isbaħ mumenti li nkunu għexna 
flimkien.

Attivitajiet tul is‑sena
Biex nagħlqu s-sajf, organizzajna attività oħra li 

laqgħet parteċipazzjoni sabiħa minn tfal u familji, 
b’water slides, water games u foam party. Kienet 
ġurnata mimlija daħk, entużjażmu u memorji sbieħ.

Din is-sena kellna wkoll il-pjaċir nieħdu sehem 
f’attività organizzata mill-Kunsill Lokali matul ix-xahar 
ta’ Ottubru, iddedikata lit-tfal tar-raħal. Wieħed mill-
isbaħ mumenti tagħha kienet il-mixja devozzjonali biż-
żewġ statwi tal-Madonna tat-Tfal taż-żewġ Soċjetajiet 
Mużikali ta’ raħalna. Din kienet inizjattiva sabiħa 
li tat xhieda ta’ għaqda u rispett reċiproku, filwaqt li 
kompliet issaħħaħ id-devozzjoni lejn il-Madonna fost 
it-tfal u l-familji kollha preżenti.

Ma tonqosx lanqas l-attività tant popolari tat-Trick 
or Treat. It-tfal iduru t-toroq tar-raħal jiġbru l-ħelu 
mingħand ir-residenti, filwaqt li l-adolexxenti jiġbru 
donazzjonijiet b’risq Puttinu Cares. L-attività kompliet 

fil-pjazza b’Bubble Bounce House u spettaklu 
impressjonanti ta’ LED u Fire Show, li ħalla impressjoni 
sabiħa kemm fuq it-tfal kif ukoll fuq il-kbar.

Matul iż-żmien tal-Milied norganizzaw il-festin 
annwali tal-Milied, fejn it-tfal ikollhom wirja tal-
maġija, logħob, sorpriżi u rigali. Barra minn hekk, din 
is-sena kellhom ukoll l-opportunità li jżuru d-Dar tal-
Anzjani “Ghigo Residence” fejn flimkien mal-Banda, 
kantaw il-kanzunetti tal-Milied u anke xi marċi tal-
festa. Kien mument ta’ emozzjoni kbira li wera kif il-
ferħ tat-tfal kapaċi jasal sal-qalb ta’ kulħadd.

Tul is-sena nkomplu niltaqgħu għall-għadd ta’ 
attivitajiet edukattivi u rikreattivi, fosthom krafts, tisjir 
u logħob. Organizzajna wkoll sessjoni ta’ tagħlim fil-
maħżen tal-armar, fejn it-tfal setgħu jiskopru mill-qrib 

L‑attività Wine & Pizza fil‑pjazza tal‑Festa 2025.

Il‑festin tal‑Milied għat Tfal tat‑Titular.

Waqt il‑water games organizzati fl‑aħħar tas‑sajf.

L‑attività Festa Tfal Imqabbin organizzata mill‑Kunsill Lokali 
tal‑Imqabba.

It‑Tfal tat‑Titular jaqbżu ġewwa l‑Bubble Bounce House.

It‑Tfal tat‑Titular waqt il‑prattika fil‑maħżen tal‑armar.

Uħud mit‑Tfal tat‑Titular jagħti daqqa t’id waqt l‑armar 
tal‑appostli.

is-sengħa u d-dedikazzjoni li hemm wara l-armar tal-
festa, id-disinn u l-manifattura tal-pavaljuni, kif ukoll 
jagħtu s-sehem tagħhom f’xi xogħlijiet sempliċi. 
L-interess u l-kurżità li wrew kienu ta’ sodisfazzjon 
kbir għalina.

Il‑frott tal‑ħidma tagħna
B’sens ta’ kburija, nawguraw kull ġid lill-adolexxenti 

li din is-sena għamlu l-pass naturali tagħhom lejn is-
Sezzjoni Żgħażagħ. Dan huwa l-isbaħ frott tal-ħidma 
tagħna.

Illum narawhom jagħtu s-sehem tagħhom fl-armar, 
fil-Kummissjoni WEB, fil-fotografija, fil-ħolqien tal-
kontenut u anke fid-daqq tal-qniepen. Dawn huma 
xhieda ħajja li ż-żerriegħa miżrugħa matul is-snin qed 
tkompli tagħti l-frott.

Dan kollu jimliena b’sodisfazzjon u jsaħħaħ 
fina r-rieda li nkomplu naħdmu b’impenn, minkejja 

s-sagrifiċċji u r-ritmu mgħaġġel tal-ħajja tal-lum.
Nemmnu li huwa dmir tagħna li nkomplu nibnu 

fuq dak li ħallewlna ta’ qabilna, sabiex inżommu ħajja 
s-Soċjetà tagħna u ngħaddu l-imħabba lejn Santa 
Marija lill-ġenerazzjonijiet futuri.

F’isem il-Klabb Tfal tat-Titular u l-Klabb Go Reds 
Adolexxenti Titulari, nawguraw festa mimlija grazzja, 
ferħ u għaqda lill-membri kollha tas-Soċjetà, lir-
residenti u lil dawk kollha li jingħaqdu magħna biex 
jiċċelebraw dawn il-jiem tant għeżież iddedikati lill-
Patruna tagħna, Santa Marija.

Viva Santa Marija!

Velton Trading
Għad-dilettanti tal-festi

festuni għal barra bil-holders lesti kull 50ċm jew 100ċm

Lampi tal-Kulur u Ċari
holders u bozoz LEDs

free delivery

Mobile: 9949 7336
veltontrading@msn.com

GĦAL XOGĦOL 
TA’ QTUGĦ TA’ BLAT, MINI SKIP, 

TĦAMMIL, TWAQQIGĦ TA’ BINI, XOGĦOL BIL-
KUMPRESSUR, ROCK CAT, 

ĠARR TA’ TORBA, RAMEL, ŻRAR U ĠEBEL, 
KIRI TA’ BOB CATS, EXCAVATORS U HI-UP

Charlie It-Tirxa

 7927 7420

102 Soċjetà Santa Marija u Banda Re Ġorġ V – L-Imqabba Festa 2026



Għeżież soċji u partitarji,
Reġgħet riesqa l-festa tant maħbuba mill-Imqabbin 

u b’hekk huwa tad-dover tagħna li niddiskrivu x’inhi 
l-għaqda tagħna. Il-Kummissjoni WEB toffri diversi 
servizzi lill-għaqdiet li għandna fi ħdan din is-Soċjetà. 
Fost dawn is-servizzi jinkludu li naħdmu fuq posters biex 
jittellgħu fil-paġni uffiċjali ta’ Facebook u Instagram, 
nipproduċu u nagħmlu vidjows sabiex jintwerew fil-midja 
soċjali, inżommu s-soċji u l-partitarji tagħna aġġornati kif 
ukoll niġbdu bosta ritratti li jittellgħu fuq il-paġni tagħna 
għal tifkiriet memorabbli.

Illum il-ġurnata, il-midja soċjali saret mezz essenzjali ta’ 
komunikazzjoni. Għalhekk, il-Kummissjoni WEB għandha 
rwol importanti sabiex twassal l-attivitajiet u l-avvenimenti 
tas-Soċjetà lill-pubbliku b’mod professjonali u effettiv. 
Permezz tax-xogħol tagħna, nistgħu nwasslu l-ħidma tas-
Soċjetà mhux biss lill-membri tagħha iżda wkoll lil dawk 
kollha li jsegwuna mill-qrib.

Il-Kummissjoni WEB ilha madwar 13-il sena attiva u 
komplejna naħdmu id f’id sabiex ikollna festa kif xieraq. 
Matul dawn is-snin, il-kummissjoni kienet strumentali 
sabiex tkompli ssaħħaħ il-preżenza diġitali tas-Soċjetà, 
filwaqt li tadatta ruħha għat-teknoloġiji u x-xejriet moderni 
tal-komunikazzjoni.

Matul is-sena li għaddiet, il-kummissjoni WEB kompliet 
taħdem fuq diversi proġetti diġitali, fosthom il-ħolqien ta’ 
kontenut oriġinali għall-paġni soċjali tagħna, kopertura 
ta’ attivitajiet organizzati mis-Soċjetà u produzzjoni ta’ 
vidjows promozzjonali. 

Apparti minn hekk, waħda mill-attivitajiet li bħala 
Kummissjoni WEB nagħmlu hija l-famuża Quiz Night, 
li fix-xitwa li għaddiet organizzajna b’suċċess kbir u li 

ġabet magħha atmosfera ta’ ħbiberija u għaqda fost dawk 
preżenti. 

Għall-festa ta’ din is-sena se nkunu qed inwasslu 
sensiela ta’ intervisti qosra bl-isem “Pass Pass Lejn Santa 
Marija”, ma’ diversi membri tal-kumitati u partitarji, fejn 
se naqsmu l-esperjenzi, il-ħidma u l-imħabba tagħhom lejn 
il-festa.

Madanakollu, kelma li tiddeskrivi lill-Kummissjoni 
WEB hija “kreattività”. Bħala kumitat naħdmu ħabrieki 
sabiex noħolqu ideat innovattivi u uniċi li jkomplu jsaħħu 
l-paġni tagħna u jagħmlu l-kontenut tagħna aktar attraenti. 
Fl-istess waqt, inkomplu nfittxu modi ġodda biex intejbu 
l-kwalità tas-servizz li noffru lis-Soċjetà tagħna.

Ma nistgħux ma nirringrazzjawx lill-membri kollha 
tal-Kummissjoni WEB li b’dedikazzjoni u impenn kbir 
jagħtu mill-ħin tagħhom sabiex ix-xogħol isir bl-aħjar 
mod possibbli. Grazzi wkoll lil kull min jappoġġjana u juri 
apprezzament lejn il-ħidma tagħna matul is-sena kollha.

Inħarsu ’l quddiem sabiex inkomplu nsaħħu l-preżenza 
diġitali tas-Soċjetà tagħna permezz ta’ ideat ġodda, 
teknoloġiji moderni u kontenut aktar kreattiv. Nittamaw 
li nkomplu nkunu ta’ servizz għas-Soċjetà tagħna u 
nikkontribwixxu sabiex il-festa tagħna tibqa’ waħda mill-
isbaħ espressjonijiet tal-identità Imqabbija.

Ingħaqdu magħna f’din is-Soċjetà tant speċjali għalina, 
Soċjetà magħquda minn kull aspett. Fl-aħħar u mhux 
l-inqas, f’ismi u f’isem sħabi kollha tal-Kummissjoni 
WEB, nawgura l-Festa t-Tajba lill-Imqabbin kollha. J’alla 
dawn il-jiem ikunu mimlijin ferħ, għaqda u rispett, filwaqt li 
Santa Marija tkompli tħares lis-soċjetà tagħna u lill-familji 
kollha tagħna.

Viva l-Patruna Universali, Santa Marija!

Messaġġ mill‑Kummissjoni WEB

Kreattività li tagħti  
leħen lis‑Soċjetà

Mirayne Saliba 

Uħud mill‑membri tal‑Kummissjoni WEB.

Waqt waħda mill‑intervisti ta’ Pass Pass Lejn Santa Marija.

  Awguri
Is-Soċjetà Santa Marija u Banda Re Ġorġ V tifraħ u tawgura lis-Sinjura Isabelle Farrugia għall-gradwazzjoni 
tagħha fil-Bachelor of Laws (Hons.). Prosit u Awguri Isabelle!

Is-Soċjetà Santa Marija u Banda Re Ġorġ V tifraħ u tawgura liż-żagħżugħ Gabriel Mizzi għall-gradwazzjoni 
tiegħu bil-Baċellerat fl-Informatika bi speċjalizzazzjoni fl-intelliġenza Artifiċjali. Gabriel huwa mużiċist fi ħdan 
il-Banda Re Ġorġ V kif ukoll membru tal-Kummissjoni Banda. Prosit u Awguri Gabriel!

Is-Soċjetà Santa Marija u Banda Re Ġorġ V tifraħ u tawgura lil Dr Ryan Vella, li ngħata rikonoxximent mill-Junior 
College bħala eks-student li ta kontribut sinifikanti lis-soċjetà Maltija, permezz tal-kisbiet tiegħu, il-perseveranza 
u l-impenn kontinwu tiegħu f’oqsma relatati max-xjenza u l-ambjent. Prosit u Awguri Ryan!

Is-Soċjetà Santa Marija u Banda Re Ġorġ V tifraħ u tawgura lil Mqabba Saint Mary Pool Team, li hu t-tim tal-pool 
fi ħdan is-Soċjetà tagħna li rebaħ il-Kampjonat Nazzjonali tal-Pool tat-Tieni Diviżjoni bir-rebħa sabiħa tal-finali 
fuq it-tim ta’ St. George’s FC Cospicua. Prosit tassew għal dan l-unur nazzjonali ferm mistħoqq bħala Champions 
f’din id-diviżjoni u awguri mill-qalb għall-futur!

Is-Soċjetà Santa Marija u Banda Re Ġorġ V tifraħ u tawgura lil Għaqda tal-Armar Santa Marija, għar rebħ tal-
Premju Nazzjonali Ġieħ l-Artiġjanat Malti 2025 fil-kategorija tal-Prodotti Artiġjanali maħduma minn għaqdiet 
tal-festi permezz tas-Sopraporta tridemsjonali li tintrama fil-bidu ta’ Triq il-Parroċċa. Din is-sopraporta ġiet 
ikkummissjonata mis-Sezzjoni Żgħażagħ Santa Marija bil-għajnuna tal-iskema VOPS u hija maħduma mill-
voluntiera tal-Għaqda Armar Santa Marija fuq disinn tal-artist is-Sur Manuel Grech. Prosit tassew għal dan l-unur 
nazzjonali ferm meritat fejn it-talenti fi ħdan din is-Soċjetà ikomplu jsebbħu l-identità tal-Festa Maltija. Prosit u 
Awguri!

Is-Soċjetà Santa Marija u Banda Re Ġorġ V tifraħ u tawgura lill-Assistent Surmast Imqabbi, René Camilleri, 
għas-suċċess internazzjonali li kiseb fejn wara żewġ fażijiet ta’ eliminazzjoni, René ġie magħżul bħala wieħed 
minn tliet finalisti minn fost disgħin kompożitur fil-kompetizzjoni prestiġjuża organizzata mill-World Association 
for Symphonic Bands and Ensembles (WASBE). Is-silta tiegħu, bl-isem “EPOS – Clash of the Gods”, spikkat 
f’Kategorija I u b’hekk René qed jirrappreżenta lil pajjiżna flimkien ma’ kompożituri mill-Istati Uniti u mir-Renju 
Unit. Minn hawn, filwaqt li nerġgħu ntennu l-awgurju tagħna, nawguraw lil René kull suċċess għall-finali ġewwa 
Rio, il-Brażil! 

Is-Soċjetà Santa Marija u Banda Re Ġorġ V tifraħ u tawgura lis-seminarista Mqabbi Marvic Mallia li flimkien ma 
seminaristi oħra li jinsabu fil-ħames sena tal-formazzjoni, ġew istitwiti Ministri tal-Kelma ta’ Alla mill-E.T. Mons. 
Arċisqof Charles J. Scicluna, fil-Kon-Katidral ta’ San Ġwann, il-Belt Valletta nhar it-3 ta’ Jannar 2026. Filwaqt li 
nawguraw lil dawn is-seminaristi, inkomplu nitolbu għalihom sabiex bil-għajnuna t’Alla u tal-Madonna jkomplu 
l-mixja tagħhom.

Is-Soċjetà Santa Marija u Banda Re Ġorġ V tifraħ u tawgura lill-Eminenza Tiegħu Kardinal Mario Grech li ġie 
maħtur minn Papa Ljun XIV, bħala membru tad-Dekasteru tal-Kleru. Awguri mill-qalb Eminenza. Ad Multos 
Annos!

Is-Soċjetà Santa Marija u Banda Re Ġorġ V tifraħ u tawgura lill-Kanonku Dr Jonathan Farrugia li ġie maħtur 
Associate Professor mill-Kunsill tal-Università ta’ Malta. Ad Multos Annos, Dr Jonathan! 

Is-Soċjetà Santa Marija u Banda Re Ġorġ V tifraħ u tawgura lil Aliyah Galea tas-suċċess miksub fl-Athletics 
Malta 10Km National Championships – 2026, b’rekord Nazzjonali (U18) ġdid u bħala Champion Nazzjonali. 
Prosit u awguri Aliyah!

Messaġġi 
mis‑Soċjetà Santa Marija  

u Banda Re Ġorġ V

Is-Soċjetà Santa Marija u Banda Re Ġorġ V tifraħ u tawgura lis-Sur Paul Gauci, Rettur tal-Fratellanza tar-Rużarju 
Mqaddes u membru tas-Soċjetà tagħna li ngħata l-unur Ġieħ l-Imqabba 2025 mill-Kunsill Lokali tal-Imqabba 
għall-ħidma tiegħu matul is-snin imwettqa b’risq il-komunità Imqabbija. Minn qalbna nifirħu wkoll lil dawk kollha 
li ġew nominati u lil dawk kollha li ngħataw rikonoxximent. Prosit u awguri Paul! Prosit u awguri lil kulħadd!

Is-Soċjetà Santa Marija u Banda Re Ġorġ V tifraħ u tawgura liċ-ċkejkna Analicia Marie Grech tar-riżultat sabiħ 
miksub minnha fil-Konkors “Toddler Model of Malta 2025”. Prosit u awguri Analicia!

Is-Soċjetà Santa Marija u Banda Re Ġorġ V tifraħ u tawgura lis-Sinjura Jacqueline Fava, Imqabbija u sostenitriċi 
ta’ din is-Soċjetà tal-unur internazzjonali prestiġjuż li kisbet bil-ħiliet artistiċi tagħha. Jacqueline rebħet il-Premju 
Speċjali Internazzjonali tal-Muniċipalità ta’ Gabrovo fil-Kompetizzjoni Internazzjonali fil-Ħolqien ta’ Ġojjellerija, 
li saret bħala parti mill-Fiera Internazzjonali tas-Sengħat Tradizzjonali fil-Mużew ETAR fil-Bulgarija, bejn is-6 u 
t-8 ta’ Settembru 2025. Prosit u awguri Jacqueline!

Is-Soċjetà Santa Marija u Banda Re Ġorġ V tixtieq tifraħ u tawgura lil dawk kollha li kisbu xi suċċess fl-istudji 
tagħhom, kemm f’eżamijiet lokali kif ukoll internazzjonali f’kull livell edukattiv, vokazzjonali u professjonali. 
Is-Soċjetà tifraħ ukoll lil dawk kollha li kellhom suċċessi personali f’dixxiplini sportivi, artistiċi, mużikali, 
kulturali, soċjali, teknoloġiċi u kull dixxiplina oħra kif ukoll nifirħu lil dawk kollha li kellhom suċċessi f’konkorsi 
u kompetizzjonijiet varji. Minn hawn, filwaqt li nerġgħu ntennu l-awgurju tagħna, inħeġġu lil dawn il-persuni 
sabiex ikunu parteċipi fl-istrutturi tas-Soċjetà f’ambjent li joffri potenzjal għall-iżvilupp tal-ħiliet individwali u 
kollettivi.

  Ringrazzjamenti
Is-Soċjetà Santa Marija u Banda Re Ġorġ V tixtieq tirringrazzja mill-qalb lid-Deputati Parlamentari Maltin, 
lill-Membri Parlamentari Ewropej, lis-Sindku u Kunsilliera fi ħdan il-Kunsill Lokali tal-Imqabba tas-sostenn 
kontinwu tagħhom kemm matul is-sena kif ukoll f’dawn il-ġranet tal-Festa Titulari ta’ Santa Marija fl-Imqabba. 
Huwa żgur li din l-għajnuna ta’ kull wieħed u waħda minnkom hija ta’ mportanza kbira fil-missjoni tagħna b’risq 
l-Kultura Maltija rikka tal-Festi tagħna, ibbażati fuq il-volontarjat. 

Is-Soċjetà Santa Marija u Banda Re Ġorġ V tixtieq tirringrazzja mill-qalb lill-Fergħat, Soċji, Partitarji u Benefatturi 
kollha ta’ din is-Soċjetà tas-sostenn kontinwu tagħhom kemm matul is-sena kif ukoll f’dawn il-ġranet impenjattivi 
tal-Festa Titulari ta’ Santa Marija fl-Imqabba. Huwa ċert li din l-għajnuna u l-kontribut imprezzabbli tagħkom 
ilkoll huma kruċjali biex is-Soċjetà hija meqjusa bħala waħda mis-Soċjetajiet ewlenin f’pajjiżna li tiċċelebra 
waħda mill-aqwa festi f’pajjiżna. Ta’ dan kollu, aħna minn qalbna nirringrazzjawkom!

Is-Soċjetà Santa Marija u Banda Re Ġorġ V tixtieq tesprimi ringrazzjament u gratitudni mill-qalb lill-Kleru tal-
Parroċċa ta’ Santa Marija tal-Imqabba b’mod speċjali lir-Ragħaj Spiritwali Dun Blake Camilleri għall-appoġġ 
sħiħ u l-kollaborazzjoni kemm matul is-sena kif ukoll speċjalment f’dawn il-ġranet impenjattivi tal-Festa Titulari 
ta’ Santa Marija. L-għajnuna, is-sostenn u l-ispirtu ta’ għaqda jagħmlu differenza kbira fil-mixja tagħna, u huma 
ta’ ħeġġa u kuraġġ sabiex inkomplu naħdmu għall-ġid tal-komunità kollha. Grazzi minn qalbna!

  In Memoriam
Is-Soċjetà Santa Marija u Banda Re Ġorġ V tfakkar il-memorja tas-Sur Andrew Vassallo li kien strumentali fil-
ħidma tiegħu b’risq is-Soċjetà, partikularment fis-sehem tiegħu waqt il-bini tal-post tan-nar u l-imħażen. Andrew 
għadda għall-ħajja ta’ dejjem fil-31 ta’ Ottubru 2025.

Is-Soċjetà Santa Marija u Banda Re Ġorġ V tfakkar il-memorja ta’ ħutna kollha Imqabbin ulied il-Parroċċa tal-
Imqabba ddedikata lil Santa Marija, li għaddew għall-ħajja ta’ dejjem matul din l-aħħar sena sad-data tal-istampar 
ta’ din il-pubblikazzjoni: Lawrence Farrugia, Maria Brincat, Ġorġ Falzon, Carmel Zammit, Karmena Zammit, 
Vincent Pace, Joseph Baldacchino, Alfred Bondin, Mansweta Farrugia, Giovanni Falzon, Mary Pace, Celina Gauci, 
Toni Zammit, David Agius, Emanuel Psaila, Ester Bugeja, Philip Borg, Carmelo Barbara, Anthony Zammit, Mary 
Falzon, Rita Cutajar, Vangiela Debattista, Ġakkina Camilleri, Julian Cassar, Marija Assunta Sciberras, Richard 
Harry Hill, Joseph Cassar, Andrew Vassallo, Lawrence Camilleri, Giorgia Tonna, Carmen Vella, Daniel Azzopardi, 
Josephine Muscat, Aronne Ghigo, Emanuel Agius, Maria Dolores Mifsud, Margaret Baldacchino, Carmen D’Armo, 
Alfred Bugeja, Philip Galea.

Tel: 2164 0196 • E-mail: sales@towerironmongery.com

Vjal l-Indipendenza, 
Żurrieq

9944 5620

Storage Beds Orthopaedic Mattresses Recliners

Visit our showrooms: Hal Qormi - San Gwann - Zurrieq 99016373

Comfort for Every Room

Il‑Wirja La Semana Santa de  
España fl‑Imqabba 2026

Michael Chetcuti 
Membru tal-Hermandad tal-Macarena Malta

Din is-sena erġajna tellajna il-wirja unika bit-titlu 
‘La Semana Santa de España fl-Imqabba’, fis-swali 
sbieħ tal-Palazz Santa Marija fl-Imqabba, imtella’ mis-
Sezzjoni Żgħażagħ; wirja oħra ta’ suċċess li s-sena 
d-dieħla għall-grazzja t’Alla ħa tagħlaq 20 sena mill-
bidu tagħha.

Din is-sena il-wirja ingħatat il-premju mistħoqq 
tar-Rekord Nazzjonali t’ammont kbir ta’ vari li fiha 
b’kollox 49 vara jew kif isejjħulhom l-Ispanjoli 
Pasos jew Tronos. Il-vari jibdew bid-daħla ta’ Ġesù 

f’Ġerusalem (f’Ħadd il-Palm), sat-tlugħ tiegħu fis-
sema. Dawn il-Pasos fihom ’il fuq minn 200 statwa 
lkoll imlibbsa bil-bellus u drapp ieħor fin irrakmat bid-
deheb u l-fidda u huwa kollu xogħol tal-idejn. Din is-
sena saru diversi opri artistiċi li jkomplu jsebbħu din 
il-wirja, li hi maħduma fuq il-famużi purċissjonijiet 
tal-Ġimgħa Mqaddsa fis-Semana Santa li jsiru madwar 
il-peniżola Spanjola kollha.

La qiegħed insemmi lil Spanja, fil-Ġimgħa Mqaddsa 
ġiet iżżurna l-ambaxxatriċi l-ġdida ta’ Spanja; H.E. 
Miriam Álvarez de la Rosa Rodríguez li kellha kliem 
ta’ tifħir fuq dak kollu li rat. Il-Banda “Re Ġorġ V” fil-
ftuħ tal-wirja li sar fil-Kappella antika ta’ San Bażilju, 
esegwit programm mill-isbaħ, taħt id-direzzjoni ta’ 
Mro. David Agius. Il-programm kien taħt il-patroċinju 
tal-Viċi Ambaxxatur ta’ Spanja E.T. Ignacio Escobar 
Guerrero filwaqt li Fr Blake Camilleri il-Kappillan tal-
Parroċċa Santa Marija tal-Imqabba bierek il-wirja li 
damet miftuħa sal-Għid il-Kbir. Il-warda li ta’ kull sena 
tiġi mqiegħda f’idejn l-Istatwa tal-Esperanza Macarena 

dis-sena poġġijielha Manuel Buhagiar membru fil-
Fratellanza tal-Macarena Sevilla Malta. 

Għalkemm dis-sena it-temp xejn ma kien tajjeb 
però xorta waħda kellna attendenza tajba ħafna.

Nagħlaq billi minn qalbi nirringrazzja lil kull 
min b’xi mod ta’ sehmu f’din il-wirja li fiha nfakkru 
b’imħabba u qima, il-passjoni, il-mewt u fuq kollox il-
qawmien Glorjuż ta’ Sidna Ġesù Kristu u d-Duluri ta’ 
Ommna Marija Santissma.

Minn qalbi nixtieq il-Festa t-tajba lill-kulħadd u 
Viva Santa Marija!

Il‑wirja rikonoxxuta bħala Rekord Nazzjonali b’għadd totali ta’ 49 
vara.

Il‑Viċi Ambaxxatur ta’ Spanja E.T. Ignacio Escobar Guerrero.

Il‑Banda Re Ġorġ V taħt it‑tmexxija ta Mro David Agius waqt 
il‑kunċert Sonidos de la Pasión.

Il‑warda mqiegħda f’idejn l‑Istatwa tal‑Esperanza Macarena 
mis‑Sur Manuel Buhagiar.

Magri
SHOP

DiamonD Jubilee Square, mqabba

Mob: 7972 9699 - 7929 7334

& VEGETABLE

For the best quality
of fresh and frozen meat

Opening Hours:
Tuesday:	 7.00am	-	5.00pm
Wednesday:	 7.00am	-	5.00pm
Friday:	 7.00am	-	5.00pm
Saturday:	 7.00am	-	1.00pm
Sunday:	 7.00am	-	12.00pm	(Vegetables)

9959 3270

Mariano’s
Garage
Mariano D’Amato

Spraybooth painting
Insurance Approved
M: 99873335
E: marianodamato87@gmail.com
A: Baldacchino Garage Complex, New Street in Valletta Road, Żurrieq

Dehra ġenerali ta’ waħda mis‑swali armati waqt il‑wirja.

Love of beauty is taste.
The creation of beauty is art.

Mob: 9982 0269
... ta’ Skutu

It‑tape cover ta’ “Marċi Brijużi 1990” tal‑Banda Re Ġorġ V.

Ir‑rekordings 
tal‑Banda Re Ġorġ V

(It‑Tieni parti)

Daniel Vella 
Preżentatur

F’dan l-artiklu tiegħi ser inkompli ma dak tas-sena 
l-oħra, b’aktar rekordings tal-Marċi il-Ġodda li kienu 
maħruġa mill-Banda Re Ġorġ V. 

Rekording Marċi Brijużi 1990 
Fl-1990 il-Banda Re Ġorġ V irrekordjat sett marċi 

brijużi b’mod professjonali fl-istudjo tad-ditta Boffa.
F’dan is-sett li dak iż-żmien kienu jinħarġu fuq 

Casette Tape insibu:

SIDE A 
Ommna Marija – Mro George Martin 
Tianiamen Square 4/6/89 – Mro Anthony Camilleri 
Is-Sala l-Ġdida – Mro Alfred Farrugia 
Farell – Mro Leonard Farrugia 
Niċċa Artistika – Maġġur Anthony Aquilina

SIDE B 
Omm l-Ommijiet – Mro Anthony Camilleri 
Sultana tas-Sema – Mro Josef Cuschieri
Super Fireworks – Mro Emmanuel Bugeja
Kuntentizza – Mro George Martin 
Marija Assunta – Innu Marċ – Mro Leonard Farrugia

Il-Banda Re Ġorġ V kienet diretta mis-Surmast 
George Martin A. Mus. L.C.M.

Dan ir-rekording ta’ Marċi Brijużi 1990 kien wieħed 
mid-diversi li ħarġet il-Banda Re Ġorġ V matul is-snin 
u li huma wkoll parti minn ġrajjiet li seħħew fl-attività 
mużikali ta’ din il-Banda Imqabbija. 

Dawn il-mumenti sbieħ tas-Soċjetà huma xhieda 
ta’ kemm din il-Banda Imqabbija tgawdi l-isem kbir 
li iġorr magħha fil-qasam tradizzjonali tal-Mużika u 
l-Kultura fl-Imqabba. Soċjetà li sa mill-bidu tagħha 
sal-lum il-ġurnata, tgawdi minn ħidma sfieqa permezz 
ta’ nies li jagħmlu parti importanti fil-każin tas-
Soċjetà, kumitati, soċji, bandisti kif ukoll surmastrijiet 
li mexxew il-Banda Re Ġorġ V fi triq ta’ progress u 
suċċessi mużikali.

Il-Festa t-tajba!

Fl-2026, il-parroċċa tal-Imqabba tilħaq tragward 
storiku sinifikanti: il-190 sena mill-wasla tal-vara 
titulari ta’ Santa Marija Assunta. Din l-opra, maħduma 
fl-1835 fl-injam mill-iskultur Żejtuni Xandru 
Farrugia u mwassla trijonfalment fl-Imqabba fl-14 
t’Awwissu 1836, mhijiex biss xogħol artistiku ta’ valur 
eċċezzjonali fil-kuntest tal-iskultura reliġjuża Maltija, 
iżda wkoll simbolu ħaj tal-identità, tal-fidi u tal-għaqda 
ta’ komunità sħiħa.

Il-vara titulari ma nħarsux lejha biss bħala oġġett ta’ 
devozzjoni jew bħala kapulavur barokk tardiv, imma 
bħala riżultat ta’ proċess storiku li jinkludi deċiżjonijiet 
pastorali, entużjażmu popolari, investiment finanzjarju 
sinifikanti u aspirazzjoni artistika li tqiegħed lill-
Imqabba fil-kuntest usa’ tal-iżvilupp tal-iskultura 
Maltija tas-seklu dsatax.

Tul dawn il-190 sena, il-vara kienet preżenza 
kontinwa fil-ħajja tar-raħal: fil-festa titulari, fil-mumenti 
ta’ kriżi storika u fl-espressjonijiet ta’ devozzjoni 
personali u kollettiva (Bonnici, 2005; Farrugia, 1998).

Il‑kuntest storiku u d‑devozzjoni lejn Santa Marija 
fl‑Imqabba

Id-devozzjoni lejn Santa Marija fl-Imqabba għandha 
għeruq li jmorru lura ferm qabel il-kummissjoni tal-vara 
titulari preżenti. Bħal ħafna komunitajiet Maltin oħra, 
il-qima lejn l-Assunta kienet ċentrali fil-ħajja spiritwali 
tar-raħal, tant li l-festa ta’ Santa Marija kienet saret il-
qofol tas-sena liturġika u soċjali (Agius Caruana, 1836; 
Bonnici).

Fil-bidu tas-seklu dsatax, Malta kienet għaddejja 
minn perjodu ta’ trasformazzjoni kulturali u artistika. 
F’dan il-kuntest, diversi parroċċi Maltin bdew 
jakkwistaw vari titulari ġodda li jirriflettu mhux biss 
id-devozzjoni iżda wkoll il-prestiġju tal-komunità. Il-
Gudja kien diġà kellha l-vara titulari tagħha fl-1807, 
filwaqt li Ħal Għaxaq kiseb il-famuża Assunta ta’ 
Mariano Gerada fl-1808, opra li kienet se ssir punt ta’ 
referenza artistiku importanti.

Dan il-moviment ma kienx biss wieħed estetiku, 
iżda wkoll spiritwali u soċjali. Il-vara titulari kienet 
tifforma l-identità viżiva tal-komunità u kienet simbolu 
ta’ għaqda kollettiva; kull raħal beda jara fil-vara tiegħu 
rifless tal-valur tiegħu nnifsu.

F’dan il-kuntest, l-Imqabba bdiet tħoss b’mod aktar 
qawwi l-ħtieġa li jkollha vara li tkun denja tal-Patruna 
tagħha. Il-kitbiet tal-Kappillan Dun Tumas Agius 
Caruana, li kellu rwol ċentrali f’dan il-proċess, juru 
b’mod ċar li l-inizjattiva ma kinitx biss proġett artistiku, 
iżda wkoll espressjoni ta’ maturità komunitarja.

Il-mudell li kien jispira lill-Imqabbin kien ċar: 
il-vara ta’ Ħal Għaxaq. Madankollu, din ma kinitx 
kwistjoni ta’ kopja, iżda ta’ aspirazzjoni. L-għan kien 
li tinħoloq opra li tilħaq l-istess livell artistiku, iżda 
b’interpretazzjoni ġdida u karattru distint.

Il‑ħolma tibda tieħu forma
Kultant l-akbar opri ma jitwildux minn ġid kbir jew 

minn abbundanza ta’ mezzi, iżda minn xewqa komuni 
li tgħix fil-qlub tan-nies. Hekk ġara wkoll fil-każ tal-
vara titulari ta’ Santa Marija tal-Imqabba.

Meta Dun Tumas Agius Caruana beda jmexxi 
l-parroċċa Mqabbija fl-1833, malajr intebaħ kemm il-
poplu kien marbut ma’ Santa Marija. Kienet devozzjoni 
li ma kinitx tidher biss waqt il-festa titulari, iżda fil-
ħajja ta’ kuljum tal-familji Mqabbin. Kull dar kellha 
xbieha jew kwadru tal-Madonna, filwaqt li l-isem ta’ 
Marija kien jissemma b’fiduċja fil-ferħ u fit-tbatija.

Madankollu, aktar ma kien għaddej iż-żmien, aktar 
kienet qed tinħass il-ħtieġa ta’ vara titulari ġdida. Mhux 
għax il-poplu kien qed ifittex il-lussu jew il-kobor, iżda 
għax kien jemmen li l-Patruna tiegħu kien jixirqilha 
l-aħjar.

Dun Tumas stess jikteb li l-ħsieb intlaqa’ mill-ewwel 
b’entużjażmu straordinarju. Kif tħabbret l-inizjattiva, 
ħafna Mqabbin offrew l-għajnuna tagħhom. Xi wħud 
taw flus, oħrajn wiegħdu assistenza f’dak kollu li kien 
meħtieġ, filwaqt li oħrajn sempliċiment offrew it-talb 
tagħhom sabiex il-proġett jirnexxi.

Il-ġbir tal-fondi beda immedjatament taħt il-gwida 
ta’ Dun Bernard Xiberras u Dun Ġwann Bonavia. Ir-
rispons kien tant pożittiv li fi żmien relattivament qasir 
inġabret kważi s-somma kollha meħtieġa biex il-ħolma 
ssir realtà (Agius Caruana, 1836; Bonnici).

Illum, kważi żewġ sekli wara, huwa diffiċli nifhmu 
x’kien ifisser dak is-sagrifiċċju. L-Imqabba kienet 
raħal agrikolu żgħir. Ħafna familji kienu jgħixu minn 
dak li jipproduċi l-għalqa jew mill-ħidma ta’ kuljum. 

190 Sena ta’  
Identità Mqabbija

Antonella Vella 

Madankollu, meta ġiet il-kwistjoni tal-vara ta’ Santa 
Marija, il-poplu ma qagħadx lura.

Minn dakinhar bdiet storja li kienet se tbiddel għal 
dejjem il-festa titulari tal-Imqabba.

Il‑ġenju ta’ Mastru Xandru
Fost il-ħafna dettalji li ħallewlna l-kronisti tal-epoka, 

wieħed mill-aktar interessanti huwa l-fatt li lImqabbin 
kellhom idea ċara ħafna ta’ x’tip ta’ vara xtaqu. Dun 
Tumas Agius Caruana jikteb b’mod ċar: “Ilkoll kemm 
aħna konna tal-fehma li l-mudell tal-vara għandu jkun 
dak ta’ Ħal Għaxaq” (Bonnici).

Dak iż-żmien il-vara ta’ Santa Marija ta’ Ħal Għaxaq 
kienet meqjusa bħala waħda mill-isbaħ vari fil-gżejjer 
Maltin. Maħduma minn Mariano Gerada fl-1808, kienet 
kisbet fama kbira għall-armonija tal-kompożizzjoni 
tagħha u għall-ġmiel tal-figura Marjana. L-Imqabbin 
xtaqu li l-vara tagħhom tilħaq l-istess livell artistiku.

Madankollu, dak li huwa tassew notevoli huwa 
li l-iskultur magħżul ma kienx Mariano Gerada, 
iżda wieħed mill-aqwa studenti tiegħu: Alessandro 
Farrugia, magħruf bħala Mastru Xandru (Lia; 
Bonnici). Imwieled iż-Żejtun fl-1791, Farrugia kien 
diġà stabbilixxa ruħu bħala wieħed mill-aktar skulturi 
promettenti ta’ żmienu. Kellu 
l-vantaġġ li kien jaf sew l-opra 
tal-imgħallem tiegħu, iżda fl-
istess ħin kien qed jiżviluppa 
stil artistiku personali. Minflok 
ma nħolqot replika ta’ Ħal 
Għaxaq, Farrugia seta’ joħloq 
interpretazzjoni ġdida tal-
istess misteru tal-Assunzjoni.

Fil-fatt, il-vara tal-
Imqabba għandha personalità 
artistika tagħha. Hija aktar 
movimentata, aktar teatrali u 
aktar dinamika minn dik ta’ Gerada. Jekk il-vara ta’ Ħal 
Għaxaq tesprimi l-maestà tas-Sultana tas-Smewwiet, 
dik tal-Imqabba tesprimi l-moviment glorjuż tat-tlugħ 
tagħha lejn il-Ġenna.

U forsi proprju f’dan jinsab il-ġenju ta’ Mastru 
Xandru.

Il‑kuntratt tal‑1835: meta l‑ħolma ta’ vara fl‑injam 
saret impenn

Meta l-poplu tal-Imqabba ddeċieda li jagħti lill-
Patruna tiegħu vara ġdida u fl-injam, ix-xewqa nbidlet 
f’impenn konkret. Dan seħħ fit-30 ta’ Ottubru 1835 
meta ġie ffirmat il-kuntratt uffiċjali bejn il-parroċċa u 
l-iskultur Xandru Farrugia quddiem in-Nutar Menville 
Massimiliano Troisi fiż-Żejtun (Troisi, 1835; Bonnici).

Dak il-kuntratt, li għadu wieħed mill-aktar 
dokumenti importanti marbuta mal-istorja tal-vara, 
jagħtina stampa ċara tal-mentalità tal-Imqabbin 
ta’ dak iż-żmien. Mill-ewwel paġni tiegħu wieħed 
jinduna li l-proġett ma kienx qed jitqies bħala sempliċi 

kummissjoni artistika, iżda bħala investiment spiritwali 
u kulturali li kellu jdum għal ġenerazzjonijiet.

Farrugia ġie inkarigat li joħloq vara tal-Assunta 
b’ħames anġli, tnejn fuq quddiem, tnejn fuq wara u 
wieħed ikbar f’ġenb, kollha maħdumin fl-injam u 
indurati kif kien jixraq lil opra titulari. Kien stipulat 
ukoll li x-xogħol kellu jkun lest sal-aħħar ta’ Lulju tal-
1836, jiġifieri fi żmien inqas minn disa’ xhur.

Interessanti li l-kuntratt ma kienx jiffoka biss fuq il-
konsenja tax-xogħol, iżda wkoll fuq il-kwalità tiegħu. 
Il-parroċċa rriservat id-dritt li tgħaddi l-vara minn 
eżami artistiku qabel ma taċċettaha formalment. Jekk 
jinstab xi difett jew nuqqas, Farrugia kien obbligat 
jirranġah bi spejjeż tiegħu.

Din il-klawżola turi kemm il-prokuraturi tal-Knisja 
kienu konxji tal-valur artistiku tal-opra li kienu qed 
jikkummissjonaw. Riedu xogħol li mhux biss ikun 
sabiħ għall-ġenerazzjoni tagħhom, iżda li jiflaħ il-
ġudizzju taż-żmien.

L-ispiża miftiehma kienet ta’ 301 skud (Troisi, 
1835). Għall-istandards tal-epoka kienet somma 
sostanzjali ħafna. Meta wieħed iqis li l-Imqabba kienet 
komunità agrikola żgħira, dan l-ammont juri kemm 
il-poplu kien lest jagħmel sagrifiċċji sabiex il-ħolma 
tiegħu ssir realtà.

F’dak il-mument storiku, ħadd ma seta’ jobsor li 
190 sena wara, il-firma ta’ dak il-kuntratt kienet għadha 
titqies bħala wieħed mill-aktar avvenimenti importanti 
fl-istorja kulturali tal-Imqabba.

Mastru Xandru fil‑ħidma: it‑twelid ta’ kapulavur 
fl‑injam

Ladarba ġie ffirmat il-kuntratt, fil-ħanut tiegħu fiż-
Żejtun, Xandru Farrugia beda jaħdem fuq dak li kellu 
jsir wieħed mill-aqwa xogħlijiet tal-karriera tiegħu. 
Għalkemm illum huwa diffiċli nimmaġinaw il-proċess 
kollu, nistgħu nassumu li x-xhur bejn Novembru tal-
1835 u Lulju tal-1836 kienu mimlijin xogħol kontinwu 
għalih.

Kull dettall kellu jkun maħsub bir-reqqa u minqux 
sewwa fl-injam, kull pjiega tal-libsa, kull moviment tal-
mantell, kull espressjoni fil-wiċċ, kull pożizzjoni tal-
anġli. Xejn ma tħalla għall-kumbinazzjoni. Fil-fatt, il-
ġenju ta’ Farrugia jidher proprju fil-mod kif irnexxielu 
jgħaqqad il-kobor monumentali ma’ sens straordinarju 
ta’ moviment.

Meta wieħed iħares lejn il-vara mill-ġenb, mill-
ewwel jinduna li l-figura ma titlax b’mod dritt. Il-
ġisem kollu huwa mibni fuq moviment li jdur ħafif 
minn naħa għall-oħra. L-istoriċi tal-arti jsejħu dan 
il-prinċipju ‘figura serpentinata’. Fil-prattika jfisser li 
l-figura hija organizzata fuq kurva li toqrob lejn forma 
ta’ ‘S’. Din il-forma kienet meqjusa mill-artisti Barokki 
bħala l-ogħla espressjoni tal-ġmiel u tal-moviment. 
Mhijiex sempliċiment kwistjoni dekorattiva. Il-linja 
serpentinata tagħti ħajja lill-figura u tagħmilha tidher 
qisha qed tiċċaqlaq. Tagħti l-impressjoni li l-Madonna 

L‑iskultur Żejtuni Xandru 
Farrugia.

113Soċjetà Santa Marija u Banda Re Ġorġ V – L-ImqabbaFesta 2026



mhijiex wieqfa fuq is-sħab, iżda li qiegħda tassew 
tielgħa lejn il-glorja tas-sema.

Hawnhekk tinsab waħda mill-akbar differenzi bejn 
il-vara tal-Imqabba u ħafna vari oħra tal-istess żmien. 
Il-moviment ma jinsabx biss fil-mantell jew fil-libsa 
iżda jinsab fil-kompożizzjoni kollha. Rasha tħares ’il 
fuq, l-ispallejn iduru ħafif, il-ġisem jitbandal b’mod 
eleganti, il-mantell jidher qisu qed jinqabad mir-riħ. 
Kollox jikkontribwixxi sabiex jinħoloq sens ta’ tlugħ 
glorjuż. 

Farrugia ma kienx qed jiskolpixxi mara wieqfa fuq 
pedestall. Kien qed jiskolpixxi l-misteru tal-Assunzjoni 
nnifsu.

Nota tal-awtur: l-analiżi tal-kompożizzjoni 
serpentinata u tal-moviment f’forma ta ‘S’ hija bbażata 
fuq osservazzjoni artistika tal-vara fid-dawl tal-
prinċipji tal-iskultura Barokka.

L‑anġli mal‑Assunta u l‑kompożizzjoni ta’ opra 
dinamika

Ħafna drabi l-osservatur ikun iffukat fuq il-figura 
prinċipali tal-Madonna u jinsa l-importanza tal-
ħames anġli li jdawruha (Troisi, 1835). Madankollu, 
dawn mhumiex element sekondarju; anzi, huma parti 
essenzjali mill-kompożizzjoni artistika u teoloġika tal-
opra. Skont il-kuntratt, Farrugia kellu joħloq ħames 
anġli: tnejn fuq quddiem, tnejn fuq wara u wieħed fil-
ġenb. Dan ma sarx biss għal raġunijiet dekorattivi.

L-anġli għandhom funzjoni viżiva importanti ħafna. 
Huma joħolqu bażi dinamika li minnha toħroġ il-
figura tal-Madonna. L-għajnejn tal-osservatur jibdew 
minnhom u gradwalment jitilgħu lejn il-figura ċentrali. 
B’hekk il-kompożizzjoni kollha tieħu forma piramidali 
li tmexxi l-ħarsa lejn il-qofol tal-opra.

Iżda hemm ukoll dimensjoni spiritwali. Fil-lingwa 
artistika Barokka, l-anġli spiss jirrappreżentaw il-ferħ 
tas-sema. Huma simbolu tal-glorja li qed tilqa’ lill-
Verġni Marija fil-Ġenna. Farrugia rnexxielu jagħtihom 
moviment naturali u espressjonijiet differenti li jagħmlu 
l-kompożizzjoni aktar ħajja. Huma qishom parti minn 
kor inviżibbli li qed jakkumpanja lill-Assunta fit-trijonf 
tagħha. Forsi proprju għalhekk, minkejja l-kobor tal-
vara, il-kompożizzjoni qatt ma tidher tqila jew statika. 
Kollox jidher qiegħed jiċċaqlaq, qiegħed jgħix, 
dinamiku.

Lejn l‑Imqabba: il‑vjaġġ trijonfali tal‑Assunta
Sakemm waslet l-aħħar ġimgħa qabel il-festa tal-

1836, l-entużjażmu kien laħaq il-quċċata tiegħu. Wara 
xhur ta’ ħidma fil-ħanut ta’ Mastru Xandru Farrugia, 
il-vara kienet lesta. Issa kien wasal il-mument li kienu 
ilhom jistennew l-Imqabbin kollha: il-wasla tal-Patruna 
tagħhom.

Fis-seklu dsatax, it-trasport ta’ vara titulari ma kienx 
sempliċi moviment ta’ opra artistika minn raħal għal 
ieħor. Kien avveniment li kien jinvolvi l-komunitajiet 

Iż‑żewġ anġli ta’ quddiem.

Iż‑żewġ anġli ta’ fuq wara.

L‑anġlu ta’ mal‑ġenb.

kollha li minnhom kienet tgħaddi l-purċissjoni. Kien 
festa fih innifsu.

Fiż-Żejtun, il-belt li rat titwieled il-vara, il-poplu 
ħa sehem b’entużjażmu kbir. It-toroq prinċipali ġew 
imżejna b’damask, fjuri, bnadar u dekorazzjonijiet. 
Inbnew arkati trijonfali u tħejjew iskrizzjonijiet li 
jfakkru l-ġrajja. Il-kronisti ta’ dak iż-żmien jiddeskrivu 
atmosfera li kważi tfakkar fil-festi kbar tad-dħul 
solenni ta’ prinċpijiet jew sovrani. Iżda f’dan, il-każ il-
protagonista ma kinitx persuna tad-dinja, iżda x-xbieha 
t’Omm Alla, Sultana mtellgħa s-sema.

Meta l-vara ħarġet għall-ewwel darba mill-ħanut 
ta’ Farrugia, dawk preżenti baqgħu mistagħġba bil-
ġmiel tagħha. Ħafna rawha għall-ewwel darba f’dak il-
mument. Kienet il-frott ta’ xhur ta’ stennija, il-frott tal-
ġenerożità tal-poplu Mqabbi, il-frott tal-ħila ta’ wieħed 
mill-aqwa skulturi Maltin ta’ żmienu.

U issa kienet lesta biex tibda l-vjaġġ tagħha 
f’purċissjoni twila lejn ir-raħal Patruna tiegħu

(Agius Caruana, 1836; Bonnici).

Il‑waqfa storika fil‑Knisja parrokkjali ta’ Ħal Għaxaq
Wieħed mill-episodji l-aktar interessanti fil-vjaġġ 

tal-vara huwa bla dubju l-waqfa tagħha f’Ħal Għaxaq. 
Dan il-fatt għandu valur simboliku kbir.

Kif għidna, l-Imqabbin kienu ħadu bħala mudell 
artistiku l-Assunta ta’ Mariano Gerada li sa dak iż-
żmien kienet diġà kisbet fama kbira. Issa, kważi tletin 
sena wara li kienet inħadmet il-vara Għaxqija, il-vara 
tal-Imqabba kienet se tgħaddi proprju minn quddiemha.

Il-kappillan ta’ Ħal Għaxaq, Dun Tumas Naudi, 
laqa’ l-vara u l-purċissjoni b’ġenerożità kbira. Il-
qniepen bdew idoqqu, il-Knisja parrokkjali nfetħet, 
il-vara daħlet fil-Knisja parrokkjali. Kien mument li 
llum nistgħu nqisuh bħala laqgħa simbolika bejn żewġ 
kapulavuri tal-iskultura Maltija. Minn naħa, l-opra ta’ 
Mariano Gerada. Min-naħa l-oħra, l-opra tal-istudent 
tiegħu Xandru Farrugia. Minn naħa, il-vara li kienet 
serviet bħala ispirazzjoni u, min-naħa l-oħra, il-vara li 
kienet se tibda l-istorja tagħha stess.

Nistgħu biss nimmaġinaw kemm kien impressjonanti 
dak il-mument. Żewġ Assunti. Żewġ komunitajiet. 
Żewġ kapitli importanti tal-arti reliġjuża Maltija 
magħquda għal ftit ħin taħt saqaf wieħed.

Wara l-waqfa solenni, il-purċissjoni kompliet il-
vjaġġ tagħha lejn il-Gudja u minn hemm lejn l-Imqabba.

Iżda l-akbar mument kien għadu ġej.

14 t’Awwissu 1836: jum li bidel l‑istorja tal‑Imqabba
Kull raħal għandu ġranet li ma jintesew qatt. Għall-

Imqabba, waħda minn dawk il-ġranet kienet bla dubju 
l-14 t’Awwissu 1836. Sa minn kmieni filgħodu, in-nies 
bdew jinġabru fit-toroq. Familji sħaħ ħarġu jilqgħu lill-
Patruna tagħhom. Ħafna kienu ilhom jistennew dan 
il-jum għal xhur sħaħ. Oħrajn kienu taw sehemhom 
fil-ġbir. Oħrajn kienu qattgħu sigħat jitolbu sabiex il-
proġett jirnexxi. Issa kulħadd kien qed jistenna l-istess 

mument. Meta dehret il-purċissjoni fil-bogħod, il-ferħ 
kien indeskrivibbli.

Il-qniepen bdew idoqqu. Instema’ l-isparar tal-unur. 
Il-banda daqqet marċi festivi. Il-folla nfexxet f’għajjat 
ta’ ferħ.

Dun Tumas Agius Caruana jikteb dwar dan il-jum 
b’emozzjoni li għadha tinħass wara 190 sena fil-kitba 
li ħallielna. Kienet ġurnata li fiha l-Imqabba kollha 
dehret magħquda (Agius Caruana, 1836; Bonnici). 
Sinjuri u ħaddiema, żgħażagħ u anzjani, irġiel, nisa u 
tfal; kulħadd ħareġ bi ħġaru. Kulħadd kien parti mill-
istess storja.

Meta l-vara daħlet fil-Knisja parrokkjali Mqabbija 
għall-ewwel darba, ħafna ma setgħux iżommu d-dmugħ 
tagħhom. Il-ħolma li kienet bdiet bħala proposta wara 
quddiesa kienet issa realtà.

Santa Marija kienet waslet fost uliedha, u kienet se 
tibqa magħhom għal dejjem.

Il‑vara li saret il‑qalb tal‑festa
Minn dak il-jum ’il quddiem, il-vara ma baqgħetx 

biss xogħol artistiku iżda saret il-qalb spiritwali tal-festa 
titulari. Kull sena, hekk kif joqrob il-15 t’Awwissu, il-
komunità Mqabbija terġa’ tgħix b’mod simboliku dak 
li ġara fl-1836. Il-ħruġ solenni tal-purċissjoni titulari, 
il-fjuri li jingħataw b’devozzjoni, il-banda li tilqagħha, 
ix-xemx li tbusilha ħaddejha, l-għajjat “Viva Santa 
Marija”. Kollox idur madwar il-preżenza tal-Assunta.

Tul is-snin, ġenerazzjonijiet sħaħ ta’ Mqabbin 
trabbew iħarsu lejn il-wiċċ seren ta’ Santa Marija. Xi 
wħud ħarsu lejha qabel ma telqu għall-gwerra, oħrajn 
talbuha għal żwieġhom, oħrajn fdawlha l-inkwiet tal-
familji tagħhom, oħrajn raddewlha ħajr għall-grazzji li 
rċevew. B’hekk il-vara saret verament aktar minn vara. 
Saret parti mill-memorja kollettiva tal-poplu, saret il-
punt fejn l-arti tiltaqa’ mal-fidi. Fejn l-istorja tiltaqa’ 
mal-identità. Fejn il-passat ikompli jgħix fil-preżent 
(Farrugia, 1998; programmi tal-festa).

Qabel Farrugia: il‑memorja tal‑vara l‑antika
Meta llum nitkellmu dwar il-vara titulari ta’ Santa 

Marija tal-Imqabba, huwa naturali li moħħna jmur 
immedjatament fuq il-kapulavur ta’ Xandru Farrugia. 
Madankollu, qabel l-1836 kienet teżisti vara oħra li 
għal ħafna snin serviet bħala ċ-ċentru tad-devozzjoni 
Marjana fil-parroċċa. Għalkemm illum dik il-vara tinsab 
fid-dell tal-fama tal-opra ta’ Farrugia, hija tfakkarna li 
l-imħabba tal-Imqabbin lejn Santa Marija ma bdietx 
fl-1836. Anzi, kienet proprju dik id-devozzjoni li 
wasslet sabiex il-poplu jixtieq opra aktar monumentali 
u artistika (Bonnici).

F’ċertu sens, il-vara l-antika kienet il-pedament li 
fuqu nbniet l-istorja kollha li ġiet wara. Kienet hi li 
akkumpanjat lill-komunità fil-bidu tagħha. Kienet hi li 
żammet ħajja d-devozzjoni lejn il-Madonna. U kienet 
hi li ħolqot ix-xewqa sabiex xi darba Santa Marija tal-
Imqabba jkollha vara li tkun waħda mill-isbaħ fil-pajjiż.

Meta nħarsu lejn ir-ritratt tagħha llum, m’għandniex 
narawha bħala opra sostitwita, iżda bħala kapitlu 
essenzjali fl-istorja tal-kult Marjan Imqabbi.

Il‑ħolma ta’ ġenerazzjoni ġdida: vara titulari 
mogħnija bil‑fidda

Kważi mitt sena wara l-wasla tal-vara ta’ Farrugia, 
l-Imqabba kienet qed tgħix perjodu ieħor ta’ prosperità 
u entużjażmu. Il-festa kienet kibret u d-devozzjoni lejn 
Santa Marija kienet aktar b’saħħitha minn qatt qabel. 
U bħal missirijiethom fl-1835, l-Imqabbin ta’ żmien 
il-Kappillan Dun Pawl Galea bdew jistaqsu lilhom 
infushom mistoqsija waħda: x’jistħoqqilha aktar il-
Patruna tagħna?

Minn din il-mistoqsija twieled wieħed mill-aktar 
proġetti artistiċi importanti fl-istorja moderna tal-
parroċċa. Il-ħolqien ta’ pedestall ġdid tal-fidda. Proġett 
li kellu jittrasforma kompletament il-preżentazzjoni 
tal-vara titulari u li kien jeħtieġ snin ta’ preparazzjoni, 
ta’ ġbir u ta’ sagrifiċċji.

Iżda fuq kollox, snin ta’ xhieda tal-imħabba 
lejn Santa Marija. Għaliex bħalma ġara fl-1835, il-
poplu reġa’ wieġeb b’ġenerożità straordinarja. Kull 
donazzjoni kienet parti minn opra li kellha tibqa’ 
għall-ġenerazzjonijiet futuri. Kull kontribuzzjoni 
kienet meqjusa rigal; kull sagrifiċċju, b’mod speċjali 
fiż-żmien iebes tal-gwerra, kien att ta’ devozzjoni lill-
Madonna (Bonnici).

Abram Gatt u l‑ġenju 
tad‑disinn

Wieħed mill-protagonisti 
ewlenin ta’ din il-ġrajja kien 
l-artist Karkariż Abram Gatt. 
Sal-lum, id-disinji tiegħu 
għall-pedestall u għall-
bradella huma meqjusa bħala 
xogħlijiet artistiċi ta’ livell 
għoli ħafna. Id-disinji juru ċar 
il-kwalità tal-kunċett artistiku 
tiegħu.

Abram Gatt ma ħasibx 
biss fuq struttura li żżomm il-vara iżda ħaseb fuq 
monument. Ħaseb fuq pedestall li jkun kapaċi jżid 
il-glorja tal-opra ta’ Farrugia mingħajr ma jisirqilha 
l-attenzjoni. Din kienet sfida delikata. Għaliex kif tista’ 
żżid ma’ kapulavur mingħajr ma tnaqqas minnu? Kif 
tista’ toħloq xogħol ġdid li jirrispetta xogħol li jkun ilu 
kważi mitt sena meqjum?

Gatt irnexxielu jagħmel dan b’eleganza notevoli. Il-
pedestall tiegħu jgħolli l-vara, jakkumpanjaha b’mod 
perfett, mingħajr ma jikkompeti magħha (Bonnici).

Minn Bormla għal Milan
Meta d-disinn tlesta, il-komunità Mqabbija ħadet 

deċiżjoni kuraġġuża. Il-manifattura tal-pedestall ġiet 
fdata lill-famuża ditta Antonio Ghezzi e Figlio ta’ Milan. 

Dan il-fatt fih innifsu juri l-ambizzjoni tal-proġett. F’dawk 
is-snin, Milan kienet waħda mill-kapitali artistiċi tal-
Ewropa. Li komunità żgħira Maltija tagħżel waħda mill-
aqwa ditti Taljani biex twettaq il-proġett tagħha kienet 
deċiżjoni li turi kemm l-Imqabbin kienu determinati li 
jagħtu lill-Patruna tagħhom l-aħjar possibbli.

Ir-riżultat finali kien wieħed li impressjona mhux 
biss lill-Imqabbin, iżda wkoll lil dawk kollha li rawh. 
Il-ħidma tal-fidda kienet eċċezzjonali, kull dettall ġie 
eżegwit b’attenzjoni kbira, kull ornament ġie maħdum 
bi preċiżjoni. Kull parti tal-pedestall kienet tixhed il-
livell għoli tas-sengħa li għalih kienet magħrufa d-ditta 
Milaniża (Bonnici).

11 t’Awwissu 1928: l‑inawgurazzjoni tal‑monument 
tal‑fidda u tal‑bradella l‑ġdida

Finalment waslet il-ġurnata tant mistennija: il-11 
t’Awwissu 1928. Dakinhar ġew inawgurati kemm il-
pedestall il-ġdid tal-fidda kif ukoll il-bradella l-ġdida, 
li tħallset minn Mikiel Zammit u Grazzja Inguanez. Il-
ġurnali tal-epoka ma naqsux mill-kliem ta’ tifħir.

Wieħed mill-ġurnali kiteb: “Tkun okkażjoni għall-
pubbliku biex jammira opra artistika li qamet il-flus. 
Minn kull fejn tħarsilha, din irnexxiet tassew” (ġurnal 
Malti, 11 t’Awwissu 1928, ikkwotat minn Bonnici, 
2005, p.118).

Dan juri li l-opra kienet meqjusa bħala avveniment 
artistiku ta’ importanza li kienet tmur lil hinn mill-
konfini tal-Imqabba. Il-ġurnal kien qed jistieden lill-
pubbliku Malti kollu biex jiġi jara dak li kien sar. Kien 

Abram Gatt

Il‑Pedestall tal‑Fidda.

Iskrizzjoni fil‑pedestall li juri min kien id‑disinjatur u fejn inħadem.

qed jippreżenta l-pedestall tal-fidda bħala xogħol li 
jistħoqqlu ammirazzjoni nazzjonali. Dan jgħid ħafna 
dwar il-livell artistiku li kien intlaħaq.

Probabbilment m’hemmx frażi li tiġbor aħjar l-istorja 
tal-pedestall tal-fidda minn dik li ġiet ippubblikata fil-
kitbiet ta’ dak iż-żmien: “Saret b’sagrifiċċji u b’impenn 
mill-akbar” (Bonnici, 2005, p. 118). Din hija sentenza 
sempliċi, iżda fiha hemm storja sħiħa. Storja ta’ familji 
li taw minn dak li kellhom, ftit jew ħafna; snin ta’ ġbir, 
ta’ devozzjoni, ta’ fidi u tama. Storja ta’ nies li emmnu 
li Santa Marija kien jixirqilha l-aħjar.

Il‑ħarsien tal‑kapulavur fl‑injam u l‑fidda matul 
is‑seklu għoxrin

Meta fl-1836 il-vara ta’ Santa Marija waslet fl-
Imqabba, il-poplu ħadha taħt il-kustodja tiegħu bħala 
wieħed mill-akbar teżori tal-parroċċa. Tul il-190 sena li 
għaddew minn dak iż-żmien, kull ġenerazzjoni ħasset 
id-dmir li tgħaddiha lill-ġenerazzjoni ta’ warajha 
fl-aħjar kundizzjoni possibbli. Għalhekk, flimkien 
mal-venerazzjoni u l-imħabba li dejjem gawdiet, il-
vara kienet ukoll suġġetta għal diversi interventi ta’ 
konservazzjoni u restawr li assiguraw il-preservazzjoni 
tagħha għall-futur.

L-ewwel intervent importanti ta’ żmienna sar 
fl-1966, meta l-vara ġiet indurata mill-ġdid. F’dik 
l-okkażjoni, benefattur ġeneruż ħallas għall-fjuretti tal-
ganutell li tqiegħdu fil-gastri tal-fidda li kienu saru sena 
qabel. Dan ix-xogħol kien parti minn programm usa’ 

Il‑Bradella li kienet inawgurata fil‑11 t’Awwissu 1928.

Mumenti qabel il‑kxif tal‑vara wara r‑restawr tal‑1966.

L‑ewwel ritratt uffiċċjali tal‑vara bil‑pedestall u l‑bradella l‑ġodda.

Il‑vara waqt li kienet qed tiġi aramata fil‑knisja fis‑snin 60.

u nġarret lejn il-Knisja parrokkjali. Kien mument li 
jfakkar dak li kien seħħ 150 sena qabel meta l-vara 
kienet waslet għall-ewwel darba miż-Żejtun.

Ftit snin wara l-intervent tal-1986 saru wkoll 
interventi oħra ta’ manutenzjoni u tisbiħ. Xi xquq li 
kienu dehru maż-żmien ġew indirizzati b’attenzjoni, 
filwaqt li l-anġli li jdawru s-sħab taħt il-Madonna 
ngħataw elementi protettivi ġodda sabiex jiġi assigurat 
li l-kompożizzjoni artistika tibqa’ soda u stabbli.

Tifkira siekta ta’ ġrajja tat‑Tieni Gwerra Dinjija 
fil‑pedestall tal‑fidda

Fl-1998 sar intervent ieħor ta’ natura differenti iżda 
ta’ importanza storika kbira. Il-vara ttieħdet għand 
l-espert Tarċisju Cassar sabiex jitnaddfu l-pedestall 
tal-fidda, is-sandli u l-istellarju tad-deheb. Matul dan 
ix-xogħol ittieħdet id-deċiżjoni li ma titneħħiex it-
tagħtina li tinsab fil-boċċa li hemm fin-nofs tan-naħa 
ta’ quddiem tal-pedestall. Din ma kinitx difett li forsi 
xi ħadd seta’ jaħseb li kien jeħtieġ tiswija, iżda tifkira 
siekta ta’ wieħed mill-aktar episodji traġiċi fl-istorja 
tal-Imqabba.

Waqt 
ir‑restawr 
tal‑1986 li 

kien fdat 
f’idejn 

Horace 
Farrugia.

ta’ manutenzjoni u tisbiħ li kellu l-għan li jżomm il-
livell artistiku u devozzjonali tal-opra hekk kif kienet 
tintiret minn ġenerazzjoni għal oħra.

Madankollu, wieħed mill-aktar interventi estensivi 
sar fl-1986, sena li fiha l-Imqabba ċċelebrat il-mija u 
ħamsin anniversarju mill-wasla tal-vara titulari fir-
raħal. Għal dik l-okkażjoni, il-kappillan Dun Willie 
Vella ressaq rikors quddiem il-Kurja Arċiveskovili 
sabiex jinkisbu l-permessi meħtieġa għal restawr 
ġenerali tal-induratura. Wara li ngħatat l-approvazzjoni 
meħtieġa, ix-xogħol ġie fdat lill-induratur magħruf 
Horace Farrugia tal-Imdina, li kien meqjus bħala 
wieħed mill-aqwa esperti fil-qasam tiegħu.

Ir-restawr tal-1986 ma kienx sempliċi induratura 
ġdida. Farrugia wettaq studju bir-reqqa tal-kuluri u tad-
disinji oriġinali sabiex l-opra terġa’ takkwista d-dehra 
li kienet maħsuba għaliha minn Xandru Farrugia. Il-
mant ġie mżejjen b’bordura elaborata, il-kuluri ġew 
irfinuti u msaħħa waqt li fuq il-libsa u l-mant ġew 
introdotti dekorazzjonijiet delikati ta’ fjuri u ornamenti 
li jagħtu lill-vara moviment u eleganza akbar. Il-velu 
ġie arrikkit b’disinji fini, filwaqt li l-anġlu u s-sħab taħt 
il-Madonna ġew indurati bil-fidda. Fl-istess żmien ġie 
restawrat ukoll l-istellarju tad-deheb, li wara tindif u 
rinnovament reġa’ kiseb il-luminożità tiegħu.

Din is‑sena: l‑40 anniversarju tal‑festa kbira tal‑1986
L-intervent tal-1986 kien milqugħ b’entużjażmu 

kbir mill-poplu tal-Imqabba fil-festa kbira li saret 
40 sena ilu. Meta l-vara reġgħet lura fir-raħal wara 
x-xogħol ta’ restawr fl-Imdina, il-komunità ċċelebrat 
l-avveniment b’festi u manifestazzjonijiet li juru kemm 
hija qawwija r-rabta bejn il-poplu Mqabbi u l-Patruna 
tiegħu. Il-vara twasslet sat-tarf ta’ Triq il-Belt Valletta, 
inkixfet fost entużjażmu kbir u mbagħad intrefgħet 

Il‑vara ħierġa mill‑Imdina wara r‑restawr tal‑1986.

It‑tagħtina li saret waqt l‑isplużjoni tal‑bomba fid‑9 t’April 1942.

Fil-fatt, dik it-tagħtina ġejja minn ġebla li kienet 
inqatgħet waqt l-isplużjoni tal-bomba li fid-9 t’April 
1942 laqtet il-Knisja parrokkjali tal-Imqabba. Għalhekk 
ġie deċiż li tibqa’ hemm bħala xhieda materjali tal-
ġrajja tal-gwerra u tas-sagrifiċċji li għadda minnhom ir-
raħal. Wara t-tindif kollu li sar, il-pedestall reġa’ kiseb 
id-dehra oriġinali tiegħu, iżda dik il-marka tal-istorja 
baqgħet f’postha bħala tifkira permanenti.

Dawn l-interventi kollha juru li l-vara titulari ta’ 
Santa Marija mhijiex biss opra artistika tas-seklu 
dsatax, iżda patrimonju ħaj li kull ġenerazzjoni tal-
Imqabba ħasset ir-responsabbiltà li tħares, tikkonserva 
u tgħaddi lill-ġenerazzjonijiet futuri. Huma wkoll 
xhieda ta’ kemm l-imħabba lejn il-Patruna ma waqfitx 
mal-ħolqien tal-vara, iżda kompliet tesprimi ruħha 
permezz tal-kura kostanti li ngħatat lil dan il-kapulavur 
tul kważi żewġ sekli.

Wirt ta’ fidi, arti u mħabba lejn Santa Marija
Meta fl-14 t’Awwissu 1836 il-vara ta’ Santa Marija 

daħlet għall-ewwel darba fil-Knisja parrokkjali tal-
Imqabba, ħadd minn dawk preżenti ma seta’ jobsor li 
kważi żewġ sekli wara kienet għadha se tkun il-qalba 
spiritwali u kulturali tal-komunità. Dak li għalihom 
kien il-milja ta’ ħolma, għalina llum huwa patrimonju 
prezzjuż li ġie mgħoddi minn ġenerazzjoni għal oħra.

Tul dawn il-190 sena, il-vara rat quddiemha l-istorja 
kollha tal-Imqabba moderna. Rat ġenerazzjonijiet 
jitwieldu u jmutu. Rat familji jinbnew u jikbru. Rat 
żminijiet ta’ ferħ u oħrajn ta’ prova. Rat gwerer, tibdil 
soċjali u trasformazzjonijiet li bidlu wiċċ il-pajjiż. 
Madankollu, hija baqgħet dejjem hemm, bħal omm li 
tilqa’ lil uliedha u tibqa’ tistenniehom lura.

Il-valur tagħha ma jinsabx biss fil-ġmiel artistiku 
li ħalla warajh Mastru Xandru Farrugia. Ma jinsabx 
biss fil-linja eleganti tal-kompożizzjoni tagħha, 
fil-moviment serpentinat tal-figura jew fil-ħila 
straordinarja tal-iskultur li rnexxielu jagħti ħajja lill-
injam. Lanqas ma jinsab biss fil-pedestall tal-fidda u 
fil-bradella li bihom ġiet mogħnija aktar tard. Il-veru 
valur tagħha jinsab fl-imħabba li biha kienet u għadha 
mħaddna mill-poplu Mqabbi.

Kull ġenerazzjoni ħalliet il-marka tagħha fuq 
din l-istorja. Il-ġenerazzjoni tal-1835 tat il-vara. Il-
ġenerazzjoni tal-1928 tat il-pedestall u l-bradella. 
Oħrajn wara ħadmu biex iseddquha, jirrestawrawha u 
jgħadduha lill-ġenerazzjonijiet tal-ġejjieni. Kull waħda 
minnhom żiedet kapitlu ġdid ma’ storja li għadha qed 
tinkiteb sal-lum. 

Ġenerazzjonijiet differenti. L-istess imħabba. 
L-istess devozzjoni. L-istess għan.

Hekk kif din is-sena l-komunità Mqabbija tfakkar 
il-190 anniversarju ta’ din l-opra straordinarja, il-
ħarsa tagħna tmur lura bi gratitudni lejn dawk kollha 
li għamluha possibbli, iżda fl-istess ħin ħarsitna tmur 
’il quddiem ukoll, lejn il-ġenerazzjonijiet futuri li se 
jkomplu jseddqu dan il-wirt. Għaliex il-vara titulari ta’ 
Santa Marija mhijiex biss tifkira tal-passat. Hija storja 
li għadha ħajja. Hija simbolu li għadu jgħaqqad. Hija 
xhieda tal-fidi ta’ poplu.

U sakemm fil-qalba tal-Imqabba jibqa’ jinstema’ 
l-għajjat ta’ “Viva Santa Marija!”, il-kapulavur ta’ 
Xandru Farrugia jibqa’ mhux biss monument tal-arti 
Maltija, iżda wkoll il-qalb tħabbat ta’ komunità li 
għal 190 sena sabet fil-Madonna l-għaqda, il-kburija u 
t-tama tagħha (Lia; Bonnici; Analiżi tal-awtur).

Viva Santa Marija!

F’din is-sena mad-daqq tas-sirena, 
hekk kif joqrob ix-xahar bla jixjieħ 
li jfakkarna f’ġrajjiet kbar minquxa 
f’demm ta’ poplu qalbien, jagħtik ġieħ,

ser infakkru mument ta’ kburija, 
monument ta’ skultur wild dal-ġens, 
opra t’arti li għaġġbet lil Malta 
u li qanqlet il-maqdes b’kull wens.

Bit-tħabrik ta’ Tumas żmien twil ilu, 
kappillan ta’ dar-raħal ta’ ħila, 
u bis-saħħa ta’ ħutna antenati, 
setgħet tasal din l-ifjen tifsila.

Għax bħall-iprem pitturi f’raħalna 
li ngawduhom f’palazz rikk fil-misraħ, 
u l-armar tant prezzjuż ġewwa t-toroq, 
li jpaxxina kuljum minn xħin jisbaħ,

tiġbed lejk poplu sħiħ, bik imsaħħar, 
li jgħannilek kull ħajr u foħrija, 
u jiffolla fit-toroq tar-raħal 
sa ma jilmaħ xbihetek smewwija.

Bħal djamant tixgħel fostna xbihetek, 
bħal brillant timla l-ġenna bla temma, 
bħal pendent tgħaqqad kollox f’katina, 
għax mingħajrek kull tama f’dilemma.

B’ħarstek fissa lejn sema kaħlani 
li dardarna bil-gwerer qattiela, 
b’kor ta’ vittmi w familji innoċenti, 
li żarithom il-mewt bħal ħalliela.

B’ħarstek fissa lejn bliet massakrati 
li sfaw mira tar-regħba, il-ħżunija, 
jew għax għotru s-sisien b’terremoti 
w radmu l-kotra f’sigħat t’agunija.

B’ħarstek fissa lejn artna, pajjiżna, 
li biddilna mill-qiegħ, l-għeruq tagħna, 
u li fgajna bil-bini bla heda 
u bid-dħaħen u l-ġenn li belagħna.

B’ħarstek fissa lejn dinja viljakka 
li ma taf bl-ebda ndiema w mistħija 
meta twebbel liż-żgħażagħ bid-droga 
u tgħabbihom bil-madmad tal-ħtija.

B’ħarstek fissa lejn nisa mitlufa, 
ma jafux itemmux l-istennija, 
għax m’hemm ħadd biex jurihom triq oħra 
għajr li jsikktu t-tektik tat-tarbija.

B’ħarstek fissa lejn min qata’ qalbu 
li jgħix ħajtu f’kull orjentazzjoni 
u qed jhewden jasalx jikkontempla 
li l-mewt biss tista’ tkun soluzzjoni.

B’ħarstek fissa f’uħud, minorenni, 
mifxulin mhux bl-istudju w l-iskola, 
’ma mbikkmin għax fis-skiet abbużati, 
imwerwrin minn kull ħarsa faċċola.

B’ħarstek fissa f’oħrajn qed jitfarfru, 
li minn sħabhom qed jiġu bbuljati 
hekk kif jidħlu ġo dinja tal-għaġeb 
li tlaqqagħhom ma’ mostri mmaskrati.

B’ħarstek fissa lejn ħbiebna immigranti, 
migdumin għax fuq xogħolhom sfruttati, 
bħax-xbejbiet li sa jbigħu ġisimhom 
w nisa mriegħda jokorbu stuprati.

B’ħarstek fissa lejn ħutna l-anzjani 
li tħallew f’abbandun mill-familja 
biex isibu r-refuġju fi ħdanek 
għaliex bik il-mifluġ jgħix, jirpilja.

B’ħarstek fissa lejn tfal sfortunati 
għax ma jsibu lil ħadd għal tgħanniqa, 
jew għax b’mard, jew għax tort tal-vjolenza, 
li nessiethom il-ġabra mixtieqa.

B’ħarstek fissa f’bnedmin solitarji 
għax telaqhom min ħabbhom għall-ġibda 
w minn farrett isir l-akbar kalvarju 
fit-traġitt sa ma jaslu għall-firda.

B’ħarstek fissa lejn dawk turufnati 
għax imċaħħda r-ritorn f’art twelidhom 
w jgħaddu xhur jekk mhux snin eżiljati, 
jistennew x’se jsir minnhom w uliedhom.

Itfa’ ħarstek ukoll O Madonna 
fuq il-merħla miġbura fl-Imqabba 
u fuq sħabna tan-nar ġol-għelieqi 
li din-namra jagħmluha bi mħabba

Lil hinn minn  
Kapolavur tal‑Arti Marjana

F’għeluq il‑190 sena tal‑vara titulari  
ta’ Santa Marija fl‑Imqabba (1836‑2026)

Stefano Ancilleri 

biex ipaxxu l-Maltin u t-turisti 
li minn kmieni jerħulha għal raħalna 
biex jassistu għall-aqwa spettakli 
li fl-Imqabba jagħmluna min aħna.

Itfa’ ħarstek ukoll fuq tal-banda 
li jferrħuna bid-daqq mużikali 
u bil-kant, bl-innijiet ġewwa l-pjazza 
u bil-marċi tassew trijonfali.

O Patruna w Sultana ħanina, 
Vittorjuża Omm ħelwa w speċjali, 
Inti l-leħħa fid-dalma tad-dinja, 
Inti l-qawwa tal-fidwa f’kull għali.

Mera tiegħek ix-xbieha ta’ Xandru, 
mara umli li ksibt l-akbar isem 
meta f’mewtek mal-qtajja’ tal-anġli 
tlajt fis-sema bir-ruħ u bil-ġisem.

Xbejba Verġni li lqajt lill-kbir Alla, 
xemx li ssaħħan bla taħraq bl-imħabba, 
ġawhra tiddi bħal kewkba fil-għoli, 
nilqgħuk fostna rebbieħa fl-Imqabba!

Ir-reffiegħa kull sena ħerqana 
biex jerfgħuk fuq spallejhom godlija, 
w aħna magħhom ngħannulek minn qalbna, 
Viva, Viva O Santa Marija!

Id-9 ta’ Lulju 2026

Triq l-Imqabba, Żurrieq
Mobile: 7904 6888

L-isbaħ mod 
kif niċċelebraw il-festa 

tal-PATRUNA TAGĦNA
SANTA MARIJA

hija billi nimlew il-knisja 
parrokkjali tar-raħal iddedikata 
LILHA fil-funzjonijiet li jsiru,

speċjalment 
fil-ġranet tat-tridijiet,

lejliet il-festa filgħaxija 
u għall-quddiesa tal-Paniġierku 

nhar il-festa filgħodu. 
Għalhekk nuru mħabbitna 
lejn il-Madonna ommna 

billi NATTENDU 
BI ĦĠARNA.

Lejn l-aħħar tas-snin 50 tas-seklu 20, inqalgħu inċidenti diversi drabi fl-irfigħ tal-vara nhar Santa Marija. 
L-irfigħ kien qed isir dejjem iktar goff u abbużiv, u b’tagħjir xejn dekoruż. B’hekk, il-festa titulari esterna, kif ukoll 
il-purċissjoni, ma saritx għal diversi snin. Fl-1960 intlaħaq ftehim li solva parti mill-inkwiet. Madankollu, xorta 
baqgħet ix-xewqa li r-reffiegħa tal-vara titulari nhar il-festa jkunu kollha lebsin il-mozzetta distintiva ħamra tal-
Fratellanza tas-Sagrament. Dik ix-xewqa twettqet nhar il-15 t’Awwissu 1976.

Sa nofs is-snin 50 tas-seklu 20, fil-purċissjoni titulari 
fl-Imqabba, l-vara kienet tintrefa’ minn rappreżentanti 
tat-tliet fratellanzi tal-parroċċa: erba’ fratelli tas-
Sagrament, tnejn tar-Rużarju u tnejn tal-Kunċizzjoni. 
Ir-reffiegħa tas-Sagrament kienu jkunu fuq quddiem 
lebsin il-mozzetta l-ħamra tal-fratellanza, filwaqt li 
dawk tal-Kunċizzjoni u tar-Rużarju kienu jkunu fuq 
wara tal-vara u kienu jilbsu l-mozzetta tal-fratellanza 
rispettiva tagħhom. Ma’ kull żewġ reffiegħa kien ikun 
hemm forċina: tnejn quddiem u tnejn wara.

Maż-żieda fil-piki bejn il-festi titulari u dawk 
sekondarji, fl-Imqabba bdew iseħħu 
inċidenti billi r-reffiegħa tal-vara fil-
purċissjoni titulari kienu miż-żewġ 
partiti tal-festa. Beda ħiereġ ċar li, 
fejn qabel kulħadd kien kuntent u 
kburi li jerfa’ fil-vara tal-Patruna tar-
raħal, dan issa ma kienx għadu l-każ. 
Sa minn dak iż-żmien, għalhekk, 
is-Soċjetà Santa Marija riedet li 
r-reffiegħa jkunu kollha partitarji tal-
istess Soċjetà.

Nhar Santa Marija tal-1956, fi 
dħul il-purċissjoni, inqala’ inkwiet 
fil-knisja minħabba li ntqal li l-vara titulari kienet 
intrefgħet b’mod goff u abbużiv. Is-sena ta’ wara, il-
purċissjoni saret imma mingħajr is-sehem tal-King 
George V Band Club (illum Soċjetà Santa Marija u 
Banda Re Ġorġ V) li f’seduta straordinarja qabel il-
festa ddeċieda li ma jiħux sehem minħabba l-abbużi 
li kienu qed iwasslu biex il-purċissjoni tiddeġenera 
f’tagħjir u diżordni.

F’jum il-festa titulari tal-1958, il-purċissjoni ma 
ħarġitx minħabba protesti u għagħa li nqalgħu fil-
knisja parrokkjali. Il-Pulizija battlet il-knisja min-nies, 
il-knisja ngħalqet (u damet magħluqa tlett ijiem), il-
baned żarmaw u l-festa spiċċat ħesrem għal xi s-7pm.

Il-ġurnal ta’ kuljum Il-Berqa tat-18 t’Awwissu 1958 

irrapporta li kien qed “[j]ingħad li l-partitarji ta’ Santa 
Marija la s-sena l-oħra u lanqas din is-sena ma ħadu 
ħsieb il-festa minħabba kwistjoni … li qamet is-sena 
l-oħra ftit qabel il-festa dwar liema fratellanza għandha 
terfa’ l-istatwa tal-Madonna fil-purċissjoni”.

Il-festi titulari tal-1959 u tal-1960 saru biss ġewwa 
u bla purċissjoni. Il-partitarji ta’ Santa Marija riedu 
jneħħu darba għal dejjem iż-żewġ reffiegħa tal-
Fratellanza tal-Kunċizzjoni.

L-1960 kienet is-sena li fiha l-King George V Band 
Club iċċelebra l-anniversarju tad-deheb mit-twaqqif 

tiegħu. Iċ-ċelebrazzjonijiet laħqu 
l-qofol tagħhom fuq diversi ġranet 
f’nofs Settembru 1960 b’festival tal-
kant, marċi, logħob tan-nar, quddiesa 
ta’ radd il-ħajr u l-kxif ta’ lapida fil-
każin li tbierket mill-Isqof Emmanuel 
Galea, Vigarju Ġenerali. F’diskorsi li 
saru ntweriet ix-xewqa li jintlaħaq 
ftehim dwar il-kwistjoni li kienet 
wasslet għal żewġ festi titulari bla 
purċissjoni.

Jidher li dik il-festa tal-każin tat 
spinta għal ftehim. Fl-1 t’Ottubru 

1960, is-Soċjetà Santa Marija għamlet talbiet lill-
Kurja tal-Arċisqof li kienu jinkludu li l-vara titulari 
“tiġi merfugħa fil-proċessjoni minn irġiel bil-konfratija 
bajda u mingħajr mozzetta, li jiġu magħżulin mis-
Soċjetà ta’ S. Marija” waqt li s-Soċjetà “tibqa’ tinsisti 
biex ’il quddiem l-istatwa fil-proċessjoni tiġi merfugħa 
esklussivament mill-Fratellanza tas-Sagrament, jiġifieri 
li r-reffiegħa jkunu jistgħu jużaw il-mozzetta distintiva 
tal-Fratellanza”.

Għaxart ijiem wara, il-King George V Band Club 
kien infurmat li l-Kurja approvat “bil-qalb” it-twaqqif 
ta’ Kumitat tal-Festa ta’ Santa Marija, presedut mill-
Kappillan, u li kellu “jaħdem id f’id mal-Kumitat tas-
Soċjetà ta’ Santa Marija”. L-vara kellha tintrefa’ fil-

Ħamsin sena mindu r‑reffiegħa 
tal‑Vara Titulari kollha bdew  

jilbsu l‑mozzetta l‑ħamra
John Zammit 

Sa mill-1960, is-Soċjetà 
Santa Marija qatt ma 
waqfet tinsisti mal-

awtoritajiet tal-Knisja, 
biex il-vara tituilari 

tintrefa’ minn fratelli 
lebsin il-mazzetta tas-

Sagrament.

purċissjoni minn individwi lebsin il-konfratija u bla 
mozzetta iżda magħżulin mill-Kumitat tal-Festa ta’ 
Santa Marija.

Hekk, il-festa esterna ta’ Santa Marija reġgħet bdiet 
issir fl-1961, u fis-snin ta’ wara, il-purċissjoni u l-irfigħ 
tal-vara titulari bdew igawdu dekor xieraq.

Kif diġà kien stqarr fl-1960, il-King George V 
Band Club xorta baqa’ jinsisti li r-reffiegħa tal-vara 
jkunu kollha lebsin il-mozzetta tal-Fratellanza tas-
Sagrament. Fit-30 ta’ Mejju 1976, saret talba lill-Kurja 
li minn dik is-sena ’l quddiem “il-vara ta’ Santa Marija 
… tiġi merfugħa minn fratelli lebsin il-mozzetta” kif 
normalment isir fil-purċissjonijiet fir-raħal. It-talba 
fakkret li “skont para. (iii) tal-ftehim tal-1 ta’ Ottubru 
1960, is-Soċjetà ta’ Santa Marija qatt ma waqfet li 
tinsisti mal-awtorità għal biex il-vara tiġi merfugħa 
minn Fratelli lebsin il-mozzetta tas-Sagrament.” Dik 
it-talba ntlaqgħet mill-Arċisqof fit-23 ta’ Ġunju 1976 u 
twettqet fil-fatt nhar Santa Marija ħamsin sena ilu.

B’hekk, l-inkwiet tas-snin 1950 dwar l-irfigħ u dwar 
il-fratellanza li kellha terfa’ l-vara fil-purċissjoni titulari 
fl-Imqabba spiċċa għalkollox fl-1976.

Fil-parroċċa ġara tagħna, il-Qrendi, Santa Marija 
wkoll tintrefa’ minn fratelli tas-Sagrament u din 
kienet il-prattika minn dejjem. Jidher li hemmhekk, 

qabel saret vara titulari, il-purċissjoni kienet issir bis-
Sagrament. B’hekk, il-prattika li l-purċissjoni titulari 
titmexxa mill-Fratellanza tas-Sagrament fil-Qrendi 
kompliet ukoll wara l-miġja tal-vara titulari ta’ Santa 
Marija, inkluż ir-reffiegħa tal-vara titulari bil-mozzetta 
tal-fratellanza.

Dan l-artiklu hu bbażat fuq ir-riċerka li għamlu 
l-Kan. Prof. Jonathan Farrugia u Carmen Lia B.Ed.
(Hons.), B.A. u li ppubblikaw:

•	 fl-artiklu tal-Kan. Prof. Farrugia ‘Tliet 
anniversarji marbutin mal-vara titulari ta’ Santa 
Marija’, fil-Programm tal-Festa ta’ Santa Marija, 
l-Imqabba, 2016, paġni 122-141, u

•	 fl-artiklu ta’ Carmen Lia ‘Festa kbira tal-każin fl-
1960’, fil-Programm tal-Festa ta’ Santa Marija, 
l-Imqabba, 1999, paġni 69-79.

Ħajr ukoll lil
•	 George Busuttil, li għamel it-talba tal-1976 u 

li kien il-President tal-King George V Band 
Club tul żewġ perjodi bejn is-snin 60 u 80, għal 
kjarifiki f’konverżazzjoni miegħu, u 

•	 Nikol Abdilla, ir-Rettur tal-Fratellanza tas-
Sagrament fil-Qrendi, għall-informazzjoni dwar 
il-prattika f’dak ir-raħal.

It‑talba biex titwettaq “ix‑xewqa assidwa” tas‑Soċjetà Santa 
Marija li minn dik is‑sena ’l quddiem “il‑vara tiġi merfugħa minn 

fratelli lebsin il‑mozzetta tas‑Sagrament”, milqugħa fit‑23 ta’ 
Ġunju 1976.

Il‑vara ta’ Santa Marija fil‑purċissjoni titulari fuq spallejn 
reffiegħa għall‑ewwel darba kollha lebsin il‑mozzetta l‑ħamra 

tal‑Fratellanza tas‑Sagrament, 15 t’Awwissu 1976.

Hekk kif ġie ffurmat il-kumitat tas-Sezzjoni 
Żgħażagħ Santa Marija fil-laqgħa tal-4 ta’ Settembru 
2003 u ġejt inkarigat nokkupa l-pożizzjoni ta’ 
Segretarju, flimkien ma’ sħabi bdejna noħolqu pjan bi 
programm ta’ attivitajiet li fuqu konna se nibbażaw il-
ħidma tagħna.

Fost l-ideat li nibtu kien hemm il-wirja tal-istatwi, li 
llum saret parti integrali mill-programm ta’ attivitajiet 
ta’ kull sena; is-Semana Santa, it-tkabbir tal-Marċ tal-
Aħħar Tridu li jiġbed lejn l-Imqabba kotra ta’ dilettanti 
tal-festi Maltin, il-Presepju Ħaj u fost l-oħrajn skambju 
kulturali ma’ għaqda żagħżugħa minn pajjiż Ewropew 
li għandu l-istess kultura u valuri bħalna.

Tul is-sena 2003 u 2004 bdiet ħidma marbuta 
mal-proċess amministrattiv sabiex stajna nsibu 
organizzazzjoni li magħha stajna nibnu rapport tajjeb 
u nagħmlu skambju effettiv kif ukoll jibda x-xogħol 
fuq l-applikazzjoni mal-Aġenzija tal-Unjoni Ewropea 
responsabbli għal dawn il-proġetti.

Fl-2004 beda l-proċess tal-applikazzjoni u minn 
numru ta’ għaqdiet minn madwar l-Ewropa ġie deċiż 
li l-iskambju jsir mal-ACLI ta’ Cirò mir-reġjun tal-
Calabria fl-Italja. Din l-għaqda b’għeruq Kattoliċi 
b’saħħithom tieħu sehem sħiħ fil-festi li jsiru mill-
Knisja Kattolika ġewwa Cirò u Cirò Marina. Għalhekk 
ġie deċiż li jsir skambju fejn iż-żgħażagħ tat-Titular 
imorru ġewwa Cirò għall-festa tal-Madonna tal-Karmnu 
ġewwa Cirò li ssir f’Lulju filwaqt li ż-żgħażagħ Taljani 
jiġu għall-festa Titulari tal-Imqabba, Santa Marija.

Bdew diskussjonijiet bejn iż-żewġ għaqdiet sabiex 
jibda l-proċess ta’ applikazzjoni mal-Unjoni Ewropea. 
Roberto Paletta f’isem l-ACLI Cirò u jien, Nicholas 
Baldacchino, f’isem is-Sezzjoni Żgħażagħ Santa 
Marija, Mqabba, wasalna għall-ftehim li kellhom jiġu 
mill-Italja grupp ta’ żgħażagħ li kienu ser jieħdu sehem 
fi programm ta’ attivitajiet madwar il-Festa ta’ Santa 
Marija mit-13 sad-19 t’Awwissu 2005. Dan l-iskambju 
ngħata t-titlu: “Learning from each other as Citizens 
of Europe through Culture and our Traditions”. 
Kien miftiehem li grupp mis-Sezzjoni Żgħażagħ Santa 
Marija kellu jmur ġewwa Cirò f’Lulju tas-sena ta’ wara 
għall-festa tal-Madonna tal-Karmnu.

Wara ħafna arranġamenti sabiex isiru t-titjiriet, 
l-akkomodazzjoni u jiġi mfassal programm ta’ 

attivitajiet jaqbel mat-tema tal-proġett, wasal il-jum 
tat-12 t’Awwissu fejn grupp ta’ żgħażagħ waslu ġewwa 
l-gżira sabiħa tagħna tard bil-lejl.

Mal-ewwel opportunità, l-għada filgħodu l-grupp 
ta’ żgħażagħ mill-ACLI Cirò u dawk tas-Sezzjoni 
Żgħażagħ Santa Marija, Mqabba, sabu ruħhom ġewwa 
l-pjazza ewlenija ta’ raħalna u hemm, fost avvenimenti 
diversi, baqgħu mistagħġba bl-arti kbira li kienet qed 
iżżejjen ir-raħal f’forma ta’ armar, il-Każin tas-Soċjetà, 
il-Knisja ddedikata lill-Assunta kif ukoll binjiet oħra 
importanti fir-raħal tagħna. Fl-ewwel ġurnata ta’ 
skambju bejn iż-żgħażagħ saru preżentazzjonijiet, 
ittellgħet wirja fuq l-Imqabba bil-parteċipazzjoni tal-

20 Sena mill‑Ewwel u l‑Uniku  
Skambju Kulturali f’Raħalna

Nicholas Baldacchino 

Waqt waħda mill‑Ice Breaker Games.

Il‑parteċipanti mis‑Sezzjoni Żgħażagħ flimkien mal‑partecipanti 
ta’ ACLI.

grupp kollu, team building, mawra ġewwa l-Imdina 
u aktar tard il-Marċ tal-Aħħar Tridu tal-Assunta bis-
sehem tal-grupp kollu.

Fil-jiem ta’ wara, l-iskambju żvolġa f’diskussjonijiet 
u ħidma diretta fil-festa tant li ż-żgħażagħ ħadu sehem 
b’mod sħiħ fil-preparamenti ta’ lejlet il-festa kif ukoll 
nhar il-Vġili tal-Assunta. Esperjenza unika, speċjalment 
għall-grupp minn Cirò li ħa sehem sħiħ fil-marċi brijużi, 
fl-armar u l-preparamenti, il-funzjonijiet liturġiċi kif 
ukoll il-purċissjoni ta’ nhar il-Festa. Għalkemm hemm 
ħafna similitudnijiet bejn iż-żewġ nazzjonijiet, xorta 
waħda ħarġet id-diversità ta’ bejnietna u permezz 
ta’ din l-attività unika setgħu japprezzaw il-ħidma u 
s-sagrifiċċji kbar li jsiru minn dilettanti li għandhom 
imħabba kbira lejn l-Assunta u l-Festa tagħha.

L-aħħar jiem ta’ din l-ewwel parti tal-iskambju 
kienu kkaratterizzati b’attivitajiet varji ġewwa 
Għawdex, il-Belt Valletta u l-Imqabba fejn ġew 
diskussi u esperjenzajna b’mod dirett il-kultura, l-arti, 
it-tradizzjonijiet, is-snajja’, il-folklor u kif dawn il-
karatteristiċi uniċi ta’ pajjiżna jagħtuna identità unika 
iżda li xorta nagħmlu parti minn Ewropa li tgħaqqad.

Wara din l-esperjenza unika li seħħet Malta, 
għamilna ħbieb ġodda, tgħallimna minn xulxin u stajna 
verament nagħrfu l-kuntest ta’ għaqda Ewropea li 
joħolqu dawn l-iskambji.

Sabiex l-iskambju jkun komplut, bdiet ħidma ta’ 
organizzazzjoni u xogħol amministrattiv sabiex grupp 
mis-Sezzjoni Żgħażagħ seta’ jmur ġewwa Cirò fil-
Calabria sabiex inkomplu nsaħħu l-għaqda bejn iż-
żewġ għaqdiet u rħula waqt il-Festa tal-Madonna tal-
Karmnu ġewwa Cirò Marina.

Fil-fatt, nedejna programm ta’ attivitajiet u beda 
l-vjaġġ lejn l-Italja nhar l-10 ta’ Lulju 2006. Grupp ta’ 
sittax-il żagħżugħ mis-Soċjetà tagħna qattgħu sebat 
ijiem ġewwa Cirò u Cirò Marina fejn saret interazzjoni 
sħiħa man-nies tal-lokal, saru avvenimenti marbuta 
mat-tradizzjoni, il-kultura u l-ikel tradizzjonali tal-
Calabria.

Saru laqgħat u workshops dwar it-Tradizzjonijiet 
u l-Kultura li tagħti l-identità lill-popli li flimkien 
nagħmlu Ewropa waħda. Il-grupp iltaqa’ mal-Assessur 

tar-Reġjun tar-Reggio Calabria, li laqagħna ġewwa 
l-Palazz tar-Reġjun ġewwa Catanzaro, u ħa sehem sħiħ 
fil-festa tal-Madonna tal-Karmnu.

Wara l-mawra ġewwa l-Italja, il-grupp ta’ żgħażagħ 
Mqabbin mhux biss kellu esperjenza unika fejn 
tgħallem ħafna dwar l-identità tagħna bħala Maltin 
imqabbla ma’ dik Taljana u kif għandna naċċettaw 
kulturi u tradizzjonijiet diversi minn tagħna. Nibtet 
enerġija ġdida f’dan il-grupp ta’ żgħażagħ li raw fis-
Sezzjoni Żgħażagħ Santa Marija organizzazzjoni li 
minnha setgħu jikbru u jieħdu esperjenzi uniċi.

Wara li ddaħħlu r-rapporti finali tal-iskambju, 
l-EUPA sejħet għar-rappreżentanti mill-kumitat tas-
Sezzjoni Żgħażagħ u infurmathom li dan l-iskambju li 
kien sar kien fost dawk li ġew rikonoxxuti u li kien 
se jintuża bħala eżempju għal għaqdiet futuri li xtaqu 
japplikaw għal skambju simili.

Għaddew għoxrin sena minn dan l-iskambju u dawk 
kollha li ħadu sehem b’mod dirett jew esperjenzaw 
dan l-avveniment uniku għadhom sal-lum isemmuh 
u jfakkru din l-inizjattiva. L-iskambju kulturali, li 
huwa l-ewwel wieħed li sar minn żgħażagħ Mqabbin 
u li jibqa’ l-uniku wieħed sal-ġurnata tal-lum, huwa 
xhieda li din is-Soċjetà tibqa’ l-unika u l-aqwa eżempju 
ta’ suċċessi prestiġjużi li għollew isem l-Imqabba u 
l-Patruna tagħha, Santa Marija.

Waqt preżentazzjonijiet ta’ tifkira.

Waqt briju organizzat f’waħda mill‑attivitajiet.

Il‑parteċipanti mis‑Sezzjoni Żgħażagħ ġewwa l‑ajruport ta’ Malta.

Ħafna pijunieri sa minn żmien ilu għamlu l-festa tal-Patruna tal-Imqabba magħrufa wkoll għan-nar mill-
aqwa f’Malta u barra

Il-Festival Internazzjonali Malti tal-Logħob tan-Nar 
kien beda kmieni fis-snin 2000 b’wirjiet minn fabbriki 
tal-logħob tan-nar Maltin u barranin fil-Port il-Kbir. 
Fl-2006, il-Festival għall-ewwel darba ħa l-forma ta’ 
kampjonat internazzjonali. Bi tradizzjoni tant twila 
u b’isem mill-aqwa għall-kwalità tal-logħob tan-nar, 
l-Għaqda tan-Nar Santa Marija tal-Imqabba ħadet sehem 
fil-Festival mill-bidu nett tiegħu u daħlet għall-ewwel 
kampjonat flimkien ma’ żewġt ikmamar tan-nar oħra 
Maltin u tlieta oħra barranin, kollha ta’ kalibru għoli.

L‑ewwel għaqda li bdiet il‑wirjiet sinkronizzati
Fis-snin ta’ qabel, l-għaqda tagħna kienet ħadet 

reputazzjoni mill-aqwa u mistħoqqa fl-organizzazzjoni 
ta’ spettakli tal-logħob tan-nar. Mill-1997, kienet l-ewwel 
għaqda tan-nar li bdiet ittella’ spettaklu tal-logħob tan-
nar sinkronizzat mal-mużika lejlet il-festa tal-Imqabba. 

L-Għaqda tan-Nar Santa Marija tal-Imqabba bdiet 
ukoll tuża teknoloġiji ġodda ħalli ttejjeb il-wirjiet 
tagħha u kienet l-ewwel waħda f’Malta li użat sistema 
kompjuterizzata; dan sar fil-festa Titulari tal-2005. Aktar 
tard fl-istess sena, intgħażlet biex tagħti l-wirja tal-logħob 
tan-nar fl-ikla uffiċjali tar-Reġina Eliżabetta fl-ewwel 
summit tal-Commonwealth li sar f’Malta.

Kampjonat akkanit bejn għaqdiet Maltin u barranin
L-ewwel kampjonat internazzjonali Malti tal-logħob 

tan-nar kien jikkonsisti fi spettaklu pirotekniku b’logħob 
tan-nar varjat sinkronizzat mal-mużika b’sistema 
kompjuterizzata fil-Port il-Kbir. Kien iġġudikat minn 
erba’ ġurati barranin, kollha esperti tal-logħob tan-nar.

Daħlu għal dan l-ewwel kampjonat Malti: 
•	 l-Għaqda tan-Nar Santa Marija tal-Imqabba, 
•	 l-Għaqda tan-Nar San Mikiel ta’ Ħal Lija, 
•	 is-Soċjetà Piroteknika 15 t’Awwissu tal-Mosta u 

l-għaqdiet tan-nar barranin 
•	 Orzella Fireworks mill-Italja, 
•	 Luso Pirotecnia mill-Portugall u 
•	 Jubilee Fireworks mill-Ingilterra.

Il-ħidma kbira tal-għaqda tagħna għal dak il-
kampjonat involviet ħafna nies. Ix-xogħol mhux biss 
kien kollu xogħol id-dilettanti tan-nar ta’ Santa Marija 
tal-Imqabba imma kien jinkludi ħafna innovazzjonijiet u 
oriġinalità li damu ferm ma ġew riprodotti minn xi ħadd 
ieħor.

F’kampjonat mill-aktar akkanit, nhar id-29 t’April 
2006, l-għaqda tan-nar tagħna tellgħet wirja mill-aqwa 
bit-tema ‘Dancing Stars Over the Water’ – wirja li saħħret 
il-Port il-Kbir bil-kuluri, bl-oriġinalità u bl-innovazzjoni. 
Il-kampjonat kompla l-għada.

Rebbieħa tal‑vot tal‑ġurija esperta internazzjonali u 
tal‑pubbliku

Nhar l-1 ta’ Mejju 2006 tħabbru r-riżultati fost 
stennija kbira mill-għaqdiet kompetituri fil-kampjonat, li 
kollha kienu għamlu l-almu tagħhom. Iżda l-Għaqda tan-
Nar Santa Marija tal-Imqabba

•	 rebħet il-premju għall-aqwa prodott oriġinali, 
•	 rebħet il-kategorija tal-aqwa koreografija, 
•	 rebħet dik tal-aqwa sinkronizzazzjoni, 
•	 rebħet saħansitra l-vot tal-opinjoni pubblika, u fuq 

kollox 
•	 rebħet il-vot tal-ġurija ta’ esperti internazzjonali.

L‑għoxrin anniversarju minn meta  
l‑Għaqda tan‑Nar Santa Marija  

tal‑Imqabba rebħet l‑ewwel  
kampjonat Malti tal‑logħob tan‑nar

John Zammit 

Mumenti mill‑ispettaklu li bih l‑Għaqda tan‑Nar Santa Marija 
tal‑Imqabba saħħret il‑Port il‑Kbir bl‑innovazzjoni u bl‑oriġinalità 
fl‑ewwel Kampjonat Malti tal‑Logħob tan‑Nar fid‑29 t’April 2006 ‑ 

Ritratt: Melvin Degiorgio.

Ir-rappreżentanti tal-Għaqda ġew ippreżentati bl-
Aggregate Shield biex hekk l-Għaqda tan-Nar Santa 
Marija tal-Imqabba kienet l-ewwel waħda li naqqxet 
isimha fuq din ix-shield bħala l-ewwel rebbieħa tal-
ewwel kampjonat Malti tal-logħob tan-nar.

Ferħ kbir u ċelebrazzjonijiet
Dan l-unur qawwi ntlaqa’ b’ferħ kbir mill-partitarji 

ħdejn is-sede tas-Soċjetà Santa Marija hekk kif twassal 
l-Imqabba f’dak l-1 ta’ Mejju filgħaxija. Kien ċelebrat 
ukoll b’marċ il-Ħadd ta’ wara u mogħti għarfien fil-mezzi 
tax-xandir u l-istampa.

B’dak ir-rebħ, l-għaqda tagħna kisbet id-dritt li tagħlaq 
il-Festival Malti tas-sena ta’ wara u, fuq kollox, rebħet 
id-dritt li tirrappreżenta lil pajjiżna f’kompetizzjoni 
barra minn Malta. Hekk għamlet is-sena ta’ wara meta 
kkompetiet għall-ewwel darba barra minn xtutna fil-
Kampjonat Dinji tan-Nar Caput Lucis f’Ruma. U rebħet 
f’Ruma wkoll.

Dawn l-unuri għall-għaqda tagħna, għal raħalna u 

għal pajjiżna kienu possibbli biss bis-sehem tal-ħafna 
pijunieri li sa minn żmien ilu għamlu l-festa tal-Patruna 
tal-Imqabba magħrufa wkoll għan-nar mill-aqwa f’Malta 
u barra.

Mumenti miċ-ċelebrazzjonijiet tar-rebħ tal-Kampjonat 
tan-Nar ‘Caput Lucis’ fl-2006

Ir‑rappreżentant tal‑Għaqda tan‑Nar Santa Marija tal‑Imqabba 
Ronald Zammit jirċievi l‑premju tal‑ewwel Kampjonat Malti 

tal‑Logħob tan‑Nar mingħand il‑Ministru dak iż‑żmien 
responsabbli għat‑turiżmu, l‑arti u l‑wirt kulturali, Francis Zammit 

Dimech.
L‑Aggregate Shield tal‑Kampjonat Malti tal‑Logħob tan‑Nar li 

l‑Għaqda tan‑Nar Santa Marija tal‑Imqabba għandha l‑unur kbir li 
kienet l‑ewwel waħda li naqqxet isimha fuqha.

X.Farrugia Str Mqabba 

South Glam : makeup store 

Southglam.mt 

❖ Makeup 
❖ Gifts 
❖ Gift boxes 
❖ Candles 
❖ Accessories 
❖ Makeup service 

 
❖ Maybelline 
❖ Revlon 
❖ Technic 
❖ Revolution 
❖ Evagarden 
❖ Makeup Factory 
❖ Golden Rose 
❖ Martinelia 
❖ Ancient Wisdom 
❖ Filodoro 
❖ ..... 

Daħla
Sena ilu tajna daqqa t’għajn lejn il-kontenut tal-

pitazz li jiġbor fih il-konsulti li saru bejn l-1837 u 
l-1858 mill-Fratellanza tas-Santissmu Sagrament 
imwaqqfa fil-parroċċa tal-Imqabba. Issa jmiss li naraw 
il-bqija tal-konsulti li jinsabu fl-istess pitazz li jaslu sa 
tmiem is-seklu. Għal darb’oħra, dawn il-konsulti jidhru 
li kienu meqjusin bħala grupp awtonomu għaliex mill-
ewwel konsulta li saret fis-seklu 20, fis-sena 1900, in-
numerazzjoni terġa’ tibda min-numru 1. Din id-darba 
dak li jidher li jgħaqqad il-konsulti flimkien huwa 
l-isem ta’ Pasquale Caruana li jissemma għall-ewwel 
darba fit-tielet konsulta u jibqa’ jissemma dejjem. 

In-numru tal-konsulti huwa ferm inqas minn dak li 
rajna s-sena l-oħra, għax b’kollox hemm biss tlettax-
il waħda. L-informazzjoni indiretta li toħroġ minnhom 
tindika li l-qagħda finanzjarja tal-Imqabbin kienet 
qed titjieb f’dan iż-żmien, u dan nifhmuh l-ewwel 
u qabel kollox mill-prezz tal-annwalità li jogħla 
b’mod konsiderevoli, kif ukoll mill-prezz tal-multi li 
kellhom jitħallsu mill-fratelli u s-sorelli li kienu jfallu 
dmirijiethom, li wkoll għola kemm-il darba.

L-aktar konsulta dettaljata, li tagħti l-impressjoni 
li kienet timmarka viżjoni ġdida, hija l-aħħar waħda li 
saret fis-seklu 19, li bdiet nhar it-22 ta’ Lulju 1894 u 
tkompliet nhar id-19 t’Awwissu tal-istess sena. Waqt li 
l-minuti tal-konsulti l-oħra huma twal madwar paġna, 
il-minuti ta’ din il-laqgħa erba’ paġni u fiha, bħalma se 
naraw jittieħdu xi deċiżjonijiet importanti.

Is‑snin u l‑ismijiet
It-tlettax il-konsulta tat-tieni nofs tas-seklu 19 

saru fuq medda ta’ tlieta u tletin sena, bejn it-28 ta’ 
Ġunju 1861 u d-19 t’Awwissu 1894. Is-snin li fihom 
saru kienu l-1861, 1864 (1 ta’ Jannar), 1866 (17 ta’ 
Ġunju u 16 ta’ Diċembru), 1868 (15 ta’ Marzu u 21 
ta’ Ġunju), 1869 (21 ta’ Frar), 1872 (21 ta’ Lulju, 17 
ta’ Novembru), 1875 (21 ta’ Novembru), 1889 (25 ta’ 
Marzu), 1891 (15 ta’ Frar) u 1894. Bħalma jidher, il-
frekwenza kienet waħda irregolari ħafna għax insibu 
snin li fihom saru aktar minn konsulta waħda, u darba 
nsibu erbatax-il sena li fiha ma hemm irreġistrat xejn. 
F’dan il-perjodu l-Imqabba kellha tliet kappillani: Dun 
Vinċenz Schembri, Dun Franġisk Vella u Dun Karm 

Bugelli. Il-minuti ta’ waħda mill-konsulti ġew iffirmati 
minn Dun Ġużepp Mifsud, li kien il-viċi fi żmien Vella. 
L-aktar kappillan fost dawn li dam fil-kariga kien Dun 
Franġisk Vella (1863-1893), u għaldaqstant il-firma 
tiegħu hija l-aktar waħda li tidher. Fi żmienu saru ħafna 
mil-laqgħat, u fi żmienu wkoll kien hemm dak l-interim 
ta’ erbatax-il sena ta’ silenzju, li warajh għamel laqgħa 
waħda biss oħra, fl-1891, sentejn qabel spiċċa.

Bħala uffiċċjali nsibu l-ismijiet ta’ Innoċenz Zammit, 
li jissemma bħala Prokuratur fit-tieni laqgħa (1864), 
imbagħad hemm Mikiel Zammit li rriżenja fl-1866, 
Baskal Caruana li kien elett fl-1866, fl-1868, irriżenja 
fl-1872 u reġa’ ġie elett fl-1875 fejn baqa’ sal-1889, 
Mikiel Caruana (1872-1875), Manwel Tabone (elett 
fl-1889 u rriżenja fl-1894) u fl-aħħar Dun Lawrenz 
Zammit (elett fl-1894).

Il-kariga ta’ Assistent Prokuratur żammewha 
Innoċenz Farrugia, li ħa post Ġanni Zammit fl-1861, 
Ġużeppi Mallia (1866), Mikiel Caruana (1868), Nikola 
Zammit (1875), Baskal Caruana (1889) u Mikiel Mifsud 
(1894). Minn 1894 inħolqot il-kariga tat-tieni assistent 
u l-ewwel wieħed li kopriha kien Nikola Scicluna.

Is-segretarji tal-Fratellanza li jissemmew huma 
tnejn biss: id-Djaknu Salvu Schembri (1864) u Dun 
Ewġenju Mallia (1894).

L-ismijiet tal-konsulturi li jissemmew f’dawn is-
snin huma Ġużeppi Cremona, Ġanni Baldacchino u 
Franġisk Mallia li rriżenjaw fl-1861 u flokhom laħqu 
Mikelanġ Galea, Ġanni Mifsud, Anton Gauci u Indrì 
Zahra li żamm il-kariga minn qabel; fl-1868 nafu li 
Anton Gauci, Indrì Galea u Mikelanġ Galea kienu 
għadhom hemm u magħhom ingħaqad Innoċenz 
Zammit; fl-1875 insibu li Zammit, u Galea kienu 
għadhom konsulturi u magħhom daħlu Ġużeppi u 
Mikiel Caruana.

Bħalma kien il-każ qabel, il-minuti jġibu l-firma 
tal-kappillan pro tempore, ħlief fil-każ tal-konsulta li 
saret fil-21 ta’ Novembru 1875 meta ffirma l-viċi Dun 
Ġużepp Mifsud.

Ma jidhirx li f’dawn is-snin qatt saret xi reviżjoni 
tal-kontijiet, bħalma kien sar fis-snin ta’ qabel kemm-il 
darba.

Mill‑ħajja tal‑Fratellanza 
tas‑Santissmu Sagrament 
tal‑Imqabba fis‑Seklu 19

It‑tieni parti
© Rev. Prof. Jonathan Farrugia 

Deċiżjonijiet dwar prattiċi
F’dawn il-paġni nsibu reġistrati xi deċiżjonijiet li 

ttieħdu li jagħtu struzzjonijiet dwar kif kellhom isiru xi 
prattiċi mill-fratelli.

L-ewwel indikazzjoni li nsibu ġejja mill-1861 u 
titratta l-mod kif kellu jinġarr il-baldakkin, imsejjaħ 
“il nuovo” waqt il-purċissjonijiet ta’ Corpus u tal-
Għid. Dan id-dettall jurina li din is-sena, jew ta’ 
qabilha l-Fratellanza akkwistat baldakkin ġdid għall-
purċissjonijiet. Minn din is-sena tnejn minn dawk li 
jġorruh kellhom ikunu konsulturi, filwaqt li l-oħrajn 
(probabbli erba’ oħra, peress li l-baldakkin is-soltu 
jinġarr minn sitta min-nies) kellhom ikunu “semplici 
fratelli” jiġifieri membri tal-Fratellanza, imma mhux 
fil-kumitat.1

Struzzjoni oħra ġejja minn Diċembru tal-1866, 
u din titratta kif kellha titwassal l-aħbar tal-mewt ta’ 
xi fratell jew sorella. Hawn naqra li ġie deċiż li meta 
jmut xi ħadd fost il-membri, sew irġiel kif ukoll nisa, 
xi ħadd mill-qraba kellu jinforma lill-Prokuratur biex 
dan imbagħad iwassal l-aħbar lill-membri kollha, li 
kellhom l-obbligu jieħdu sehem fil-funeral.2 Fl-1891 
ittieħdet deċiżjoni oħra rigward dan: minn dik is-sena 
’il quddiem meta jmutu l-fratelli jew is-sorelli, l-avviż 
lill-membri kellhom kellu jitwassal minn persuna tkun 
min tkun, anke xi ħadd li mhux membru (“l’avvisar dei 
Fratelli per qualunque morto o morta sarebbe fatto da 
qualunque persona anche estranea secondo il caso, e 
non dal Procuratore nè dall’Assistente come il solito”3).

Regolamenti oħra marbuta mal-funerali tal-fratelli u 
s-sorelli ġejjin minn żewġ konsulti oħra. Mill-konsulta 
tal-1869 nafu li ntlaħaq ftehim li meta jmut fratell 
kellu jintrama l-istendard is-sekond tal-Fratellanza, u li 
dawk li jimxu mal-katavru kellhom jingħataw xemgħa 
żgħira.4 Fl-1872 waqt konsulta li saret fis-sagristija 
tal-knisja ġie stabbilit li fil-funerali l-fratelli kellhom 
jakkumpanjaw il-katavru f’żewġ fillieri waqt li s-sorelli 
kellhom jimxu f’erba’ fillieri;5 dan itina x’nifhmu li 
jista’ jkun kien hemm aktar nisa membri milli rġiel.

Fl-1869 ġie deċiż ukoll li biex jidħol fratell ġdid 
fil-Fratellanza kien biżżejjed ikolli l-approvazzjoni 
tal-kappillan, tal-prokuratur u tal-konsulturi;6 minn 

dak li hemm miktub qabel ma jidhirx li kien hemm 
struzzjonijiet ċari dwar min seta’ jidħol; forsi minn din 
is-sena bdiet tingħata aktar attenzjoni biex il-membri 
jkunu nies ta’ kondotta tajba.

Ħlasijiet u pieni
Is-settur li l-aktar insibu dettalji fuqu, u li fih naraw 

żvilupp notevoli, huwa dak tal-flus, u dan nifhmuh 
mid-dettalji li jingħataw dwar il-ħlasijiet tal-annwalità 
tal-fratelli u l-multi li kellhom iħallsu meta jonqsu 
minn dmirhom.

Rigward il-ħlas tal-annwalità, fl-1 ta’ Jannar 1864 
ġie deċiż li minn ħdax-il tarì fis-sena, is-somma kellha 
titla għal xelin fis-sena, filwaqt li l-ħlas tas-sorelli kellu 
jkun ta’ tliet soldi kull sena. Iż-żieda fil-ħlas kellha 
tagħmel tajjeb għall-prietki li kienu jsiru f’quddiesa 
kull tielet Ħadd tax-xahar li għaliha kienet tħallas il-
Fratellanza.7

Jissemma kemm-il darba wkoll il-ħlas li kellu jsir 
minn persuni li fuq is-sodda tal-mewt (“in articulo 
mortis”) juru x-xewqa li jingħaqdu mal-Fratellanza. 
Fl-1868 is-somma li dawn kellhom iħallsu kienet ta’ 
seba’ skudi u sitt tarì.8 F’każ li dawn ifiqu, għalkemm 
ma kienux obbligati li jerġgħu jħallsu, kienu xorta 
waħda obbligati jobdu lill-uffiċċjali u jilbsu l-kunfratija 
u l-muzzetta u jakkumpanjaw fil-ġranet tal-obbligu 
bħal ħaddieħor. Ftit tas-snin wara, fl-1875, is-somma 
tal-ħlas għal min jinkiteb in articulo mortis għax xtaq 
li l-fratelli jakkumpanjaw il-katavru tiegħu u li wara 
jagħmlulu s-suffraġji, għoliet għal ħmistax-il skud, 
iġifieri rduppjat.9 Dan ma kienx kollox, għax fl-1894 is-
somma li persuni kellhom iħallsu biex jingħaqdu mal-
Fratellanza fuq is-sodda tal-mewt telgħet għal żewġ liri 
sterlini.10 Il-minuti jispeċifikaw li l-istess somma kellha 
titħallas kemm mill-irġiel kif ukoll min-nisa (“la stessa 
tassa corre anche per le femine che vogliono ascriversi 
in questo modo”).

Meta l-fratelli jonqsu minn dmirijiethom kellhom 
iħallsu xi multi, bħalma rajna s-sena l-oħra. Fl-1869 
jiġi konfermat li ma jħallasx kellu jiġi eskluż mill-
Fratellanza u jitlef id-dritt li l-katavru tiegħu jkun 
akkumpanjat mill-membri fil-funeral.11 Aktar ’il 
quddiem, fis-sena 1872, il-konsulturi u l-fratelli qablu li 
kull meta fratell jew sorella jonqsu milli jakkumpanjaw 
xi mejjet, kellhom iħallsu erba’ soldi kull darba.12 

Semmejna li mill-1891 ma baqax id-dover tal-
Prokuratur jew l-Assistent li jmorru jduru jinfurmaw 
il-Fratelli u s-sorelli bil-mewt ta’ xi membru, u li dan 
kellu jibda jsir minn xi ħadd ieħor, ikun min ikun; din 
il-persuna kellha titħallas sitt soldi kull meta twassal 
l-aħbar tal-mewt lill-membri. Il-fondi biex isir dan 
il-ħlas kellu jiġi mill-multi li kellhom iħallsu dawk li 
jfallu, li minn dik is-sena għolew għal 6 soldi. Il-flus li 
jibqa’ wara li jitħallas il-messaġġier kellhom jintużaw 
biex issir quddiesa għal ruħ il-persuna li tkun mietet.13

Jidher li dawn il-miżuri kienu qed jitqiesu bħala 
ħorox wisq, għax fl-aħħar konsulta tas-seklu, li saret 

Impressjoni diġitali ta’ kif seta’ kien funeral tal‑Fratellanza 
fis‑seklu 19

f’Awwissu tal-1894, intlaħaq ftehim li min ifalli, 
kemm għall-funeral ta’ fratell kif ukoll ta’ sorella, kellu 
jħallas tliet soldi, li kellhom jinġabru minn wieħed 
mill-Assistenti Prokuraturi l-Ħadd ta’ wara l-mewt 
tal-membru; jekk jinġabru biżżejjed flus kellha ssir 
quddiesa għal ruħ il-membru mejjet, jekk le, il-flus 
kellhom jitpoġġew fil-kaxxa tal-Fratellanza.14

Filwaqt li l-multi għal min ifalli l-funerali naqsu 
bin-nofs, dawk għal min ifalli l-okkażjonijiet solenni 
tal-Fratellanza baqgħu għoljin. L-okkażjonijiet li ħadd 
ma seta’ jfalli, sakemm ma jkunx bil-vistu jew marid, 
kienu l-purċissjoni ta’ nhar Corpus filgħodu, l-Uffiċċju 
divin li kien isir l-ottavarju tal-mejtin, u d-difna tal-
membri mejtin; għal dawn il-multa baqgħet ta’ sitt 
soldi kull darba.15

Fl-aħħarnett naqraw li min ma jħallasx l-annwalità 
għal erba’ snin kellu jiġi mkeċċi mill-Fratellanza wara 
li jkun avżat mill-Prokuratur.16

Għeluq
Is-snin li jkopru l-konsulti li rajna din is-sena 

jagħtu l-impressjoni li l-attività tal-Fratellanza xi ftit 
jew wisq ma mxietx ’il quddiem, imma baqgħu jsiru 
l-affarijiet li kienu jsiru qabel (il-purċissjonijiet, il-festi 
u l-akkumpanjament tal-mejtin), filwaqt li l-frekwenza 
tal-laqgħat naqset ħafna. Waħda mir-raġunijiet jista’ 
jkun li kienet għax naqsu l-membri. Dan nifmuh 
għax fl-aħħar laqgħa li saret insibu d-dettalji dwar in-
numru tal-votanti meta ġew eletti l-uffiċċjali: b’kollox 
kien hemm 23 votant,17 u ladarba l-konsulti kienu 
obbligatorji għall-membri, ifisser li dak kien in-numru 
ta’ fratelli attivi. Dan jista’ jispjega għalfejn l-aħħar 
struzzjoni li saret fis-seklu 19 kienet proprju li min ma 
baqax iħallas kellu jiġi eskluż, u din hija prova li kien 
hemm min kien qiegħed jonqos minn dmirijietu. Żgur 
li dawn il-miżuri ttieħdu biex terġa tiddaħħal ammont 
ta’ dixxiplina fost il-membri biex il-Fratellanza tkun 
tista’ tkompli taqdi dmirijietha. 

Is‑santa tal‑Fratellanza
Fl-artiklu tas-sena l-oħra issemmiet kemm-il darba 

xbiha li kienet tingħata lill-fratelli u s-sorelli meta 
dawn kienu jingħaqdu mal-Fratellanza u li kellhom 
iżommuha f’darhom u jitolbu quddiemha kuljum. 
Ma kellix ħjiel ta’ kif kienet din is-santa, imma kont 
assumejt li kienet tirrappreżenta l-Ewkaristija fi sfera, 
probabbli b’xi anġli adoraturi madwarha.

Provvidenzjalment f’Ġunju ta’ din is-sena rnexxieli 
nakkwista xbiha li nemmen li hija waħda minn dawn is-
santi li kienu jingħataw lill-membri. Din hija inċiżjoni 
li turi appuntu l-Ewkaristija b’żewġ puttini adoraturi u 
rjus ta’ anġli madwarhom. Aktar ’l isfel hemm San Pawl 
qiegħed jarmi l-lifgħa fil-fjamma u fl-isfond jidher ix-

xini qiegħed jegħreq. Mad-dawra hemm diżinn veġetali 
li jagħlaq ix-xbiha ġo gwarniċa pulita. Fin-naħa ta’ fuq 
hemm strixxa li tgħid “Sia lodato e ringratiato ogni 
momento IL SS.mo E DIVINISSIMO SACRAMENTO” 
li hija l-istess ġakulatorja li kellhom jirrepetu l-membri 
tal-Fratellanza. Madwar l-anġli hemm żewġ strixxi oħra 
li fihom il-kliem “Sicut docuit nos” u “manete Joan 
2: 27” – dawn huma referenzi bibliċi – filwaqt li taħt 
l-anġli hemm strixxa wiesgħa miżmuma minn anġlu 
ieħor li tgħid “Quicumque glorificaverit me, glorificabo 
eum qui autem contemnunt me erunt ignobiles 1 Reg 
2:20” (“Inweġġaħ lil min iweġġaħni, u nistmerr lil 
min iżeblaħni” 1 Sam 2:3018). Imbagħad taħt San Pawl 
hemm miktub “Ipse docuit legem tuam Domine” (“Dan 
għallem il-liġi tiegħek, Mulej”), u aktar l-isfel: “Uno 
de mezzi più possenti per tener da se lontani i flagelli 
di Dio e per attirare sopra di se le gratie sue maggiori 
si e l’invocare spesso con spirito divoto il Diviniss.mo 
Sacra.to e tenerne affisso in alcuna parte della Casa 
la Venerab.le Imagine” (“Wieħed mill-aqwa modi 
ta’ kif iżżomm il-qilla ta’ Alla bogħod minnek u biex 
tiġbed fuqek l-akbar grazzji tiegħu huwa billi jissejjaħ 
ta’ spiss u bi spirtu devot l-Imqaddes Sagrament u li 
tinżamm imdendla fid-dar ix-xbiha meqjuma tiegħu”).

Isfel nett insibu l-konferma li din hija x-xbiha 
li kienet inħolqot proprju għall-Fratellanza tal-
Imqabba: “Questa stampa sarà data a tutti quelli 
che sono congretati nella Fratellanza del Santissimo 
Sagramento, esistente nella Parrochiale Chiesa della 
Micabiba” (“Din l-istampa trid tingħata lil dawk kollha 
li jingħaqdu fil-Fratellanza tas-Santissmu Sagrament, li 
hemm fil-Knisja Parrokkjali tal-Imqabba).

Ix-xbiha qed tidher ma’ dan l-artiklu għall-ewwel 
darba.

Referenzi:
	 1	 Arkivju Parrokkjali tal-Imqabba, Libro delle Consule e degli 

inventari della Veneranda Confraternità del SS Sacramento 
Eretta nella Santa Parrocchiale Chiesa della Micabiba, 27.

	 2	 29.
	 3	 35.
	 4	 31.
	 5	 32.
	 6	 31.
	 7	 28.
	 8	 29.
	 9	 33.
	 10	 39.
	 11	 31.
	 12	 32.
	 13	 35.
	 14	 38.
	 15	 39.
	 16	 39.
	 17	 37.
	 18	 Fil-Vulgata l-kotba ta’ Samwel u tas-Slaten huma kollha msejħin 

l-erba’ kotba tas-Slaten.

Is‑santa li kienet tingħata lill‑membri.

Minn taħt is-sema mixgħul tal-festa ta’ Santa Marija sa waħda mill-aqwa universitajiet fid-dinja: din hija 
l-mixja ta’ Dr Ryan Vella, żagħżugħ Imqabbi li llum jaħdem bħala xjenzat tal-atmosfera u l-klima fl-ETH 
Zurich, l-Iżvizzera.

Ir-rokna “Talent Imqabbi” hija waħda mill-isbaħ 
tradizzjonijiet ta’ dan il-programm: okkażjoni biex, sena 
wara sena, niskopru u napprezzaw l-uċuħ ta’ raħalna li 
qed jagħmlu ġieħ lill-Imqabba f’oqsma differenti. Din 
is-sena ndawru l-ħarsa tagħna lejn id-dinja tax-xjenza, 
u lejn żagħżugħ li t-triq tiegħu bdiet eżatt bħal ta’ tant 
Imqabbin oħra: fid-dell tal-Knisja u fil-ħeġġa tal-festa.

Ryan huwa bin Raymond Vella, magħruf mal-
Imqabbin bħala “il-Lapawl”, dilettant kbir tal-festa ta’ 
Santa Marija. Għalhekk ma setax ikun mod ieħor: Ryan 
trabba fil-qalba tal-festa. Minn ċkunitu, missieru kien 
jieħdu miegħu fil-ġranet tal-festa u fil-ġimgħat u x-xhur 
ta’ tħejjija li jiġu qabilha. Hekk il-festa saret parti mit-
tfulija tiegħu: il-marċi u l-briju, l-armar tiela’ fit-toroq, 

il-Knisja fl-isbaħ tagħha, u fuq kollox in-nar — dak in-
nar li bih l-Imqabba għamlet isimha ma’ Malta kollha 
u lil hinn minn xtutna. Iżda aktar mill-festi nfushom, 
dak li baqa’ mnaqqax f’qalbu huwa l-ispirtu ta’ wara 
l-kwinti: nies ta’ kull età jaħdmu flimkien, ġimgħa wara 
ġimgħa, b’sagrifiċċju u b’imħabba, biex raħal sħiħ ikun 
jista’ jiċċelebra flimkien.

Kien proprju f’dan l-ambjent li bdiet titqanqal fih 
il-kurżità. Waqt li kien iħares ’il fuq lejn in-nar tal-
ajru jixgħel is-sema tas-Sajf, Ryan kien jistaqsi: kif? 
għaliex? minn fejn ġejjin il-kuluri? għaliex il-ħoss jasal 
wara d-dawl? L-involviment fil-festa minn età żgħira 

Talent Imqabbi

Dr Ryan Vella 

Dr Ryan Vella ma’ missieru Raymond.

għallmu josserva, jistaqsi u jaħseb — u minn hemm 
twieldet l-imħabba tiegħu lejn ix-xjenza u lejn is-sema. 
Il-festa għallmitu wkoll lezzjoni oħra li baqgħet tiswielu 
tul il-karriera kollha tiegħu: li wara kull suċċess hemm 
xhur ta’ ħidma bil-paċenzja, mingħajr daqq ta’ trombi, 

u li l-akbar sodisfazzjon jiġi mix-xogħol li jsir flimkien.
Din il-kurżità wasslitu biex jistudja fl-Università ta’ 

Malta, fejn iggradwa b’Baċellerat tax-Xjenza bl-Unuri 
fil-Fiżika u l-Matematika. Aktar tard kompla bl-istudji 
tiegħu u kiseb Masters fil-Ġeoxjenzi — qasam li jiġbor 
fih l-istudju tad-Dinja, tal-baħar u tal-atmosfera, u li fih 
sab it-tweġibiet għal ħafna minn dawk il-mistoqsijiet li 
kien jagħmel ta’ tifel… u skopra elf mistoqsija ġdida.

L-ewwel pass internazzjonali tiegħu wasal meta 
ngħata fellowship mal-Aġenzija Spazjali Ewropea 
(ESA) fi Frascati, l-Italja. Hemmhekk ħadem fil-qasam 
tal-Osservazzjoni tad-Dinja: l-użu tas-satelliti li jduru 
madwar il-pjaneta tagħna biex josservaw l-art, il-baħar 
u l-arja, u jgħinuna nifhmu aħjar il-bidliet li d-dinja 
għaddejja minnhom. Din l-esperjenza fetħitlu l-bieb 
għad-dinja tar-riċerka internazzjonali u kkonfermatlu li 
t-triq tiegħu kellha tkun ix-xjenza tal-atmosfera u tal-
klima.

Imbagħad issieħeb mal-Max Planck Institute for 
Chemistry u mal-Università Johannes Gutenberg 
f’Mainz, il-Ġermanja — l-istess istitut prestiġjuż li 
fih ħadem Paul Crutzen, rebbieħ tal-Premju Nobel 
għall-Kimika. Hemmhekk Ryan kiseb id-dottorat 
tiegħu b’riċerka dwar kif is-siġar u l-veġetazzjoni 
jinfluwenzaw il-klima tad-dinja — xhieda oħra ta’ 
kemm in-natura kollha hija marbuta flimkien.

Illum Dr Vella jaħdem bħala riċerkatur fl-ETH 
Zurich, fl-Iżvizzera, università kklassifikata b’mod 

konsistenti fost l-aqwa fid-dinja. Ir-riċerka tiegħu 
tiffoka fuq is-sħab — li għalkemm narawh kuljum fuq 
rasna, għadu fost l-akbar misteri tax-xjenza tal-klima. 
Is-sħab jiddeċiedi kemm mid-dawl tax-xemx jasal sal-
art, kemm sħana tibqa’ maqbuda fl-atmosfera, u fejn 
u kemm tinżel ix-xita. Biex jifhem dan kollu, Ryan 
juża mudelli globali tal-klima li jitħaddmu fuq uħud 
mill-aktar superkompjuters b’saħħithom fl-Ewropa. 
Ix-xogħol tiegħu ġie ppubblikat f’ġurnali xjentifiċi 
internazzjonali ewlenin, u wasslu biex jippreżenta 
r-riċerka tiegħu f’konferenzi madwar l-Ewropa u lil 
hinn, u jikkollabora ma’ xjenzati minn madwar id-dinja.

Dan ix-xogħol mhuwiex ’il bogħod minna 
daqskemm forsi jidher. Il-Mediterran huwa fost ir-
reġjuni l-aktar milquta mit-tibdil fil-klima, u Malta 
diġà qed tħoss l-effetti tiegħu: sjuf itwal u aktar sħan, 
mewġiet ta’ sħana aktar frekwenti, u xita li saret inqas 
prevedibbli — b’konsegwenzi għall-biedja, għall-ilma 
u għas-saħħa tagħna lkoll. Ir-riċerka ta’ xjenzati bħal 
Ryan tgħin biex it-tbassir tal-klima jsir aktar preċiż: 
għodda essenzjali biex il-pajjiżi, fosthom Malta, ikunu 
jistgħu jħejju ruħhom u jippjanaw għall-futur.

Minkejja li ilu snin jgħix u jaħdem barra minn 
xtutna, Ryan żamm rabta qawwija ma’ pajjiżu u mal-
ambjent tiegħu. Huwa kien wieħed mill-fundaturi 
ta’ Għaqda Siġar Maltin, għaqda mhux governattiva 
li tippromwovi t-tħawwil ta’ siġar indiġeni, is-
sostenibbiltà ekoloġika u l-għarfien ambjentali fost 
il-Maltin. Barra minn hekk, bħala dilettant kbir tal-
astronomija, ta sehem importanti fir-riċerka dwar it-
tniġġis tad-dawl. Flimkien ma’ riċerkaturi oħra, ħadem 
fuq studju xjentifiku li jimmappja t-tniġġis tad-dawl 
madwar il-Gżejjer Maltin u li juri l-effetti tiegħu fuq 
l-astronomija, fuq l-ekoloġija u fuq saħħet il-bniedem, 
riċerka li tisħaq fuq l-importanza li nħarsu s-sema 
mudlam ta’ billejl bħala parti mill-wirt naturali ta’ 
pajjiżna.

Is-sena li għaddiet, fl-2025, Dr Vella kellu l-unur 
jirrappreżenta lill-Università ta’ Malta fil-prestiġjuża 

Lindau Nobel Laureate Meeting fil-Ġermanja. F’din il-
laqgħa, li ssir kull sena fuq il-gżira ċkejkna ta’ Lindau, 
għadd magħżul ta’ xjenzati żgħażagħ mill-aqwa minn 

Dr Ryan Vella flimkien mal‑ħbieb fil‑Festa Titulari ta’ Santa Marija 
fl‑Imqabba.

Dr Ryan Vella mal‑Professur Reinhard Genzel ‑ Source: Times of 
Malta.

Qrendi Road, Mqabba

Tel: 2168 3129

Jawguraw il-Festa t-Tajba lil Kul˙add
 jfakkru li huma jag˙mlu

Xog˙ol fl-injam ta’ kwalità g˙olja

PREZZIJIET MODERATI

madwar id-dinja jingħataw l-opportunità jiltaqgħu, 
jiddiskutu l-ideat ma’ rebbieħa tal-Premju Nobel u ma’ 
riċerkaturi ewlenin. 

Il-mixja ta’ Dr Ryan Vella hija eżempju ħaj ta’ 
fejn jistgħu jaslu ż-żgħażagħ tagħna bil-passjoni, bid-
dedikazzjoni u bil-kurżità — u xhieda li l-festa, barra 
t-tradizzjoni u l-briju, kapaċi tkun ukoll skola tal-ħajja: 
tgħallimna naħdmu flimkien, nistinkaw għal dak li 
nemmnu fih, u nħarsu ’l fuq u noħolmu. Lit-tfal u liż-
żgħażagħ tal-Imqabba, l-istorja ta’ Ryan twasslilhom 
messaġġ sempliċi: ibqgħu staqsu, ibqgħu kurjużi, u 

tibżgħux toħolmu fil-kbir — għax minn raħal żgħir 
tista’ tasal sa truf id-dinja. It-tifel li darba kien iħares 
b’għajnejh miftuħa beraħ lejn in-nar jixgħel is-sema 
tal-Imqabba, illum jistudja s-sħab u s-sema tad-dinja 
kollha; iżda kull fejn imur, fil-ġimgħa ta’ Santa Marija, 
jkun l-Imqabba biex jieħu sehem fil-festa tat-Titular. 
Waqt li bħala komunità niċċelebraw il-festa għażiża 
tagħna, nifirħu lil Ryan, lil missieru Raymond u lill-
familja kollha f’isem l-Imqabbin, u nawgurawlhom 
aktar suċċessi fil-futur.

57, St. Catherine Street,	 Tel: 2168 3308
Mqabba MQB 1203	 Mob: 9988 8691

Opening Hours:
Mon - Tue - Thur - Fri: 

4.00pm - 7.30pm 
Sat: 8.00am - 1.00pm

Wed: Closed

Dr. Lorraine Zammit B.A. Dip. Not. Pub. LL.D.

Notary Public & Commissioner for Oaths

129, Blue Grotto Avenue, Zurrieq

9986 0028                               notary@lorrainezammit.com

L-imħabba speċjali li għandi 
lejn il-Madonna hija waħda unika 
peress li ngħix f’raħal fejn tiġi 
ċċelebrata l-Festa ta’ Santa Marija. 
Tgħammidt, għamilt il-Praċett u 
l-Griżma tal-Isqof fil-Parroċċa tal-
Mosta. Għalkemm ommi u z-zija 
Kelina rawmu fija d-devozzjoni 
għal bosta qaddisin, qalbi tibqa 
marbuta mal-Verġni Mqaddsa 
Mtella’ s-Sema. 

Fi tfuliti, l-purċissjoni ta’ 
Santa Marija kienet tgħaddi minn 
quddiem id-dar taz-zija tiegħi 
Kelina, u għalhekk konna mmorru 
narawha minn hemm. Niftakarni 
li kont nipprepara borża sħiħa 
karti mqattgħin f’biċċiet żgħar, u 
kienet l-għaxqa tiegħi nitfagħhom 
mit-tieqa waqt li tkun għaddejja 
l-purċissjoni. Għadni nisma’ leħen ommi jidwi ġo 
widnejja tgħidli biex ma nitfax karti fuq il-vara għax 
issirilha l-ħsara! Fil-jiem tal-Kwindiċina, kont immur 
b’ħerqa kbira għall-quddiesa ddedikata lit-tfal u ngħożż 
ir-rigal żgħir li kienu jagħtuna l-katekisti fi tmien il-
quddiesa. Sena minnhom niftakar kienet badge b’wiċċ 
Santa Marija stampat fuqha.

Kif ġietni l‑ħajra
Meta kelli 16-il sena, dħalt membru mal-Kor 

Santa Ċeċilja u maż-Żagħżagħ Ħaddiema Nsara. 
Il-maġġoranza ta’ sħabi ġuvintur hemmhekk kienu 
Fratelli u kienu nvoluti sew; allura l-interess tiegħi 
kien dejjem jikber. Aħna t-tfajliet tal-kor konna nimxu 
mal-purċissjoni; ġeneralment fuq il-bankina bi dritt il-
Fratelli u mhux wara l-vara kif suppost. Konna ngergru 
bejnietna t-tfajliet għax ma nistgħux nieħdu sehem!

Kif bdiet din l‑esperjenza
Kien fis-sena 2019 li ġietni l-okkażjoni sabiex 

nakkumpanja fil-purċissjonijiet! Dak iż-żmien bdejt 
ninvolvi ruħi fid-drama. Il-kliem kif jgħidu bħaċ-ċirasa 
u hemmhekk skoprejt li nista’ nilbes bħall-Fratelli. 
L-abitu ta’ konsorella hu simili għal dak tal-irġiel bid-

differenza li l-muzzetta tinqafel 
b’buttuna waħda kif ukoll jintlibes 
velu iswed.

L-ewwel akkumpanjament 
tiegħi kien fit-Translazzjoni 
u l-għada l-Ħadd filgħodu fil-
purċissjoni ta’ Sant Elena 
f’Birkirkara flimkien ma’ numru 
sabiħ ta’ Konsorelli oħra, imxejt 
wara l-Bandalora tal-Fratellanza 
ta’ Sant Elena. Minn dakinhar, ma 
ħaristx lura. Bqajt nakkumpanja 
f’purċissjoni wara l-oħra. It-triq 
ma kinitx faċli, speċjalment fejn 
xtaqt nakkumpanja u ma kienx 
għad hemm Konsorelli. Sibt bibien 
magħluqa għalkemm f’Mejju 2015 
l-Arċisqof Mons. Charles Scicluna 
qal li ma jsib ebda oġġezzjoni li 
mara tieħu sehem f’purċissjoni! 

Għall-kuntrarju kien hemm parroċċi fejn avviċinawni 
huma stess bħal Kummissjoni Ġimgħa l-Kbira Birgu. 
Fil-Kolleġġjata ta’ San Lawrenz nakkumpanja fil-
purċissjonijiet tal-Misteri u tal-Ġimgħa l-Kbira mal-
Fratellanza tas-Salib. Hemm parroċċi fejn jien inkun 
l-unika Konsorella u hemm oħrajn fejn in-numru qed 
dejjem jikber, bħal fil-Fratellanza tas-Sagrament fiż-
Żurrieq.

Min qalli takkumpanja f’purċissjoni hi okkażjoni 
ta’ darba kien sejjer żball. Mhux talli hekk, talli 
speċjalment fl-istaġun tas-sajf nispiċċa jkolli nagħżel 
fejn immur. Id-devozzjoni lejn il-qaddis jew il-
qaddisa li tiddetermina l-għażla tiegħi. Uħud mill-
festi li nakkumpanja huma: Madonna tal-Karmnu 
l-Belt u l-Gżira; Marija Bambina fl-Isla; Pellegrinaġġ 
Penitenzjali ta’ San Girgor fiż-Żejtun; San Ġużepp fir-
Rabat, Ħal Għaxaq u l-Belt Valletta; Corpus Christi fir-
Rabat; l-Madonna taċ-Ċintura fil-Belt Valletta, Rabat 
u l-Gudja. 

Għaliex mal‑Fratellanza tas‑Santissmu Sagrament 
fl‑Imqabba?

Kien fis-sena 2023, meta akkumpanjajt mal-
Fratellanza tas-Sagrament fil-Parroċċa tal-Imqabba. 

L‑Esperjenza Tiegħi Bħala  
Konsorella fil‑Fratellanza  

tas‑Santissmu Sagrament, l‑Imqabba
Dorielle Fenech 

Bħala Mostija, minn dejjem kelli x-xewqa li 
nakkumpanja f’purċissjoni ta’ Santa Marija. Lil min 
kien isibli fejn nakkumpanja kont ngħidlu: “Sibli 
x’imkien għal Santa Marija”. Niftakar li kont jien u 
Konsorella oħra li akkumpanjajna fil-festa ta’ dik is-
sena u mis-sena ta’ wara bdejt nakkumpanja ukoll 
fit-Translazzjoni. Din is-sena wkoll akkumpanjajt fil-
Corpus Christi.

Ħarsa lejn l‑għeruq ta’ din il‑Fratellanza u 
l‑konnessjoni tagħha ma’ Santa Marija

Id-devozzjoni lejn Ġesù Sagramentat bdiet mill-
użanza li kienet qed iseħħ fl-inħawi taż-Żurrieq, 
L-Imqabba u Ħal Safi. Instab miktub li wara l-quddiesa 
tal-Ħadd, grupp ta’ nies imsejħa adoraturi kienu 
jqattgħu xi ħin jitolbu quddiem Ġesù Sagramentat.

Fl-inħawi tal-Knisja ta’ San Bażilju fl-Imqabba kien 
hemm ammont sostanzjali t’abitanti. Billi l-knisja ta’ 
Bir Miftuħ kienet żewġ mili ’l bogħod, kienu jużaw dik 
ta’ San Bażilju għall-ħtiġijiet spiritwali tagħhom. 

Waqt il-Vista Pastorali tiegħu fl-1575, Monsinjur 
Dusina żar il-Knisja ta’ Bir Miftuħ, fejn fl-artal maġġur 
waqqaf il-Konfraternità tas-Sagrament u kiteb erbatax-
il Fratell. Tlieta minn dawn il-Fratelli kienu mill-
Imqabba. Dawn maż-żmien saru Retturi u bdew iħajjru 
oħrajn biex jissieħbu magħhom u bil-mod beda jiżdied 
n-numru ta’ Fratelli fl-Imqabba.

Il-popolazzjoni fl-Imqabba kompla jikber u dan 
wassal sabiex fl-1598, l-Imqabba saret Parroċċa u 
l-Knisja ta’ San Bażilju bdiet sservi bħala l-Knisja 
Parrokkjali.

Skond kitba li hemm f’Ruma, id-data ta’ twaqqif 
tal-Konfraternità tas-Santissmu Sagrament hija dik tas-
sena 1600. Waqt ż-żjara ta’ Mons. Cagliares f’Ġunju 
1621, huwa ra d-devozzjoni kbira tal-Imqabbin lejn 
Ġesù fl-Ewkaristija kif ukoll il-bidu tat-tixrid tad-
devozzjoni lejn Marija Assunta. Għalhekk ra xieraq li 
l-Fratellanza tas-Santissmu Sagrament tiġi mogħnija 
b’indulġenzi kbar u magħquda ma’ dik ta’ Santa Marija 
ta’ Ruma. Beda ukoll iberren il-ħsieb li l-Beata Verġni 
Marija tkun il-Padruna tal-Imqabba. U hekk sar!

Appell biex il‑Fratelli jissudaw u naraw aktar 
Konsorelli

Huwa xieraq li l-Fratellanzi jkollhom statut sabiex 
jiffunzjonaw kif suppost. Għandhom isiru laqgħat ta’ 
formazzjoni għall-Fratelli u għall-Konsorelli. Ukoll 
issir il-professjoni ta’ dawk ġodda. Dan hu eżatt kif 
qed isir f’din il-Fratellanza. Din is-sena fil-ġimgħa 
tal-Festa ta’ Corpus, saret laqgħa bi preparazzjoni 
għall-professjoni tal-Fratelli filwaqt li s-Sibt lejlet il-
festa sar rit ta’ professjoni lill-Fratelli ġodda fi ħdan il-
Konfraternità, u fejn oħrajn ġeddu l-wegħdiet tagħhom 
u wara sar it-tberik tal-muzzetti tal-Fratelli.

L-appell tiegħi hu li kull min hu diġà msieħeb fil-
Fratellanza jibqa’ jagħti s-servizz tiegħu. Inħeġġeġ 
ukoll lil dawk li għandhom ix-xewqa joħorġu 
jakkumpanjaw, speċjalment in-nisa, jagħmlu dan mill-
aktar fis possibbli. Nissuġġerixxi li ssir sejħa speċifika 
għall-Konsorelli.

Permezz tal-fratellanzi, l-lajċi jistgħu jagħtu sehem 
sħiħ fil-Parroċċa u b’hekk tinżamm ħajja l-ħeġġa ta’ 
missirijietna marbuta mar-reliġjon li ħalliena s-Sinjur 
tagħna Ġesù Kristu.

Minn qalbi nawgura l-Festa t-tajba u jalla Santa 
Marija tbierek lil kull min jirrikorri lejha fit-talb tiegħu!!

Waqt il‑purċissjoni ta’ Chorpus Christi fl‑Imqabba nhar is‑7 ta’ 
Ġunju 2026.

F’lejlet il‑Festa Titulari ta’ Santa Marija fl‑Imqabba 2025.

F’kull ġenerazzjoni, iż-żgħażagħ iġorru magħhom 
enerġija li kapaċi tibdel id-dinja. Il-ħolm tagħhom hu 
kbir, il-kompassjoni istintiva, u l-kuraġġ tagħhom, 
ħafna drabi huwa sorprendenti. Fil-kliem u l-viżjoni ta’ 
Papa Ljun XIV, iż-żgħażagħ tad-dinja mhumiex biss 
il-futur tas-soċjetà ta’ għada – huma t-tama preżenti 
tal-istess soċjetà. Il-messaġġ tiegħu jixhed konvinzjoni 
profonda: li l-volontarjat huwa passaġġ b’saħħtu 
immens minn fejn iż-żgħażagħ jiskopru l-iskop tal-
ħajja u jġeddu d-dinja ta’ madwarhom.

Fit-8 ta’ Mejju 2024, il-Kulleġġ tal-Kardinali 
eleġġew lil Papa Ljun XIV, avveniment li mmarka 
mument storiku fil-ħajja tal-Knisja Kattolika. Robert 
Francis Prevot twieled f’Chicago, Illinois, fl-1955. 
Sar il-267 Isqof ta’ Ruma u l-ewwel Papa mill-Istati 
Uniti tal-Amerka. Ġie elett ftit wara l-mewt tal-Papa 
Franġisku, u l-isem li għażel jirrifletti t-tħaddin tal-
kontinwità tat-tradizzjoni u t-tiġdid fi ħdan il-Knisja.

Il-Papa Ljun ma damx ma seraq il-qlub tal-
miġemgħa tistenna fi Pjazza San Pietru. U forsi, aħna 
flimkien magħhom segwejna dawn il-mumenti storiċi 
mit-televiżjoni. F’dawn is-snin diffiċli u ta’ tibdil, 
id-dinja stenniet. Il-mument li l-Papa l-ġdid xiref fil-
gallarija, tista’ tgħid il-folla ħadet nifs. Kull min segwa 
l-avveniment seta’ jara wċuħ imbissmin, żgħażagħ 
mimlijin tama, jistennew l-ewwel kelmiet tar-Ragħaj 
tal-Knisja Kattolika. Il-folla laqgħet lil Papa Ljun XIV 
hekk kif tfaċċa fil-gallarija jsellem lill-popli. Il-messaġġ 
tiegħu lid-dinja kien wieħed sempliċi iżda profond, 
“Il-paċi magħkom.” Osservaturi kkummentaw li dal-
messaġġ isegwi lil dak pastorali ta’ Papa Franġisku 
filwaqt li jassigura li jibqgħu għaddejjin id-djalogu u 
l-missjoni fi ħdan il-Knisja Kattolika. 

Fid-diskorsi tiegħu maż-żgħażagħ, Papa Ljun 
qabbel il-ġenerazzjoni żagħżugħa ma’ bennejja għal 
dinja aktar umana. Jitkellem maż-żgħażagħ mhux 
bħala persuni passivi, jistennew min jiggwidahom, 
iżda bħala protagonisti tal-bidla. Jagħraf li d-dinja 
tal-lum qed taffaċċja sfidi serji u kumplessi. Il-faqar, 
l-inugwaljanza, il-qerda tal-ambjent, is-solitudni u 
l-kunflitt, huma fost il-preokkupazzjonijiet tar-Ragħaj 
il-ġdid tal-Knisja. Madankollu ma jarax dawn il-
problemi bħala raġuni għad-disperazzjoni jew ta’ 
battalja mitlufa. Minflok jarahom bħala stedina. Fit-

tagħlim tiegħu, il-volontarjat mhux sempliċiment 
azzjoni, “biex tgħin lil ħaddieħor.” Il-volontarjat huwa 
mezz ta’ kif tibni relazzjonijiet. Meta ż-żgħażagħ jgħinu 
tfal f’komunitajiet żvantaġġati, iżuru r-residenti fid-djar 
tal-anzjani, jew jorganizzaw tindif ambjentali, huma 
qed iwettqu ħafna aktar minn biċċa xogħol siewja. Iżda 
jkunu qed jagħtu dinjità lil kull persuna li jgħinu jew 
jiltaqgħu magħha. Huma qed jitkellmu permezz tal-
azzjoni tajba tagħhom, jgħaddu l-messaġġ li ħadd mhu 
inviżibbli. Għal Papa Ljun XIV, din il-affirmazzjoni 
tad-dinjità umana tinsab fil-qalba tat-tiġdid soċjali. 
L-entużjażmu taż-żgħażagħ, flimkien mal-ġenerożità, 
issir forza li kapaċi ġġedded komunitajiet minn ġewwa 
għal barra.

Wieħed mill-elementi l-aktar notevoli tal-messaġġ 
ta’ Papa Ljun lill-voluntiera żgħażagħ hija l-insistenza 
tiegħu li s-servizz lejn l-oħrajn jibdel lill-persuni li 
jagħtu dan is-servizz. Il-persuna tikber għall-aħjar. 
Iddeskriva x-xogħol volontarju bħala “l-iskola tal-
qalb”. Il-volontarjat jgħallmek il-paċenzja u jaf jieħu 
ftit żmien sakemm tara r-riżultat imma jikkoltiva 
l-empatija lejn min qed ibati, jibni reżiljenza fejn hemm 
diżappunt. F’dinja xprunata mill-kompetizzjoni u 
individwalista, il-volontarjat jistieden lill-ġenerazzjoni 
żgħażugħa tħaddan loġika totalment differenti min-
norma tas-soċjetà li qed ngħixu fiha: il-loġika tar-rigal 
lil ħaddieħor. Il-ħin, it-talent u l-enerġija huma offruti 
mingħajr ħlas lura jew xi forma ta’ rikonoxximent. 
Madankollu dawk li jagħtu jirċievu ħafna aktar lura 

Papa Ljun XIV u  
bis‑sejħa għall‑volontarjat

Iż‑żgħażagħ bħala bennejja għal dinja aktar umana 
Rita Saliba 

Il‑Papa Ljun XIV waqt iż‑żjara tiegħu fil‑Barcelona Olympic 
Stadium nhar id‑9 ta’ Ġunju 2026.

milli qatt immaġinaw – fosthom il-ħbiberiji, l-għerf 
u jsiru jifhmu aktar lilhom infushom. Għaldaqstant 
il-Papa jħeġġeġ liż-żgħażagħ biex ikunu konsistenti 
f’dawn il-ħidmiet volontarji, anke f’affarijiet li ma 
jirrikjedux wisq ħin jew xogħol. Żjara lil xi ħadd waħdu 
darba fil-ġimgħa, għajnuna ta’ ftit sigħat fil-ġimgħa lil 
xi student bi bżonnijiet speċjali jew xi ġabra ta’ ikel u 
prodotti essenzjali għal min hu fil-bżonn – dawn kollha 
jgħinu biex jifforma karattru sod u jsaħħu solidarjetà li 
trawwem soċjetà aktar b’saħħitha.

Iż-żgħażagħ tal-lum huma aktar konnessi mal-
ġrajjiet li jiġru ta’ kuljum madwar il-globu mill-
ġenerazzjoni ta’ qabilhom. Permezz ta’ pjattaformi 
diġitali, huma xhieda tal-kriżijiet u l-inġustizzji f’dinja 
reali. Il-Papa jħeġġeġ liż-żgħażagħ biex ma jibqgħux 
biss spettaturi tas-sofferenzi ta’ ħaddieħor iżda jkunu 
attivi u jaħdmu għal soluzzjonijiet.

Il-viżjoni tiegħu għall-futur hija li din il-konnettività 
għad tqanqal kompassjoni. Programmi ta’ volontarjat 
internazzjonali, inizjattivi u kampanji għall-ġustizzja 
soċjali jistgħu jġibu għaqda bejn iż-żgħażagħ madwar 
id-dinja. Huwa f’dan is-sens li l-volontarjat isir pont 
għall-ġid komuni – jgħaqqad kulturi, reliġjonijiet 
u nazzjonijiet. Papa Ljun XIV ta’ spiss ifakkar liż-
żgħażagħ li l-paċi ma tinkisibx f’laqgħat diplomatiċi, 

iżda b’atti ta’ kuljum ta’ karità u koperazzjoni. Jisħaq 
li l-volontarjat m’għandux jitqies bħala piż iżda bħala 
esperjenza ta’ ferħ. Il-ferħ li jiġi minn skop ġenwin 
u laqgħat. Meta ż-żgħażagħ minn komunitajiet varji 
jagħmlu volontarjat spalla ma’ spalla jiffurmaw 
għaqda li titraxxendi d-differenzi. Fl-istess waqt 
isejjaħ għar-responsabbiltà. Volontarjat effettiv jeħtieġ 
organizzazzjoni, kollaborazzjoni u umiltà. L-enerġija 
żagħżugħa, meta tiġi rikonoxxuta u mmexxija 
b’responsabbiltà issir trasformattiva. 

Fl-aħħar mill-aħħar, il-messaġġ ta’ Papa Ljun 
XIV liż-żgħażagħ tad-dinja kollha huwa wieħed ta’ 
kuraġġ. Jistedinhom jirreżistu l-indifferenza, iwarrbu 
ċ-ċiniżmu u jemmnu li l-azzjonijiet tagħhom iħallu 
l-ġid. Il-volontarjat mhux attività għall-idealisti iżda 
huwa passaġġ miftuħ għal kulħadd. Għall-Papa, il-futur 
tad-dinja ma jiddependix biss fuq l-avvanzi teknoloġiċi 
jew it-tkabbir ekonomiku, iżda jinbena fuq is-servizz 
mogħti lil ħaddieħor. It-tama għall-ġejjieni aħjar jinsab 
f’idejn iż-żgħażagħ ġenerużi tagħna.

Biblijografija: 
Kwotazzjonijiet minn Vatican News
Tagħrif ieħor minn Aleteia 

Festa sabiħa hija festa dinjituża! 
Sokor, tgħajjir u firdiet ma jixirqulniex

u ma jogħġbux lill-Madonna! 
Għalhekk nieħdu sehem fil-marċi u l-briju 

fit-toroq imma nżommu dejjem imġiba li tagħmel ġieħ lilna 
bħala Mqabbin u li togħġob lill-Patruna tagħna 

SANTA MARIJA!

D. Borg
BUILDING CONTRACTOR

MOB: 9988 0843

Steel Works , Aluminum and Stainless Steel Welding

Ludvic Micallef  • MIG & TIG Welder

Mob: 9947 6932

Ice Flakes &  

Ice Cubes for

BBQ’s & Parties 26, Blue Grotto Avenue, Żurrieq

Il-Papa Ljun XIV fis-7 ta’ Settembru li għadda kkanonizza lil San Carlo Acutis, qaddis żagħżugħ li uża 
t-teknoloġiji moderni biex xerred l-għarfien u l-qima tal-Ewkaristija

San Carlo Acutis kien żagħżugħ Taljan li sar ‘qaddis 
millenjali’ minħabba li għex il-fidi tiegħu fil-kuntest 
tad-dinja diġitali tal-lum.

Twieled f’Londra fl-1991 minn ġenituri Taljani 
li kienu jaħdmu hemm, iżda trabba Milan fejn mar 
l-iskola u għadda tfulitu. Minn età żgħira wera mħabba 
speċjali lejn l-Ewkaristija. 

“Li nkun dejjem qrib Ġesù, dak hu l-pjan ta’ ħajti,” 
kiteb meta kellu biss seba’ snin u għamel l-Ewwel 
Tqarbina. Minn dakinhar ’il quddiem qatt ma tilef 
l-appuntament ta’ kuljum mal-quddiesa, it-tqarbina, 
l-adorazzjoni Ewkaristika u r-rużarju. Carlo kiteb li 
“meta toqgħod fix-xemx tismar… imma meta toqgħod 
fil-preżenza ta’ Ġesù Ewkaristija, issir qaddis”.

Tifel għalkollox modern
Carlo kien tifel għalkollox modern. Minbarra li jġib 

ruħu sewwa bħala iben u student, huwa kien kapaċi jsib 
ħin għal ħafna volontarjat. Kien jgħallem ilkatekiżmu 
lit-tfal li kienu jkunu qed jippreparaw għall-Ewwel 
Tqarbina u l-Griżma. Kien jagħmel volontarjat fuq il-
‘mejda tal-foqra’ tal-Kapuċċini u s-Sorijiet ta’ Madre 
Teresa. Kien jgħin lill-foqra li jgħixu fil-viċinanzi 
tiegħu. Kien jgħin lit-tfal fil-homework tagħhom. 
Kien idoqq is-saxophone u jilgħab il-futbol. Kien 
joħloq programmi tal-kompjuter u jtella’ materjal fuq 
l-internet. Kien jagħmel appostolat bl-internet.

Xandar il‑mirakli Ewkaristiċi permezz tal‑internet
Famuża hija l-frażi tiegħu: “Kulħadd jitwieled 

oriġinali imma ħafna jmutu fotokopji”. Carlo uża 
l-ħiliet tekniċi tiegħu biex ixandar il-mirakli Ewkaristiċi 
b’mod ġdid permezz tal-internet bis-sit internet li bena 
https://www.miracolieucaristici.org/.

Huwa fehem li l-internet hi “triq biex tasal għand 
ħafna nies” u ħoloq din il-wirja diġitali moderna dwar 
il-mirakli Ewkaristiċi, li waslet għand tant nies madwar 
id-dinja b’ħafna lingwi. 

Mewt fiż‑żgħożija u qdusija bil‑qawwa Ewkaristika
Fl-2006, meta kellu biss ħmistaxil sena, ħarġitlu 

forma aggressiva ta’ lewkemja. Bis-
saħħa tal-Ewkaristija, Carlo saħħaħ 
il-virtù tal-qawwa li wasslitu biex 
offra t-tbatija tiegħu għall-Papa 
u għall-Knisja. “In-niket huwa li 
nħarsu lejna nfusna, l-hena huwa li 
nħarsu lejn Alla,” kien jgħid Carlo 
fil-marda qasira imma qalila tiegħu.

Miet fit-12 ta’ Ottubru 2006 
u ndifen f’Assisi, il-belt ta’ San 
Franġisk li kien iħobb ħafna.

Il-fama tiegħu ta’ qdusija xterdet malajr, u nħolqot 
assoċjazzjoni biex tippromwovi l-kawża tiegħu. 
Il-Knisja rrikonoxxiet mirakli attribwiti għall-
interċessjoni tiegħu, u għalhekk ġie beatifikat fl-2020 u 
mbagħad kanonizzat fl-2025, fis-7 ta’ Settembru, mill-
Papa l-ġdid Iljun XIV. 

Tama żagħżugħa lill‑Fratellanzi tas‑Sagrament
San Carlo Acutis hu l-ewwel qaddis mill-

ġenerazzjoni millenjali u figura simbolika għallużu 
qaddis tatteknoloġija, li hi frott l-intelliġenza li Alla 
żejjen lill-bniedem biha. 

Dan il-qaddis ġdid tal-Ewkaristija jseddaq l-għarfien 
tagħha u jagħti tama żagħżugħa lill-Fratellanzi tas-
Sagrament li l-missjoni tagħhom tibqa’ li jseddqu huma 
wkoll l-għarfien u l-qima tal-Ewkaristija.

San Carlo Acutis,  
qaddis ġdid tal‑Ewkaristija

John Zammit 

San Carlo Acutis jagħti tama qaddisa u żagħżugħa lil dawk kollha 
li jxerrdu, bħalma għamel hu, l‑għarfien u l‑qima tal‑Ewkaristija, 

fosthom il‑Fratellanzi tas‑Sagrament 
(ritratti: Associazione Carlo Acutis).

MICHAEL BEZZINA
Għal ikliet bejn il-ħbieb 

f ’atmosfera sabiħa
Mob: 7991 4088

L-umiltà minn tagħha 
Laqtitni f’Marija, 
Kif fis baxxiet rasha 
Għar-rieda smewwija

Hi laqgħet bil-ferħa 
Li Omm Alla issir, 
Bil-ferħ li ħakimha 
Ħassitha ser ittir.

U ġriet għand qaribtha, 
Żabbetta, taqdiha 
Hawn nara f’Marija 
Qalb kbira u mimlija

Bl-imħabba sinċiera 
Lejn min kien fil-bżonn 
Bla qieset li anki hija 
Kienet sejra ssir omm

Hi baqgħet magħquda 
Mar-rieda smewwija 
U welldet ġo Betlehem 
Lil Ġesù tarbija

Minkejja l-faqar 
Iżda xorta ferħana 
Li saret Omm Alla 
Ġesù Feddej tagħna.

Ir-rieda qawwija  
Li kellha Marija 
Tissokta fit-tempju 
Minkejja t-tnedija

Ta’ Xmun il-Profeta 
Li hi kellha tbati 
Ma’ Binha Ġesù 
Biex jifdi l-ħati

Is-sabar f’Marija 
Kien jimla’ l-qlub 
Fit-telfa ta’ Binha 
Fit-Tempju misjub

Hi ħasset u ħennet 
Għall-għarajjes ġo Kana 
U ġiegħlet lil Binha 
Juri ħiltu setgħana

U baqgħet itterraq 
Ma’ Binha Ġesù 
Sa ma’ fl-aħħar hi ratu 
Fuq l-għuda minxur

In-niket li ġarbet 
Tara dik il-ħruxija 
Ma’ Binha ewlieni 
Miksi kollu dmija

Dan kollu ġarbitu 
Marija fis-skiet 
B’ħarsitha merfugħa 
Lejn l-ogħla smewwiet

U ssoktat isseddaq 
l-Appostli mwerwrin 
Miġbura madwarha 
lkoll mifxulin

Kif tista’ qatt tinsa 
Dan kollu f’Marija 
Li wassal biex fis-sema’ 
Hi tiġi mgħollija

Bir-ruħ u bil-ġisem 
Tal-ħolqien sultana 
Kif kien jixirqilha 
Din l-Omm minn tagħna

Dan kollu laqatni 
Fik għażiża Marija 
U jagħmlek unika 
Għal ħafna u għalija

X’Laqatni f’Marija

George Grech 

F’Diċembru 2023 l-UNESCO 
rrikonoxxiet il-Festa Maltija bħala 
Wirt Kulturali Intanġibbli tal-Umanità. 
Dan huwa rikonoxximent mistħoqq li 
jagħti lill-eluf ta’ voluntieri impenjati 
fis-soċjetajiet tal-Banda, fl-għaqdiet tal-
festa kif ukoll lill-kleru aktar kuraġġ 
ħalli jkomplu jaħdmu f’dan il-qasam 
tant importanti għall-identità ta’ pajjiżna 
bħala nazzjon u bħala poplu. 

Għalhekk huwa essenzjali li bħala 
komunità nħarsu u nagħtu sostenn lis-
soċjetajiet tal-banda mhux biss fil-jiem 
tal-festa li huwa ferm importanti għaliex 
flimkien inkunu qegħdin inġeddu l-fidi 
tagħna u l-qima lejn dak il-qaddis 
jew lejn il-Madonna, imma s-sostenn 
għandu jkun wieħed kostanti billi wieħed jagħti ftit ħin 
biex jgħin b’mod volontarju fil-ħidma tal-każin. Dan 
ngħidu għaliex il-ħajja ta’ kull Soċjetà tal-banda hija 
msejsa fuq element qawwi ta’ volontarjat. Ftit ħidma 
volontarja hija fiha nnifisha sens ta’ solidarjetà u turi 
wkoll impenn komunitarju u sens ta’ appartenza. Fid-
dinja tal-lum u bit-tibdil demografiku, anke f’pajjiżna, 
huwa fundamentali li aħna ma nitilfux dak is-sens ta’ 
appartenza u sens ta’ komunità li jagħmilna lkoll Maltin 
u Għawdxin. 

Għandna nkunu aħna nfusna li nersqu ’l quddiem 
biex ngħinu u nagħtu kontribut kif qed nerġgħu naraw 
żgħażagħ impenjati biex dak li ukoll jagħmilna Maltin 
– il-festi u l-każini tagħna ma jogħtrux. Irridu nkunu 
realistiċi u ngħidu li d-diffikultajiet jeżistu u huwa biss 
bil-ħidma ta’ kull wieħed minna li nistgħu nħarsu dan 
il-patrimonju kulturali li jagħtina identità bħala poplu. 
Kif jgħid il-Malti l-eżempju jkaxkar. Għalhekk huwa 
imperattiv li npoġġu fl-ewwel post il-AĦNA u mhux 
il-JIEN. 

Kien proprju għalhekk li meta fl-1947 ġiet imwaqqfa 
l-Għaqda Nazzjonali Każini tal-Banda, mill-ewwel bdiet 
tissejjaħ ‘l-għaqda tal-għaqdiet’ u r-raġuni hija waħda 
sempliċi u ċara għaliex missirijietna riedu li l-każini 
tal-Banda jkollhom vuċi waħda li titkellem għalihom 
b’mod kollettiv u fl-interess mhux tagħhom biss, imma 
tal-kommunitajiet fejn huma jkunu mwaqqfa.

F’dawn l-aħħar snin rajna fenomenu 
ta’ parties b’DJ’s u sound qawwi 
jiġu organizzati fil-festi tagħna u li 
sfortunatament għal xi wħud dawn 
għandhom jieħdu post il-baned tagħna. 
Filwaqt li l-Festa Maltija għandha 
tevolvi, madanakollu l-ħames (5) 
elementi li jsawwru l-Festa Maltija u 
li fuqhom ingħatat ir-rikonoxximent 
dinji mill-UNESCO ma jinkludux dan 
l-element li nħoss li huwa estranju għal 
kollox għall-Festa Maltija. Huwa sabiħ 
li tara li f’ċerti festi bħal dik fir-Rabat 
ta’ San Ġużepp li hija l-ewwel Festa 
fil-kalendarju tal-festi f’pajjiżna, dan 
l-element estranju m’għandux postu 
fil-ġranet tal-festa, lanqas ma tara ċerti 

affarijiet li aktar jixirqu l-Karnival li huwa wkoll 
importanti kulturalment, milli festa tal-patrun. Minkejja 
dan u kuntrarju għal dak li ħafna sostenituri tal-parties 
u tad-DJ’s jgħidu, il-parteċipazzjoni taż-żgħażagħ u 
tal-komunità hija waħda b’saħħitha u turi verament 
l-elementi sbieħ li jsawwru l-Festa Maltija u m’hemmx 
dubju li ma tiddependix fuq l-element ta’ parties. Min 
verament għandu għal qalbu li jara l-komunità tkun 
waħda b’saħħitha fil-valuri u fil-komportament tagħha 
għandu jħares il-Festa Maltija għaliex hija ċelebrazzjoni 
fil-komunità għall-komunità li ddur kollha mal-aspett 
reliġjuż li huwa l-qofol tal-Festa Maltija. Huwa fid-
dmir tagħna bħala poplu li naħdmu biex inħarsu dak li 
huwa verament Malti.

Is-soċjetajiet tal-Banda kienu u għadhom minn 
ta’quddiem nett sabiex jorganizzaw flimkien ma’ 
entitajiet oħra b’mod partikolari l-Parroċċi tagħna dak 
li għalina l-Maltin u l-Għawdxin huma okkażjonijiet 
ta’ ċelebrazzjonijiet komunitarji kemm fuq bażi ta’ 
belt u raħal imma wkoll bħala familja. Kemm jekk 
tkun Soċjetà tal-banda u anke jekk tkun in-nukleju ta’ 
familja individwali li hija l-pedament ta’ kull Soċjetà 
bħal tagħna. Minn naħa tagħha l-GħNKB tinsab 
kontinwament f’ħidma mhux biss biex issaħħaħ ir-
rikonoxximent dinji tal-Festa Maltija imma anke biex 
tgħin lill-membri tagħha fil-ħidma tagħhom. Imma oltre 
minn hekk l-GħNKB kostantament impenjata biex tara 

Messaġġ tal‑Għaqda Nazzjonali 
Każini tal‑Banda

Il‑Festa Maltija
Avv. Noel Camilleri 

President tal-Għaqda Nazzjonali Każini tal-Banda

lill-mużiċisti fi ħdan il-membri tagħha jkomplu jgħollu 
l-livell tagħhom u dan permezz ta’ workshops f’Malta 
u anke f’konservatorji tal-mużika barra minn Malta 
ma’ fost l-aqwa professuri tal-mużika.

Għalhekk nħeġġeġ li l-festi tagħna jibqgħu 
jingħataw libsa xierqa li turi fuq kollox l-aspett 
reliġjuż li huwa s-sisien ta’ kull festa flimkien mal-
qima popolari u komunitarja li tagħmilna Għawdxin 

u Maltin. M’għandniex nħallu li s-sinifikat sabiħ tal-
festi jittappan u jittebba b’aspetti oħra li m’ għandhom 
x’jaqsmu xejn mat-tifsira vera tal-festi tagħna. Irridu 
nkunu aħna bħala poplu matur u responsabbli u b’veru 
sens t’appartenza li naraw li l-festi tagħna jibqgħu 
okkażjoni ta’ qima reliġjuża u komunitarja. 

F’ismi u f’isem l-Eżekuttiv tal-Għaqda Nazzjonali 
Każini tal-Banda nawgura Festa sabiħa u xierqa.

Is-Soċjetà Santa Marija u Banda Re Ġorġ V 
tħeġġeġ lill-partitarji kollha

jieħdu sehem fil-marċi tal-festa, 
filwaqt li jobdu l-istruzzjonijiet mogħtija lilhom 

mill-membri  tal-kumitat

Is-Surmast Emanuel Bugeja, iben 
ir-Rabti Karmnu Bugeja u Giuseppa 
née Caruana miż-Żurrieq, twieled 
iż-Żurrieq nhar is-Sibt, 26 ta’ Mejju 
1933. Emanuel kien wieħed minn 
fost erba’ subien: Ninu, Mariano u 
Salvu. Is-Surmast Bugeja żżewweġ 
fit-2 ta’ Frar tas-sena 1947 lil Maria 
née D’Amato u kellhom tliet ibniet, 
Carmen, Ċettina u Rita.

Huwa beda l-karriera mużikali 
tiegħu minn età żgħira proprju 
fil-każin tal-Għaqda Karmelitana 
Banda Queen Victoria taħt is-
Surmast Francesco Bugeja. Irċieva 
l-edukazzjoni tiegħu fl-iskola taż-
Żurrieq fejn, wara, fl-età ta’ 17-il 
sena kien stazzjonat ġewwa l-Forti 
ta’ Sant’Iermu. Fi żmien qasir 
ingħaqad mal-banda tar-Reġiment immexxija mis-
Surmast, il-Maġġur Anthony Aquilina.

Kien proprju hawn fejn darba, fost l-oħrajn, beda 
jirrakkontali l-istorja ta’ ħajtu: “Kont għadni daqsxejn 
ta’ żagħżugħ, stazzjonat fil-Forti Sant’Iermu, u fettilli 
nidħol fil-kamra tal-biljard. Inzerta kien hemm il-
Maġġur Aquilina u kif lemaħni qisni wieħed mitluf, 
qabad taħdita miegħi. ‘X’inti tagħmel hawn, boy? 
Minn fejn int?’ U jiena dlonk wiġbitu u saqsejtu: ‘Miż-
Żurrieq, Sir. Inti s-Surmast tal-banda?’ U qalli ‘iva’. 
Għidtlu li jiena ndoqq il-baxx. Dak il-ħin aktar wera 
interess fija, anke minħabba li l-banda kienet nieqsa mis-

settur tal-baxxi. Hemmhekk kompla 
jinteressa ruħu fija u staqsieni kif 
qed nitgħallem id-dar u taħt min qed 
nitgħallem. L-għada ħadtlu l-ktieb 
tal-mużika u mill-ewwel sabli baxx 
mill-‘istore’, ġabli leġiju u qalli: 
‘Aqbad lezzjoni mill-ktieb li trid u 
ibda doqq.’ Kien aktar moħħu fil-
ħoss jew kif jgħidu, l-imbokkatura. 
Beda jidher sodisfatt, il-Maġġur mar 
dritt ikellem lill-kurunell u mill-
ewwel ingħaqadt mal-banda tar-
Reġiment. Hemmhekk żidt fl-istudji 
tiegħi kemm fuq ix-xogħol kif ukoll 
fl-iskejjel tal-mużika.”

Rakkont ieħor kien meta 
s-Surmast Bugeja kien Sant’Iermu 
u saqsa għalih il-Maġġur Aquilina. 
Hemmhekk is-Surmast Aquilina 

qallu: “Bugeja, fil-festa ta’ Santa Katerina inti se 
tidderieġi l-banda King’s Own.” Tbissimt u għidtlu: 
“Mela ma tafx x’inti tgħid, Sir ….. 13-il ġurnata 
jonqosha l-festa! F’ħajti qatt ma qbadt bakketta f’idi 
u… fejn!!! F’pajjiżi stess u f’Santa Katerina wkoll!” 
Għamiltielu tant bit-tqila imma xorta kelli naċċetta, u 
tista’ timmaġina kif kont emozzjonat tant li lanqas stajt 
norqod bil-lejl. Kull ma kelli kunċert u nofs dejjem taħt 
l-osservazzjoni tal-Maġġur, tant li waqt dan it-taħriġ, 
il-Maġġur Aquilina intefa’ bilwieqfa quddiemi sabiex 
jara l-movimenti ta’ jdejja waqt id-direzzjoni. Mit-
tbissima tiegħu deher ferm sodisfatt biha. Meta waslet 
il-ġurnata biex nidderieġi l-banda King’s Own, jingħad 
li l-Maġġur kien proprju fil-pjazza taż-Żurrieq josserva 
b’reqqa kbira u meta ra li kollox mexa ħarir, telaq 
biex ikompli mal-ħbieb tiegħu jieħdu grokk flimkien. 
Hemmhekk tista’ tgħid li bdiet il-ħajja mużikali tiegħi 
b’mod speċjali fid-direzzjoni.”

Is-Surmast Bugeja kompla l-istudji mużikali tiegħu 
taħt is-Surmast Vincenzo Costa u kiseb id-Diploma A 
(Mus.) L.C.M. taħt is-Surmast Joseph Stivala. Aktar 
tard kompla l-istudji tiegħu tal-pjanu u l-orkestrazzjoni 
taħt id-direzzjoni tal-Patri Albert Borg O.S.A.

Fis-sena 1959, is-Surmast Emanuel Bugeja ħa 
l-kariga ta’ Surmast Direttur tal-Banda Queen Victoria 
u żamm din il-kariga għal 32 sena sħaħ. F’dawn is-

Is‑Surmast Emanuel Bugeja
Siltiet Minn Ħajtu

Kitba ta’ Victor Galea 

Emanuel Bugeja bħala bandist fil‑banda tar‑Reġiment.

snin, is-Surmast Bugeja ikkompona għadd kbir ta’ 
innijiet u marċi popolari li għadhom jiġu apprezzati sal-
lum. Insemmu fost l-oħrajn Golden Jubilee, Calypso, 
Ferħanin u Adriana. Mill-pinna mużikali tiegħu ħarġu 
wkoll l-Overture Carmelitana, fl-1975 l-Overture 
Luliana, li ġiet ippreżentata fl-inawgurazzjoni tal-
planċier, u f’għeluq il-25 sena tiegħu bħala Surmast 
mal-Banda Karmelitana, il-Prelude Silver Jubilee u 
l-Omaggio alla Queen Victoria.

Ma naqsitx l-imħabba tiegħu lejn il-komunità taż-
Żurrieq fejn ikkompona l-innu lil San Ġużepp, festa 
li tiġi ċċelebrata wkoll fiż-Żurrieq, kif ukoll valzer lil 
Kristu Rxoxt.

Fl-1991, l-Għaqda Karmelitana onoratu u ġie 
maħtur bħala Direttur Onorarju tal-Banda għall-ħidma 
kbira u twila tiegħu fi ħdan l-istess każin.

Fl-2003, il-komunità taż-Żurrieq onoratu bl-ogħla 
unur “Ġieħ iż-Żurrieq”.

Is-Surmast Bugeja ħalla din id-dinja fit-28 ta’ Ġunju 
2009, b’dieqa kbira b’mod speċjali għal dawk kollha 
dilettanti tal-festi Maltin.

Fil-15 ta’ Lulju 2025, fis-sede tal-Għaqda 
Karmelitana Banda Queen Victoria, saret serata 
kommemorattiva fejn ġie inawgurat bust ad unur is-
Surmast Emanuel Bugeja flimkien ma’ diskorsi ta’ 
apprezzament lejn il-ħidma kbira li ta lill-banda u 
l-qasam mużikali kollu.	

2026
Il-Ħamis, 30 ta’ Lulju
Bidu tal‑Kwindiċina
	6:30pm	 Quddiesa Solenni, wara l-Quddiesa: 

talba tal-Kwindiċina, innu Marjan u 
Ċelebrazzjoni Ewkaristika. Imexxi 
r-Rev. Dun Blake Camilleri.

Il-Ġimgħa, 31 ta’ Lulju 
Jum is‑Soċji u l‑Benefatturi
	6:30pm	 Quddiesa Kantata, wara l-Quddiesa: 

talba tal-Kwindiċina, innu Marjan u 
Ċelebrazzjoni Ewkaristika. Imexxi 
r-Rev. Prof. Dun Jonathan Farrugia.

Is-Sibt, 1 t’Awwissu 
Jum iż‑Żgħażagħ
	6:30pm	 Quddiesa Kantata, wara l-Quddiesa: 

talba tal-Kwindiċina, innu Marjan u 
Ċelebrazzjoni Ewkaristika. Imexxi 
r-Rev. Dun Blake Camilleri.

Il-Ħadd, 2 t’Awwissu 
Jum l‑Għaqdiet Reliġjużi, il‑Fratellanzi u 
lajċi impenjati fil‑parroċċa
	8:00am	 Quddiesa fil-Kamra tan-nar. Imexxi 

r-Rev. Dun Blake Camilleri.
	6:30pm	 Quddiesa Kantata, wara l-Quddiesa: 

talba tal-Kwindiċina, innu Marjan u 
Ċelebrazzjoni Ewkaristika. Imexxi 
Imexxi r-Rev. Prof. Dun Jonathan 
Farrugia.

It-Tnejn, 3 t’Awwissu 
Jum il‑Ħaddiema tan‑Nar
		  Quddiesa għall-voluntiera tal-festa 

esterna ta’ Santa Marija
	6:30pm	 Quddiesa Kantata, wara l-Quddiesa: 

talba tal-Kwindiċina, innu Marjan u 
Ċelebrazzjoni Ewkaristika. Imexxi 
r-Rev. Dun Blake Camilleri.

It-Tlieta, 4 t’Awwissu 
Jum il‑Morda u l‑Anzjani 
	6:30pm	 Quddiesa Kantata bl-għoti tal-Griżma 

tal-morda, wara l-Quddiesa: talba tal-
Kwindiċina, innu Marjan u Ċelebrazzjoni 
Ewkaristika. Imexxi r-Rev. Dun Victor 
Paul Farrugia. 

L-Erbgħa, 5 t’Awwissu 
Jum is‑Saċerdoti u r‑Reliġjużi
	6:30pm	 Quddiesa Kantata, wara l-Quddiesa: 

talba tal-Kwindiċina, innu Marjan u 
Ċelebrazzjoni Ewkaristika. Imexxi 
r-Rev. Dun Blake Camilleri.

Il-Ħamis, 6 t’Awwissu 
Jum il‑Familji
	6:30pm	 Quddiesa Kantata bis-sehem tal-familji. 

Wara l-Quddiesa: talba tal-Kwindiċina, 
innu Marjan u Ċelebrazzjoni Ewkaristika. 
Imexxi r-Rev. Dun Victor Paul Farrugia. 

Il-Ġimgħa, 7 t’Awwissu
Jum it‑Tfal
	5:30pm	 Preżentazzjoni tat-tfal lill-Madonna.
	6:30pm	 Quddiesa Kantata bis-sehem tat-tfal tal-

parroċċa. Wara l-Quddiesa: talba tal-
Kwindiċina, innu Marjan u Ċelebrazzjoni 
Ewkaristika. Imexxi r-Rev. Dun Victor 
Paul Farrugia. 

Is-Sibt, 8 t’Awwissu 
Tifkira tal‑Mejtin
	8:30am – 10:30am	 Qrar fil-Knisja bil-preżenza 

ta’ saċerdot barra mill-parroċċa.
	6:30pm	 Quddiesa Kantata b’suffraġju għall-

mejtin tal-parroċċa, speċjalment dawk li 
ħallewna matul l-aħħar sena. Mistiedna 
l-qraba u l-ħbieb tagħhom. Wara 
l-Quddiesa: talba tal-Kwindiċina, innu 
Marjan u Ċelebrazzjoni Ewkaristika. 
Imexxi r-Rev. Prof. Dun Jonathan 
Farrugia.

Festa Titulari

Santa Marija 
Ċelebrazzjonijiet fil‑Knisja

Il-Ħadd, 9 t’Awwissu
Ħruġ Solenni tal‑Vara fuq iz‑zuntier
	6:30pm	 Quddiesa Kantata, wara l-Quddiesa: 

talba tal-Kwindiċina, innu Marjan u 
Ċelebrazzjoni Ewkaristika.

	7:30pm	 Ħruġ tal-Vara ta’ Santa Marija fuq iz-
zuntier tal-Knisja Parrokkjali. Qabel 
u wara titkanta l-Ave Maris Stella u 
l-Antifona. Imexxi r-Rev. Dun Blake 
Camilleri.

It-Tnejn, 10 t’Awwissu 
Jum il‑Vokazzjonijiet
	6:30pm	 Quddiesa Kantata, talba tal-Kwindiċina, 

innu Marjan u Ċelebrazzjoni Ewkaristika. 
Imexxi r-Rev. Dun Victor Paul Farrugia. 

It-Tlieta, 11 t’Awwissu 
L‑Ewwel Jum tat‑Tridu
	6:30pm	 Quddiesa Solenni. Jippriedka r-Rev. 

Kan. Dun Emmanuel Schembri. Innu 
Marjan, Salve Regina, Litanija, Antifona, 
Ċelebrazzjoni Ewkaristika. Imexxi 
r-Rev. Dun Blake Camilleri.

L-Erbgħa, 12 t’Awwissu 
It‑Tieni Jum tat‑Tridu
	8:00am	 Quddiesa bil-kant.
	6:30pm	 Quddiesa Solenni. Jippriedka r-Rev. 

Kan. Dun Emmanuel Schembri. Wara 
talba tal-Kwindiċina, innu Marjan, Salve 
Regina, Litanija, Antifona, Ċelebrazzjoni 
Ewkaristika. Imexxi r-Rev. Kan Prof. 
Dun Jonathan Farrugia.

Il-Ħamis, 13 t’Awwissu 
It‑Tielet Jum tat‑Tridu
	8:00am	 Quddiesa bil-kant.
	6:30pm	 Quddiesa Solenni. Jippriedka r-Rev. 

Kan. Dun Emmanuel Schembri. Wara 
talba tal-Kwindiċina, innu Marjan, Salve 

Regina, Litanija, Antifona, Ċelebrazzjoni 
Ewkaristika. Imexxi r-Rev. Dun Shawn 
Wong.

Il-Ġimgħa, 14 t’Awwissu
Lejlet il‑Festa
	8:00am	 Quddiesa kantata. Wara jitkanta t-Te 

Deum u l-Antifona Beata Mater. Imexxi 
r-Rev. Dun Blake Camilleri.

	6:30pm	 Transulazzjoni Solenni tar-Relikwa 
għall-Kappella tad-Duluri u lura 
l-Knisja. Wara titkanta is-Salve Regina, 
Quddiesa Solenni u Ċelebrazzjoni 
Ewkaristika. Imexxi l-funzjonijiet kollha 
Mons. Salvinu Micallef.

Is-Sibt, 15 t’Awwissu 
Jum il‑Festa
	7:00am	 Quddiesa
	9:15am	 Quddiesa Solenni jmexxi Mons. Frans 

Abdilla. Jinseġ il-Paniġierku r-Rev. Kan. 
Leonard Mintoff.

	11:15am	Quddiesa
	5:00pm	 Quddiesa 
	6:00pm	 Għasar Solenni. Imexxi r-Rev. Kan. 

Dun Stefan Galea, Kappillan elett tal-
Parroċċa ta’ San Gejtanu, il-Ħamrun.

	7:15pm	 Ħruġ tal-Purċissjoni. 
	10:15pm	Dħul tal-purċissjoni, Antifona 

u Ċelebrazzjoni Ewkaristika, 
ringrazzjament tal-kamra tan-nar u 
bews tar-relikwa. Imexxi r-Rev. Kan. 
Dun Stefan Galea, Kappillan elett tal-
Parroċċa ta’ San Gejtanu, il-Ħamrun.

Is-Sibt, 22 ta’ Awwissu
L‑Ottava tal‑Festa
	6:30pm	 Quddiesa kantata, reposizzjoni tar-

Relikwa, Te Deum u Ċelebrazzjoni 
Ewkaristika. Imexxi r-Rev. Dun Shawn 
Wong.

N.B. Il-mużika tat-tridu, lejlet u nhar il-festa 
tkun taħt id-direzzjoni tas-Surmast Silvio Zammit

Il-Ħamis, 30 ta’ Lulju
Bidu tal‑Kwindiċina
	 8:00pm	 Mixegħla tal-faċċata tal-Knisja u tal-

faċċata tas-Sede tas-Soċjetà Santa Marija 
u Banda Re Ġorġ V.

	 8:00pm	 Lejla Maltija fil-pjazza ta’ quddiem il-
Każin. Divertiment ma Anna Faniello.

Matul il‑ġranet tal‑Kwindiċina
	 8:00pm	 Mixegħla tal-porta tal-Knisja u l-faċċata 

tas-Sede tas-Soċjetà Santa Marija u Banda 
Re Ġorġ V.

Il-Ġimgħa, 7 t’Awwissu
Jum it‑Tfal
	 7:15pm	 Il-Banda Re Ġorġ V taħt id-direzzjoni 

ta’ Mro David Agius tagħmel marċ li 
jibda minn quddiem is-Sede tas-Soċjetà, 
jgħaddi għal Triq San Bażilju, Triq 
Karmenu Ciantar, Triq il-Konvoj ta’ Santa 
Marija Marija, Triq Mikelanġ Sapiano, 
Triq San Innocenzju, Triq Santa Katerina, 
Pjazza tal-Knisja u jintemm quddiem is-
sede tas-Soċjetà.

Il-Ħadd, 9 t’Awwissu
Ħruġ Solenni tal‑Vara fuq iz‑zuntier
	 7:30pm	 Il-Banda Re Ġorġ V taħt id-direzzjoni 

ta’ Mro David Agius tilqa’ l-vara Titulari 
u artistika tal-Patruna ta’ raħalna Santa 
Marija fuq iz-zuntier tal-Knisja permezz 
tal-Ave Marija u innijiet Marjani. Inħeġġu 
lil kulħadd sabiex wara ninġabru lkoll fil-
Knisja għall-funzjoni qasira.

	 8:30pm	 Il-Banda Re Ġorġ V tkompli b’daqq ta’ 
marċi brijużi miz-zuntier u tkompli għall-
Pjazza tal-Knisja, Triq Santa Katerina, 
Triq il-Pal, Triq it-Troll, Misraħ il-
Missjoni ż-Żgħira, Triq il-Madonna tal-
Ġilju, Triq id-Duluri, Triq il-Parroċċa, 
għall-Pjazza tal-Knisja, Triq San Bażilju 
u jintemm quddiem is-sede tas-Soċjetà.

It-Tnejn, 10 t’Awwissu
Jum il‑Banda
	 8:15pm	 Il-Banda Re Ġorġ V taħt id-direzzjoni 

tas-Surmast direttur tagħha Mro David 
Agius tagħti bidu għall-Kunċert Vokali 

u Strumentali annwali tagħha taħt il-
Patroċinju tal-E.T. Frank Zammit, 
l-Ambaxxatur ta’ Malta għas-Santa Sede. 
Wara jsir riċeviment għall-mistednin 
distinti, soċji, benefatturi u partitarji 
kollha, fejn jsiru preżentazzjonijiet lis-
Soċjetà. 

It-Tlieta, 11 t’Awwissu
L‑Ewwel Jum tat‑Tridu
	 8:30pm	 Il-Banda San Ġużepp ta’ Ħal Kirkop 

taħt id-direzzjoni ta’ Mro Brian Cassar 
tagħmel marċ li jibda minn quddiem il-
Każin u jkompli kif ġej: Pjazza Tal-Knisja, 
Triq Karmenu Ciantar, Triq in-Nazzarenu, 
Triq Dun Geraldu Mangion, Triq il-
Katakombi, Triq Ħal Kirkop, Triq Santa 
Katerina, Triq Ix-Xriek, Triq il-Madonna 
tal-Ġilju, Triq id-Duluri, Triq il-Parroċċa, 
Triq San Bażilju u Pjazza tal-Knisja u 
jintemm quddiem is-sede tas-Soċjetà.

L-Erbgħa, 12 t’Awwissu
It‑Tieni Jum tat‑Tridu
	 8:30pm	 Il-Banda Tal-Karmnu tal-Balluta taħt id-

direzzjoni ta’ Mro Nicholas Vella tagħmel 
marċ li jibda minn quddiem is-Sede tas-
Soċjetà u tkompli tallegrana b’sett ta’ 
marċi brijużi għal Triq Karmenu Ciantar, 
Triq il-Konvoj ta’ Santa Marija, Triq 
Barrieri, Triq Ħarriġiet, Misraħ il-Fidwa, 
Triq San Mikiel, Triq San Bażilju, Pjazza 
tal-Knisja u jintemm quddiem is-sede tas-
Soċjetà. 

Il-Ħamis, 13 t’Awwissu
It‑Tielet Jum tat‑Tridu
	 8:30pm	 Il-Banda Re Ġorġ V taħt id-direzzjoni 

ta’ Mro David Agius tagħmel il-marċ 
tradizzjonali tagħha fost il-briju kbir u 
l-ispettaklu li ħejjew għalina s-Sezzjoni 
Żgħażagħ. Il-marċ jibda minn quddiem is-
Sede tas-Soċjetà għal Triq Santa Katerina, 
Triq il-Kileb, Triq iċ-Ċavi, Triq Mikelanġ 
Sapiano, Sqaq tal-Sptar, Karmenu Ciantar, 
Triq id-9 t’April 1942, Triq San Mikiel, 
Triq San Bażilju, Pjazza tal-Knisja u 

jintemm quddiem is-sede tas-Soċjetà.
		  Bħas-soltu, jakkumpanja l-marċ il-briju 

tas-soċji u partitarji. Wara l-marċ jingħata 
bidu għal spettaklu kbir li jinkludi filmati 
awdjoviżivi u spettaklu mħejji mis-
Sezzjoni Żgħażagħ b’kollaborazzjoni mal 
Għaqda tan-Nar tal-istess Soċjetà, fil-
Pjazza quddiem is-Sede tas-Soċjetà.

Il-Ġimgħa, 14 t’Awwissu
Lejlet il‑Festa
	 8:00pm	 Il-Banda San Mikiel ta’ Ħaż-Żabbar taħt 

id-direzzjoni ta’ Mro Matthew Grech 
tibda programm Mużikali fuq il-planċier 
quddiem is-sede tas-Soċjetà.

	 9:30pm	 Il-Banda San Mikiel ta’ Ħaż-Żabbar taħt 
id-direzzjoni ta’ Mro Matthew Grech 
tagħmel marċ li jibda’ minn ħdejn is-
Sede tas-Soċjetà għal Pjazza tal-Knisja, 
Triq Santa Katerina, Triq il-Kileb, Triq 
il-Konvoj ta Santa Marija, Sqaq l-Isptar u 
jispiċċa Triq Karmenu Ciantar. 

Is-Sibt, 15 t’Awwissu
L‑Għid tal‑Assunta
	 1:00pm	 Il-Banda Re Ġorġ V taħt it-tmexxija 

ta’ Mro David Agius, tagħmel il-marċ 
tradizzjonali ta’ filgħodu li jibda minn 
quddiem is-sede tas-Soċjetà u jkompli 
għal Triq San Bażilju, Triq Valletta, Triq 
il-Fjuri, Triq il-Parroċċa u jintemm fil-
Pjazza quddiem is-sede tas-Soċjetà. 

	 6:30pm	 Il-Banda Re Ġorġ V taħt it-tmexxija ta’ 
Mro David Agius, tagħmel marċ li jibda 
minn Triq il-Parroċċa għall-Pjazza tal-
Knisja, Triq San Bażilju u tidħol fiz-zuntier 
tal-Knisja u tilqa’ l-ħruġ tal-Vara artistika 
ta’ Santa Marija b’innijiet Marjani fejn 
flimkien mas-Sopran Francesca Cassar, 
issellem lill-Madonna bid-daqq tal-‘Ave 
Marija’.

	 7:30pm	 Il-Banda Queen Victoria taż-Żurrieq, taħt 
it-tmexxija ta’ Mro Mauro Farrugia tibda 
marċ minn Triq il-Madonna tal-Ġilju għal 
Pjazza tal-Knisja, San Bażilju u jintemm 
fil-Pjazza quddiem is-sede tas-Soċjetà 
fejn teżegwixxi l-Programm Strumentali 
tagħha.

	 8:45pm	 Hekk kif il-Vara tasal quddiem il-Każin 
tas-Soċjetà tagħna, il-Banda Queen 
Victoria taż-Żurrieq, taħt it-tmexxija ta’ 
Mro Mauro Farrugia, teżegwixxi l-Innu 
l-kbir ‘Lil Marija Mtellgħa s-Sema’, 
kompożizzjoni tal-maħbub u qatt minsi 

Is-Soċjetà Santa Marija 
u Banda Re Ġorġ V 

tħeġġeġ lill-partitarji kollha
jieħdu sehem 

fil-marċi tal-festa, 
filwaqt li jobdu

l-istruzzjonijiet mogħtija lilhom 
mill-membri tal-kumitat

eks-Surmast il-Kav. G. Martin, fuq 
versi ta’ Patri J.M. Ghigo SJ. Ikantaw il-
Baritonu Louis Cassar, it-Tenur Joseph 
Aquilina kif ukoll il-Kor Bel Canto taħt 
id-direzzjoni ta’ Mro Herman Farrugia 
Franz. Wara, bis-sehem tal-istess kor, 
jiġi esegwit l-Innu Marċ Popolari ‘Marija 
Assunta’, kliem u mużika tal-mibki Mro 
Leonard Farrugia. L-istess banda tkompli 
bil-Programm Strumentali tagħha sakemm 
jasal il-ħin tad-dħul tal-purċissjoni meta 
terġa’ ssellem lil Ommna Marija Assunta 
bid-daqq tal-‘Ave Marija’.

	 10:30pm	 Wara l-Barka Sagramentali u 
r-ringrazzjament kollettiv fil-Knisja mill-
Għaqda tan-Nar Santa Marija, il-Banda 
Re Ġorġ V tagħlaq il-festa b’marċ qasir li 
jintemm quddiem is-Sede tas-Soċjetà.

Is-Sibt, 22 t’Awwissu
L‑Ottava tal‑Festa
	 7:30pm	 Mixegħla tal-faċċata tal-Knisja kif ukoll 

tas-Sede tas-Soċjetà Santa Marija u Banda 
Re Ġorġ V. Nagħlqu l-Festa ta’ din is-sena 
b’ikla u divertiment quddiem is-Sede tas-
Soċjetà.

Il-Ħamis, 30 ta’ Lulju
Bidu tal‑Kwindiċina
	 8:00am	 Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 7:15pm	 Murtali tal-bomba, kaxxa infernali u 

murtaletti.

Il-Ħadd, 9 t’Awwissu
Ħruġ tal‑Vara Titulari fuq iz‑zuntier
	 8:00am	 Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 7:30pm	 Mal-ħruġ tal-Vara Titulari fuq iz-

zuntier isir ħruq ta’ salut, musketterija, 
kaxxa infernali u murtaletti bil-logħob.

	 9:15pm	 Ħruq ta’ murtali tal-beraq pront u tal-
kulur.

	 11:00pm	 Ħruq ta’ musketterija ma’ tmiem il-
marċ. Wara jsir ħruq ta’ logħob tan-nar 
tal-art.

It-Tlieta, 11 t’Awwissu
L‑Ewwel Jum tat‑Tridu
	8:00am Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 8:15pm	 Mal-Barka Sagramentali fi tmiem 

il-funzjoni tat-Tridu jsir ħruq ta’ 
musketterija u murtaletti bil-logħob.

	 9:15pm	 Ħruq ta’ murtali tal-beraq pront u tal-
kulur.

	 11:30pm	 Ħruq ta’ musketterija ma’ tmiem il-
marċ.

L-Erbgħa, 12 t’Awwissu
It‑Tieni Jum tat‑Tridu
		  Kollox bħall-jum ta’ qabel.

Il-Ħamis, 13 t’Awwissu
It‑Tielet Jum tat‑Tridu
		  Kollox bħall-jum ta’ qabel.

Il-Ġimgħa, 14 t’Awwissu
Lejlet il‑Festa
	 9:30am	 Mad-daqq tat-Te Deum ikun hemm 

ħruq ta’ musketterija, kaxxa infernali 
u diversi murtaletti bil-logħob.

	 11:45am	 Ħruq ta’ murtali tal-bomba u murtaletti 
bil-logħob.

	 6:30pm	 Kif tibda t-Translazzjoni solenni tar-
Relikwa jkun hemm ħruq ta’ salut, 
kaxxa infernali u wirja kbira ta’ settijiet 
ta’ murtaletti bil-logħob.

	 9:30pm	 Jingħata bidu għall-ispettaklu kbir 
u innovattiv ta’ logħob tan-nar tal-
ajru sinkronizzat mal-mużika li 
jinkludi salut, bombi sinkronizzati, 
blalen u disinni, sfejjer, baraxxijiet 
kbar u spettakolari, it-Torri tad-Dawl 
Tridimensjonali, settijiet ta’ murtali 
tradizzjonali tal-beraq pront, beraq 
tal-kulur, beraq bil-logħob u murtali 
tal-kulur. Ix-xogħol sinkronizzat se 
jinħaraq bis-sistema kompjuterizzata 
FireOne.

	 11:30pm	 Wirja kbira ta’ logħob tan-nar tal-art 
oriġinali u mekkanizzat.

Is-Sibt, 15 t’Awwissu
L‑Għid tal‑Assunta
	 9:30am	 Mad-daqq tal-Glorja jkun hemm ħruq 

ta’ murtali tal-bomba, kaxxa infernali 
u murtaletti bil-logħob.

	 10:30am	 Mad-daqq tas-Santu jkun hemm ħruq 
ta’ bomba.

	 11:45am	 Ħruq ta’ murtali tal-bomba 
akkumpanjat mid-daqq tas-sirena, 
segwit minn ħruq ta’ murtaletti bil-
logħob.

	 7:15pm	 Waqt il-ħruġ tal-Purċissjoni bil-
vara titulari u artistika ta’ Santa 
Marija mnaqqxa fl-injam u mogħnija 
b’pedestall tal-fidda, jiġi sparat salut. 
Hekk kif il-vara devota tal-Patruna 
tal-Imqabba toħroġ fuq iz-zuntier 
u tindaqq l-‘Ave Maria’, tinħaraq 
musketterija u kaxxa infernali 
spettakolari li se tkun tinkludi ħafna 

baraxxijiet u logħob ieħor, li tkun 
maħruqa bis-sistema kompjuterizzata 
FireOne. Wara l-kaxxa infernali jkun 
hemm wirja kbira ta’ murtaletti bil-
logħob li jakkumpanjaw il-purċissjoni. 

	 9:00pm	 Hekk kif jiġi esegwit l-Innu lil Santa 
Marija Mtellgħa s-Sema wara li l-Vara 
Titulari tkun waslet quddiem is-sede 
tas-Soċjetà Santa Marija, isir ħruq 
ta’ kaxxa infernali, murtali tal-beraq 
pront u tal-kulur.

	 10:00pm	 Hekk kif il-purċissjoni bil-vara tal-
Patruna tal-Imqabba tkun se tidħol, 
isir ħruq ta’ kaxxa infernali tal-kulur.

	 10:15pm	 Mad-dħul tal-purċissjoni bil-vara tal-
Patruna tal-Imqabba isir ħruq ta’ nar 
minn fuq il-bejt tas-Sede tas-Soċjetà. 
Wara, fil-Knisja, tingħata l-Barka 
Sagramentali flimkien mal-partitarji u 
dawk kollha involuti fil-logħob tan-nar 
bħala ringrazzjament lil Santa Marija.

Is-Sibt, 22 t’Awwissu
L‑Ottava tal‑Festa
	 6:00pm	 Mal-ħruġ tal-purċissjoni tar-

Reposizzjoni tar-Relikwa tinħaraq 
musketterija.

Nota mill‑Bord Editorjali
Bħas-snin ta’ qabel, dan ix-xogħol kollu sar bis-saħħa tal-membri tal-Għaqda tan-Nar Santa Marija. F’isem 

il-Kumitat Eżekuttiv, nieħdu din l-opportunità biex f’isem is-soċji u l-partitarji kollha, nirringrazzjaw lill-
membri kollha ta’ din l-Għaqda tan-Nar kif ukoll lil kull min għen sabiex jittella’ dan il-programm vast ta’ 
logħob tan-nar. Jalla jkollhom is-sodisfazzjon sħiħ ta’ xogħolhom u nitolbu biex Santa Marija tħarishom waqt 
ħidmiethom fil-kmamar tan-nar u wkoll waqt il-ħruq.

L-Għaqda tan-Nar Santa Marija hija r-rebbieħa tal-Ewwel Kampjonat Internazzjonali tan-Nar ta’ Malta li 
sar fl-2006 fil-Port il-Kbir, filwaqt li sena wara ġiet inkurunata wkoll bir-rebħ tal-Kampjonat Dinji tan-Nar 
‘Caput Lucis’ f’Ruma, l-Italja. Fl-2010 l-Għaqda Nar tal-Art Santa Marija rebħet il-Festival Nazzjonali tan-
Nar tal-Art fuq il-Fosos tal-Furjana. Fl-2014, l-Għaqda tan-Nar kompliet iżżid il-kullana ta’ suċċessi permezz 
tal-premju tal-Artiġjanat, għal xogħol innovattiv. Fis-sena 2019, is-Soċjetà Santa Marija u Banda Re Ġorġ V 
tal-Imqabba flimkien mal-Għaqda tan-Nar Santa Marija ġiet mogħnija bl-unur Wirt Artistiku 2019.

L-Għaqda tan-Nar Santa Marija tal-Imqabba 
tirringrazzja mill-qalb 

lil kull membru fi ħdanha tas-servizz kbir kemm fin-Nar tal-Ajru u tal-Art 
li jagħtu b’tant dedikazzjoni u mħabba 

b’risq l-istess għaqda u għall-festa tal-Patruna tagħna Santa Marija 
u b’risq is-Soċjetà tagħna li tant ngħożżu.

